
Лъэпкъ Iущыгъэ:

Щхъухьышхуэри щхъухьщи,
щхъухь цIыкIури щхъухьщ.

Мы махуэхэм

Дыгъуасэ, жэпуэ-
гъуэм и 18-м, Аруан
куейм щагъэлъэпIащ
щIыпIэм и жылэ нэ-
хъыщхьэр - Нарткъа-
лэр - илъэси 100 зэры-
рикъуар. Ди республи-
кэм и къалэ нэхъ зэIу-
зэпэщхэм халъытэм
щекIуэкIащ цIыхушхуэ
зыхэта, хьэщIэ лъапIэ
куэд къызрихьэлIа зэ-
хыхьэшхуэ.

НАРТКЪАЛЭ и юби-
лейм хуэгъэпса гуфIэ-
гъуэм хэтыну, цIыхухэм
я гукъыдэжыр даIыгъы-
ну жылэ Iумахуэм яхуеб-
лэгъащ КъБР-м и Iэта-
щхьэ Къанокъуэ Арсен,
КъБР-м и Парламентым и
УнафэщI Чеченов Ан-
уар, КъБР-м и Правитель-
ствэм хэтхэр, депутат-
хэр, Ростов областым и
Мартыновскэ районым,
Аруан куейм хыхьэ къуа-
жэхэм я лIыкIуэхэр.
Ахэр псори хэтащ къалэм
и уэрам нэхъыщхьэм
къыщызэрагъэпэща
пэкIум. ИужькIэ гуфIэ-
гъуэм щыпащащ Нарт-
къалэ паркым. Абы къы-
щызэIуахат къалэм щып-
сэу лъэпкъхэм я пщIантIэ
щхьэхуэхэр. Апхуэдэу
хьэщIэхэми къалэдэсхэ-
ми щыгъуазэ зыхуа-
щIащ паркыкум къыщы-
зэрагъэпэща гъэлъэгъуэ-
ныгъэ хьэлэмэтхэм. Абы-
хэм къадэкIуэу, къалэм и
щIыпIэ зэхуэмыдэхэм
къафэхэр, джэгухэр,
спорт зэхьэзэхуэ зэмы-
лIэужьыгъуэхэр щекIуэ-
кIащ.

Къалэ администрацэм
и Унэм и гупэм деж иIэ
утым пщыхьэщхьэ-
хуэкIуэу щызэхаублащ
гуфIэгъуэ концертыш-
хуэ. Абы хэтащ КъБР-м и
артист цIэрыIуэхэр, щIы-
пIэм и творческэ гупхэр.

Нарткъалэ и илъэсищэ
юбилейр зэрекIуэкIам
теухуа тхыгъэ убгъуа ди
газетым и къыдэкIы-
гъуэхэм ящыщ зым те-
тынущ.

ЖЫЛАСЭ Маритэ.

«Аргументы и факты» газетым и ре-
дакцэр КъБР-м и Iэтащхьэ Къанокъуэ
Арсен мыгувэу зыкъыпищIэнурэ къеп-
сэлъэнущ икIи упщIэхэмрэ жэуапхэм-
рэ къытридзэжынущ stalv. aif.ru. сай-
тым 2013 гъэм жэпуэгъуэм и 30-м
иралъхьэну №44-м.

ПСАЛЪЭМАКЪЫР, къапщтэмэ, теухуауэ
щытынущ Къэбэрдей-Балъкъэрым грамм
800 зи хьэлъагъ мыIэрысэхэр къыщагъэ-
кIын зэрахузэфIэкIам, республикэм и губ-
гъуэхэм нартыху бэв къызэрыщагъэ-
хъум, европэ мардэхэм къриубыдэ ку-
рортхэр Iуащхьэмахуэ къыщызэгъэпэща
щыхъуну зэманым, хьэрычэт IэнатIэм
пэрыувагъащIэхэм властыр зэрадэIэ-
пыкъум.

Фэри 2013 гъэм жэпуэгъуэм и 23-м сы-
хьэт 12.00-м фIэмыкIыу (8652) 35-61-
51, 35-72-41 телефонхэмкIэ фыпсалъэу
республикэм и Iэтащхьэм фи упщIэхэр
Iэрывгъэхьэ е ахэр lizak@aifsk.ru элект-
рон пощтымкIэ евгъэхь хъунущ.

КъБР-м и Iэтащхьэмрэ Правитель-
ствэмрэ я пресс-IуэхущIапIэ.

m=!2
ëA=..ì ,
ì=.3.ø.3.

Зэадэзэкъуэр «Нал цIыкIу» ансамблым йохъуэхъу

Республикэм щагъэлъэпIащ «Нал

цIыкIу» сабий ансамблыр къызэры-

зэрагъэпэщрэ илъэс 25-рэ зэрыри-

къур. Гуп цIэрыIуэм и юбилейм и

щIыхькIэ къызэрагъэпэща гуфIэ-

гъуэ дауэдапщэм кърихьэлIащ

Къанокъуэ Арсенрэ абы и къуэ Аль-

бертрэ.

«СЭ СЫЩЫГЪУАЗЭЩ фи ан-

самблыр илъэс куэд лъандэрэ Къэ-

бэрдей-Балъкъэрым и цIэкIэ утыку

зэмылIэужьыгъуэхэм къызэрихьэм,

ар конкурс куэдым зэрыщытекIуам.

АбыкIэ фIыщIэ зыбгъэдэлъыр я псэр

Iуэхум етауэ лажьэ гупым хэтхэрщ»,

- артист ныбжьыщIэхэм захуигъазэ-

ри жиIащ Къанокъуэ Арсен.

 КъБР-м и Iэтащхьэм къыхигъэ-

щащ фестиваль, конкурс зэмылIэу-

жьыгъуэхэм ди лъэпкъ къафэхэр зэ-

рыщигъэлъагъуэм и фIыщIэкIэ

лъэпкъ щэнхабзэр, ди лъэпкъхэм

къадекIуэкI зэхэтыкIэр хъумэнымрэ

гъэбэгъуэнымрэ хуэгъэзауэ ансамб-

лым лэжьыгъэшхуэ зэрызэфIи-

гъэкIыр.

ЦIыхубэ творчествэм зегъэужьы-

ным, сабийхэм эстетикэ гъэсэныгъэ

етыным куэд зэрыхищIыхьам папщIэ

гупым я унафэщI Куэшей Алик

фIыщIэ хуищIри, республикэм и

Iэтащхьэм абы иритащ «Къэбэрдей-

Балъкъэр Республикэм щэнхабзэм-

кIэ щIыхь зиIэ и лэжьакIуэ» цIэ лъа-

пIэр зэрыфIащамкIэ щыхьэт тхы-

лъымрэ бгъэхэIу дамыгъэмрэ. Къа-

нокъуэ Арсен ансамблым хэтхэр

къигъэгугъащ къызэракIухьын авто-

бус къратын папщIэ зыхуэфащэ

пщэрылъ КъБР-м щэнхабзэмкIэ и

министрым хуигъэувыну.

КъБР-м и Iэтащхьэмрэ Правитель-

ствэмрэ я пресс-IуэхущIапIэ.

Къэбэрдей-Балъкъэрым и Iэтащхьэ Къанокъуэ Арсен
хэтащ Урысей Федерацэм и Правительствэм и УнафэщI
Медведев Дмитрий УФ-м и субъектхэм я унафэщIхэм
ядригъэкIуэкIа видеоконференцым. Ар теухуауэ щытащ
зи школ кIуэгъуэ мыхъуахэр зэкIуалIэ IуэхущIапIэхэр
нэхъыбэ щIыным.

ПРЕМЬЕРЫМ къигъэлъэгъуащ экономикэм и IэнатIэм
гугъуехь пыухыкIахэр щыIэ пэтми, сабий садхэр къагъэ-
щIэрэщIэжыным, щIэуэ ухуэным хуэгъэзауэ ирагъэкIуэкI
лэжьыгъэхэм арэзы къызэращIыр.

Видеоконференцыр зэрекIуэкIам щытепсэлъыхьыжым,
Къэбэрдей-Балъкъэр Республикэм и Iэтащхьэ Къанокъуэ
Арсен жиIащ сабий IуэхущIапIэхэр нэхъыбэ щIыным хуэ-
гъэзауэ республикэм хузэфIэкI зэрилэжьыр, дяпэкIи зэ-
рилэжьынур. «Дэ Къэбэрдей-Балъкъэрым иджыпсту щы-
зэтеува демографие щытыкIэм дыщогуфIыкI. Абы къыхэ-
кIыу ди Iэпкълъэпкъыр икъукIэ хуэжану дыбгъэдохьэ зи
школ кIуэгъуэ мыхъуахэр щагъасэ IуэхущIапIэхэм зегъэуб-
гъуным»,- жиIащ абы.

Къанокъуэ Арсен къызэрилъытэмкIэ, дэтхэнэ сабий-
ми езым и ныбжьхэм яхэтыну икIи школым зэрыщIэтIыс-
хьэнум зыхуигъэхьэзырыну Iэмал иIэн хуейщ: «Апхуэдэ
Iэмалхэр дэ зэман кIэщIым къызэдгъэпэщын хуейщ икIи
апхуэдэ къалэн сэ Егъэджэныгъэмрэ щIэныгъэмкIэ ми-
нистерствэм хуэзгъэуващ. Сабий садхэри тыншыпIэ псори
яIэу, зэманым екIуу щытыпхъэщ. Дэтхэнэ зыми щыцIыкIум
щыщIэдзауэ зыхищIэн хуейщ къэралыр къызэрыщхьэщы-
тыр».

Къэгъэлъэгъуапхъэщ дызэрыт илъэсым жэпуэгъуэм и
10-м ирихьэлIэу Къэбэрдей-Балъкъэрым и сабий садхэм
зи школ кIуэгъуэ мыхъуауэ 2348-рэ зэкIуэлIэн къазэры-
хэхъуар. Апхуэдэу Къэбэрдей-Балъкъэр Республикэм лэ-
жьыгъэшхуэ щрагъэкIуэкI цIыкIухэр школым зэрыщIэ-
тIысхьэнум зэрыхуагъэхьэзыр щIыкIэр егъэфIэкIуэным
хуэгъэзауэ.

 2014 гъэм къриубыдэу республикэм и жылагъуэ зэ-
мылIэужьыгъуэхэм псори зэхэту сабий 1020-рэ зэкIуэлIэн
IуэхущIапIэу 7 щащIыну я мурадщ. Абыхэм я проектхэмрэ
ухуэныгъэхэр зэрырагъэкIуэкIыну документхэмрэ гъэхьэ-
зырыным республикэ бюджетым и ахъшэу сом мелуани
6,4-рэ трагъэкIуэдащ. Абы къыдэкIуэу республикэм и
ахъшэкIэ щIадзауэ, Шэрэдж районым щыщ Бабугент къуа-
жэм дэт школым гъуэлъыпIэ 40 зыщIэхуэ сабий сад къы-
гуащIыхь. Нобэм ирихьэлIэу абы сом мелуани 7,3-р тра-
гъэкIуэдащ: унэр дращIейри и щхьэр яIэтыжащ, пласти-
кым къыхэщIыкIа бжэ-щхьэгъубжэ халъхьащ, и щIыбыр
зэрахьащ. УхуакIуэхэм я мурадщ сабий садыр мы илъэ-
сым къриубыдэу хьэзыр ящIыну.

КъБР-м и Iэтащхьэмрэ Правительствэмрэ
я пресс-IуэхущIапIэ.

Дэтхэнэ зыми щыцIыкIум
щыщIэдзауэ зыхищIэн хуейщ
къэралыр къызэрыщхьэщытыр

КЪАНОКЪУЭ Арсен:

Краснодар крайм иригъэб-
лэгъащ нэгъуэщI къэралхэм
щыIэ адыгэ зэгухьэныгъэхэм
я лIыкIуэхэр.

МАХУИЩКIЭ щIыналъэр
къызэхакIухьа иужь, ахэр
кIэухыу къыщыувыIащ Сочэ
къалэм.

- Кавказыр, псом хуэмыдэу
тенджыз ФIыцIэм и Iуфэр,
Сочэ илъагъуныр хамэ къэ-
рал щыпсэу дэтхэнэ адыгэм и
дежкIи хъуэпсапIэщ, - къыхи-
гъэщащ Къэбэрдей-Балъкъэр

къэрал университетым и рек-
тор, профессор Къарэмырзэ
Барэсбий. - Ар дуней псом
щикъухьа шэрджэсхэм я адэжь
лъахэщ, абы къыхэкIыу ди хэ-
куэгъу дэтхэнэри мыбы къо-
кIуэ, гурыщIэ хэхахэм зэщIаIы-
гъэу. Я адэжь щIыналъэр
ялъагъуну пIалъэ кIыхькIэ
щIэхъуэпсащ абыхэм я адэш-
хуэхэу хамэ щIыпIэм къыщы-
хутахэр. Я Iуэху нэхъ къикIащ
я щIэблэхэу Урысейм хуиту
къэкIуэну, мыбы иджырей
щIэныгъэ щызрагъэгъуэ-

тыну, езыхэм я лъэпкъэгъу-
хэм сыт и лъэныкъуэкIи
къыхуаIэ пыщIэныгъэхэр
ягъэбыдэну Iэмал зыгъуэта-
хэм.

Тхыдэм къыхэнэну мы
Iуэхушхуэм (нэгъуэщI къэрал-
хэм щыпсэу адыгэхэм я лIы-
кIуэхэу зэгъусэу апхуэдиз нэ-
хъапэм Краснодар крайм
къэкIуакъым: цIыху 50-м
щIегъу) и къызэгъэпэщакIуэу
увар Къарэмырзэм и унафэм
щIэт КъБКъУ-рщ. Щхьэу-
сыгъуэ хуэхъуари гуфIэгъуэщ
- мы махуэхэм республикэм и
еджапIэ нэхъыщхьэ пажэм
егъэлъапIэ езыр къызэрызэ-
рагъэпэщрэ илъэс 55-рэ зэ-
рырикъур. А юбилейр егъэ-
щIылIауэ Налшык къыщызэ-
рагъэпэщащ университетыр
къэзыухауэ хамэ къэрал щып-
сэухэмрэ еджапIэ нэхъыщхьэм
и ныбжьэгъухэмрэ я зэгухьэ-
ныгъэр.

(КIэухыр 3-нэ нап.).

Футбол«Àíãóøò» (Íýçðýí) - «Ñïàðòàê-Íàëøûê» - 1:2
Урысей Федерацэм футболымкIэ и япэ диви-

зионым 2013 - 2014 гъэхэм щекIуэкI зэхьэзэхуэм

ипкъ иткIэ дыгъуэпшыхь Нэзрэн къалэм ще-

кIуэкIа зэIущIэм апхуэдэ бжыгъэ кърикIуащ.

ДИ ЩIАЛЭХЭМ ящыщу топхэр дагъэкIащ

Сирадзе Давидрэ Щэуей Алихъанрэ. Хэгъэрей-

хэм къахэжаныкIар ДыщэкI Аслъэнщ.

«Ангушт»-мрэ «Спартак-Налшыкымрэ» я

зэIущIэр зэрекIуэкIамрэ зи чэзу джэгугъуэм

иужькIэ турнир таблицэм игъуэта теплъэмрэ

ятеухуа тхыгъэ ди газетым тетынущ.

ХЬЭТАУ Ислъам.

КъБР-м и
Iэтащхьэм феупщI Жэпуэгъуэм и 1Жэпуэгъуэм и 1Жэпуэгъуэм и 1Жэпуэгъуэм и 1Жэпуэгъуэм и 19, 9, 9, 9, 9, щэбэтщэбэтщэбэтщэбэтщэбэт

1812 гъэм Бонапарт Наполеон и дзэр
ихъумэн мурадкIэ Москва къигъэнащ.

1985 гъэм Мэлбахъуэ Тимборэ и къу-
лыкъум текIащ. 1956 - 1985 гъэхэм ар
щытащ КПСС-м и Къэбэрдей-Балъ-
къэр обкомым и япэ секретару. ЩIына-
лъэ унафэщIу апхуэдиз илъэскIэ лэ-
жьауэ Урысей Федерацэм зыри иса-
къым.

Генерал-лейтенант, Урысейм и дзэ-
зешэ адыгэлI Уэлэгъей СергейУэлэгъей СергейУэлэгъей СергейУэлэгъей СергейУэлэгъей Сергей къы-
зэралъхурэ илъэси 138-рэ ирокъу.

Техникэ щIэныгъэхэм я доктор,
КъБКъУ-м и профессор ЛIыбекъуэЛIыбекъуэЛIыбекъуэЛIыбекъуэЛIыбекъуэ
АлексейАлексейАлексейАлексейАлексей и ныбжьыр илъэс 58-рэ
ирокъу.

Дунейм и щытыкIэнурДунейм и щытыкIэнурДунейм и щытыкIэнурДунейм и щытыкIэнурДунейм и щытыкIэнур
   «pogoda.yandex.ru» сайтым зэритым-
кIэ, Налшык пшэр техьэ-текIыу щыщы-
тынущ. Хуабэр махуэм градус 16 - 20,
жэщым градуси 8 - 11 щыхъунущ.

Жэпуэгъуэм и 20, Жэпуэгъуэм и 20, Жэпуэгъуэм и 20, Жэпуэгъуэм и 20, Жэпуэгъуэм и 20, тхьэмахуэтхьэмахуэтхьэмахуэтхьэмахуэтхьэмахуэ

Авиадиспетчерым и дунейпсо ма-Авиадиспетчерым и дунейпсо ма-Авиадиспетчерым и дунейпсо ма-Авиадиспетчерым и дунейпсо ма-Авиадиспетчерым и дунейпсо ма-
хуэщхуэщхуэщхуэщхуэщ

Статистикэм и дунейпсо махуэщСтатистикэм и дунейпсо махуэщСтатистикэм и дунейпсо махуэщСтатистикэм и дунейпсо махуэщСтатистикэм и дунейпсо махуэщ
Урысей Флотыр къыщызэрагъэпэ-Урысей Флотыр къыщызэрагъэпэ-Урысей Флотыр къыщызэрагъэпэ-Урысей Флотыр къыщызэрагъэпэ-Урысей Флотыр къыщызэрагъэпэ-

ща махуэщща махуэщща махуэщща махуэщща махуэщ
Дзэ связистым и махуэщДзэ связистым и махуэщДзэ связистым и махуэщДзэ связистым и махуэщДзэ связистым и махуэщ
2000 гъэм Шэджэм къалэ хъуащ.
Люксембург зи мычэзу парламент хэ-

хыныгъэхэр щокIуэкI.
Химие щIэныгъэхэм я доктор,

КъБКъУ-м и профессор, КъБР-м щIэ-
ныгъэхэмкIэ щIыхь зиIэ и лэжьакIуэ,
ЩIДАА-м и академик Шурдым Гъэза-Шурдым Гъэза-Шурдым Гъэза-Шурдым Гъэза-Шурдым Гъэза-
лийлийлийлийлий и ныбжьыр илъэс 79-рэ ирокъу.

Биологие щIэныгъэхэм я доктор,
КъБКъУ-м и профессор Къущхьэ Хъу-Къущхьэ Хъу-Къущхьэ Хъу-Къущхьэ Хъу-Къущхьэ Хъу-
сенсенсенсенсен и ныбжьыр илъэс 75-рэ ирокъу.

УсакIуэ, егъэджакIуэ, Адыгэ Респуб-
ликэм щIыхь зиIэ и егъэджакIуэ Мэ-Мэ-Мэ-Мэ-Мэ-
хъуэш Русланхъуэш Русланхъуэш Русланхъуэш Русланхъуэш Руслан и ныбжьыр илъэс 73-рэ
ирокъу.

КъБР-м щIыхь зиIэ и ухуакIуэ ХьэжыХьэжыХьэжыХьэжыХьэжы
Руслан Руслан Руслан Руслан Руслан и ныбжьыр илъэс 65-рэ ирокъу.

Дунейм и щытыкIэнурДунейм и щытыкIэнурДунейм и щытыкIэнурДунейм и щытыкIэнурДунейм и щытыкIэнур
   «pogoda.yandex.ru» сайтым зэритым-
кIэ, Налшык пшэр техьэ-текIыу щыщы-
тынущ, уэшх тIэкIу къыщешхынущ.
Хуабэр махуэм градуси 9 - 11, жэщым

градуси 2 - 6 щыхъунущ.

Жэпуэгъуэм и 2Жэпуэгъуэм и 2Жэпуэгъуэм и 2Жэпуэгъуэм и 2Жэпуэгъуэм и 21, 1, 1, 1, 1, блыщхьэблыщхьэблыщхьэблыщхьэблыщхьэ

1520 гъэм Магеллан Фернан хы Щэ-
хумрэ Атлантикэ хымрэ я псыдэжыпIэр
къихутащ. ИужькIэ абы езым и цIэр
фIащащ.

1958 гъэм Инджылызым и Парла-
ментым и лорд палатэм япэу цIыхубз
хахащ. Ар Хэйман Хелен Валерищ.

Химик, динамитыр къэзыгупсыса,
Нобель саугъэтыр зыгъэува НобельНобельНобельНобельНобель
Альфред Альфред Альфред Альфред Альфред къызэралъхурэ илъэси 180-
рэ ирокъу.

УФ-м щIыхь зиIэ и дохутыр КIуэкIуэКIуэкIуэКIуэкIуэКIуэкIуэКIуэкIуэ
АслъэнАслъэнАслъэнАслъэнАслъэн и ныбжьыр илъэс 50 ирокъу.

Дунейм и щытыкIэнурДунейм и щытыкIэнурДунейм и щытыкIэнурДунейм и щытыкIэнурДунейм и щытыкIэнур
   «pogoda.yandex.ru» сайтым зэритым-
кIэ, Налшык уэфIу щыщытынущ. Хуа-
бэр махуэм градуси 10 - 15, жэщым
градуси 3 - 8 щыхъунущ.

Сыт хуэдэ газетми и IэнатIэ нэхъ гугъу ды-
дэхэм ящыщщ секретариатыр. Абы и

унафэщIым - жэуап зыхь секретарым - и
пщэ къыдэхуэ къалэнхэм я гугъу пщIын къу-
дейми зэман мащIэ пфIихьынукъым, ахэр
бгъэзэщIэныр къыдогъанэри. «Адыгэ пса-
лъэ» газетым и апхуэдэ IэнатIэм пэрытщ
хъыджэбз жан, и лэжьыгъэм хуэIэижь,
цIыху гуапэ Гъурыжь Мадинэ Хьэзрэталий
и пхъур. Къыщалъхуа махуэмкIэ Мадинэ
дехъуэхъуу, щIэджыкIакIуэхэми ар нэхъ
гъунэгъуу фэдгъэцIыхуну дыхуейщ мы тхы-
гъэмкIэ.

Мадинэ Налшык къыщалъхуащ, абы дэт
23-нэ курыт школыр хъарзынэу къиухащ.
КъБКъУ-м филологиемкIэ и институтыр,
итIанэ Кавказ Ищхъэрэм къэрал къулы-
къумкIэ и академием журналистикэмкIэ и
факультетыр диплом плъыжькIэ къиухащ.
Ар газетым и выпускающэу, жэуап зыхь
секретарым и къуэдзэу лэжьащ, ди редак-
тор нэхъыщхьэ ХьэфIыцIэ Мухьэмэд и жыIэ-
кIэ тщIынщи, газетым и «штабым» и уна-
фэщIщ иджыпсту.

Журналистхэм ятхами, къэрал къулыкъу-
щIапIэхэм я пресс-IуэхущIапIэхэм къа-
гъэхьми, щIэджыкIакIуэхэм я тхыгъэми - зы
махуэм къриубыдэу абы и стIолым къытоху-
тэ тхыгъэ, сурэт пщIы бжыгъэхэр. А псори
зэхэдзыным, зэдзэкIыпхъэхэр, зэлэжьы-
жыпхъэхэр ар зи къалэнхэм ятегуэшэным,
иужькIэ ахэр зыхуэфащэ напэкIуэцIхэм зэ-
рырагъэувэм и нэIэ тетщ Мадинэ. Абыи и
закъуэкъым - ягъэхьэзыр къыдэкIыгъуэм
корректорхэр, номерыр зи пщэ дэлъ редак-
торыр къыщеджэкIи, щыуагъэхэр щызэра-
гъэзэхуэжкIи, редактор нэхъыщхьэм Iэ
тридзэным щыхуагъэхьэзыркIи, газетыр
типографием яшэну плёнкэхэр къыщы-
дагъэкIкIи - газетым зы «лъэбакъуи ичыр-
къым» Мадинэ имыщIэу. И лэжьапIэ пэшым
щIэсу умыгъуэтмэ, газетым и компьютер
IэнатIэм щылажьэхэм яхэсу аращ - абыхэ-
ми щIэх-щIэхыурэ «яхопщэфIыхь» ар.
ЖытIэну дызыхуейращи, Мадинэ и лэ-
жьыгъэм хуэIэижьщ, езым хуэдэхэм япеб-
гъауэкIи, зэратекIуэнум шэч къытумыхьэ-
ми хъуну.

Лэжьыгъэр зэфIэмыхьэным Iуэхур нэсмэ,
унафэщIым хэлъын хуей ткIиягъи къызы-
къуех Мадинэ. Номерым кIуэну тхыгъэ
зыгъэхьэзырын хуей корреспондентым нэ-
гъуэщI Iуэху япэ иригъэщмэ, «Мадинэ къыс-
хуидэнукъым» - аращ и щхьэм илъыр. Жур-
налистыр щIэкIрэ къыщIыхьэжамэ, зыгуэр
къыпщIэупщIауэ жраIэжмэ: «Мадинэ сы-
къимылъыхъуамэ, Iуэхукъым», - жиIэнурэ
псынщIэу компьютерым пэрытIысхьэнущ,
ар къызэрыщыгугъыр зэфIигъэкIыну.

Игури и псэри адыгэ газетым етауэ илъэс
щэщIым нэсауэ зэрылажьэр гулъытэншэ
хъуркъым - абы къыхуагъэфэщащ Къэ-
бэрдей-Балъкъэр Республикэм и Парла-
ментым, Урысей Федерацэм связымрэ

цIыхубэ коммуникацэхэмкIэ и министер-
ствэм я ЩIыхь тхылъхэр, щIэх-щIэхыурэ и
цIэр фIыкIэ къраIуэ, ахъшэ саугъэтхэмкIэ
ягъэпажэ.

… Хьэлэлагъыр, зэхэщIыкI куумрэ цIыху-
гъэ инымрэ IэщIагъэ, щIэныгъэ гуэрым еп-
хауэ щыт лъапIэныгъэхэу къэтлъытэркъым
дэ - а щэнхэр зыхэлъым ар и дуней теты-
кIэщ, и цIыху хэтыкIэщ. Апхуэдэщ ди ныб-
жьэгъуфI, лэжьэгъу икIи шыпхъу пэлъытэ
Гъурыжь Мадинэ. Ди лъэпкъ хабзэмрэ нэ-
мысымрэ зи Iэпэгъу, нэхъыжьхэм я псалъэр
зи гъуазэ бзылъхугъэ цIыкIум и хьэл-щэным
щызэхэухуэнащ адыгэ хъыджэбзым и къаб-
загъыр, ныбжьэгъум и пэжагъыр, пхъум и
щабагъыр, гумащIагъэр, анэкъилъхум и
IэфIагъыр. Гъурыжьхэ Хьэзрэталийрэ На-
филэрэ я унагъуэ дахэм къыщыхъуа хъы-
джэбзым и адэ-анэм къыхалъхьа хьэл-щэн
дахэхэм хигъахъуэ зэпыту къогъуэгурыкIуэ.

«Ди Мадинэ» - аращ абы дызэреджэр.
Абы щIэлъщ дигухэм хуилъ хуабагъри,
фIыуэ щыIэм я нэхъыфIымкIэ дызэрыхуэ-
хъуапсэри, дызэрыхуэарэзыри. И махуэ
лъапIэм ирихьэлIэу Мадинэ дохъуэхъу
гуфIэгъуэр и куэду, и анэр, къыдалъхуахэр,
абыхэм я щIэблэр хуэузыншэу, зыщIэ-
хъуэпсхэр къехъулIэу куэдрэ псэуну!

«Адыгэ псалъэ» газетым и«Адыгэ псалъэ» газетым и«Адыгэ псалъэ» газетым и«Адыгэ псалъэ» газетым и«Адыгэ псалъэ» газетым и
лэжьакIуэхэр.лэжьакIуэхэр.лэжьакIуэхэр.лэжьакIуэхэр.лэжьакIуэхэр.

Сурэтхэр КЪАРЕЙ Элинэ трихащ.

Къэбэрдей-Балъкъэр Республикэм иКъэбэрдей-Балъкъэр Республикэм иКъэбэрдей-Балъкъэр Республикэм иКъэбэрдей-Балъкъэр Республикэм иКъэбэрдей-Балъкъэр Республикэм и
цIэ лъапIэхэр тыным и IуэхукIэцIэ лъапIэхэр тыным и IуэхукIэцIэ лъапIэхэр тыным и IуэхукIэцIэ лъапIэхэр тыным и IуэхукIэцIэ лъапIэхэр тыным и IуэхукIэ

Къэбэрдей-БалъкъэрКъэбэрдей-БалъкъэрКъэбэрдей-БалъкъэрКъэбэрдей-БалъкъэрКъэбэрдей-Балъкъэр
Республикэм и Iэтащхьэм иРеспубликэм и Iэтащхьэм иРеспубликэм и Iэтащхьэм иРеспубликэм и Iэтащхьэм иРеспубликэм и Iэтащхьэм и

УказУказУказУказУказ
Щэнхабзэмрэ гъуазджэмрэ зегъэужьыным, Урысейм

ис лъэпкъхэм яку дэлъ щэнхабзэ зэпыщIэныгъэхэр гъэ-
быдэным куэд зэрыхащIыхьам папщIэ

цIэ лъапIэхэр яфIэщын:цIэ лъапIэхэр яфIэщын:цIэ лъапIэхэр яфIэщын:цIэ лъапIэхэр яфIэщын:цIэ лъапIэхэр яфIэщын:
«Къэбэрдей-Балъкъэр Республикэм и«Къэбэрдей-Балъкъэр Республикэм и«Къэбэрдей-Балъкъэр Республикэм и«Къэбэрдей-Балъкъэр Республикэм и«Къэбэрдей-Балъкъэр Республикэм и

цIыхубэ артист» цIэрцIыхубэ артист» цIэрцIыхубэ артист» цIэрцIыхубэ артист» цIэрцIыхубэ артист» цIэр
Спиваков Владимир Теодор и къуэмСпиваков Владимир Теодор и къуэмСпиваков Владимир Теодор и къуэмСпиваков Владимир Теодор и къуэмСпиваков Владимир Теодор и къуэм - Москва къалэм

и «Виртуозы Москвы» къэрал камернэ оркестр» къэрал
бюджет щэнхабзэ IуэхущIапIэм и художественнэ унафэ-
щIым икIи дирижер нэхъыщхьэм,

«Къэбэрдей-Балъкъэр Республикэм«Къэбэрдей-Балъкъэр Республикэм«Къэбэрдей-Балъкъэр Республикэм«Къэбэрдей-Балъкъэр Республикэм«Къэбэрдей-Балъкъэр Республикэм
щIыхь зиIэ и артист» цIэрщIыхь зиIэ и артист» цIэрщIыхь зиIэ и артист» цIэрщIыхь зиIэ и артист» цIэрщIыхь зиIэ и артист» цIэр

 Хандрас Виталий Валерий и къуэм Хандрас Виталий Валерий и къуэм Хандрас Виталий Валерий и къуэм Хандрас Виталий Валерий и къуэм Хандрас Виталий Валерий и къуэм - Москва къалэм
и «Виртуозы Москвы» къэрал камернэ оркестр» къэрал
бюджет щэнхабзэ IуэхущIапIэм и оркестрым и артистым

Цай Георгий Виктор и къуэмЦай Георгий Виктор и къуэмЦай Георгий Виктор и къуэмЦай Георгий Виктор и къуэмЦай Георгий Виктор и къуэм - Москва къалэм и «Вир-
туозы Москвы» къэрал камернэ оркестр» къэрал бюд-
жет щэнхабзэ IуэхущIапIэм и оркестрым и артистым.

Къэбэрдей-Балъкъэр Республикэм иКъэбэрдей-Балъкъэр Республикэм иКъэбэрдей-Балъкъэр Республикэм иКъэбэрдей-Балъкъэр Республикэм иКъэбэрдей-Балъкъэр Республикэм и
Iэтащхьэ                 КIэтащхьэ                 КIэтащхьэ                 КIэтащхьэ                 КIэтащхьэ                 КЪАНОКЪУЭЪАНОКЪУЭЪАНОКЪУЭЪАНОКЪУЭЪАНОКЪУЭ Арсен Арсен Арсен Арсен Арсен

Налшык къалэ
2013 гъэм жэпуэгъуэм и 13-м
№152-УГ

Куэшей А. Б. «Къэбэрдей-Балъкъэр РеспубликэмКуэшей А. Б. «Къэбэрдей-Балъкъэр РеспубликэмКуэшей А. Б. «Къэбэрдей-Балъкъэр РеспубликэмКуэшей А. Б. «Къэбэрдей-Балъкъэр РеспубликэмКуэшей А. Б. «Къэбэрдей-Балъкъэр Республикэм

   КъафэмкIэ гъуазджэм зегъэужьыным къаруушхуэ
зэрырихьэлIам папщIэ «Къэбэрдей-Балъкъэр Республи-
кэм щэнхабзэмкIэ щIыхь зиIэ и лэжьакIуэ» цIэ лъапIэр
фIэщын Куэшей Алик Борис и къуэм Куэшей Алик Борис и къуэм Куэшей Алик Борис и къуэм Куэшей Алик Борис и къуэм Куэшей Алик Борис и къуэм - «Нал цIыкIу»
Урысейм цIыхубэ къафэмкIэ щапхъэ зытрах и ансамб-
лым и художественнэ унафэщIым.

Налшык къалэ
2013 гъэм жэпуэгъуэм и 17-м
№153-УГ

Щхъухьышхуэри щхъухьщи,
щхъухь цIыкIури щхъухьщ.

ГуфIэгъуэ
зэхыхьэхэр

ДифI догъэлъапIэ

Сочэ щекIуэкIа зэIущIэм хэтхэщ УФ-м и Правительствэм и УнафэщIым и къуэдзэ
Козак Дмитрий (ижьымкIэ щысщ), Краснодар крайм и губернатор Ткачёв Алек-
сандр, абы и япэ къуэдзэ Хьэту Жамболэт, «Нэху» фирмэм и унафэщI, Адыгейм и
Парламентым и депутат КIэрмыт Мухьэдин сымэ.

Щэбэт къыдэкIыгъуэ

ГъуазджэГъуазджэГъуазджэГъуазджэГъуазджэ МахуэгъэпсМахуэгъэпсМахуэгъэпсМахуэгъэпсМахуэгъэпс     Лъэпкъ IуэхуЛъэпкъ IуэхуЛъэпкъ IуэхуЛъэпкъ IуэхуЛъэпкъ Iуэху

ПсапэПсапэПсапэПсапэПсапэ МалъхъэдисМалъхъэдисМалъхъэдисМалъхъэдисМалъхъэдис

Зигури зи псэри адыгэ
газетым ета Гъурыжь Мадинэ

Зигури зи псэри адыгэ
газетым ета Гъурыжь Мадинэ

Щэнхабзэ

Псапэ

КъБР-м и Правительствэм

ЗэIущIэхэр

Налшык къалэ

Шэрэдж муниципальнэ районым хыхьэ Зэрэгъыж къуа-
жэм «Предгорнэ» зыфIаща Iэщ кооператив къыщызэIуахащ.
Ар зыхыхьэ «Дыщэ щхьэмыж» агроконцерным и унафэщI
IутIыж Арсен и жэрдэмкIэ, IэнатIэщIэр къуажэ дыхьэпIэм
деж щаухуащ икIи тэмэму зэтеухуауэ мэлажьэ.

 МЫ ГЪЭМ и фокIадэ хъуху Iэщ лъэпкъыфIу зетхьар
   130-рэщ. Мазэ кIуам ику лъандэрэ хъубжэм къы-

хохъуэ. Нобэ ирихьэлIэу былым лъэпкъыфIу 389-рэ къыт-
Iэрыхьащ. Абыхэм ящыщу 209-р жэмщ, 60-р жэмыщIэщ,
95-р мазихым къыщыщIэдзауэ илъэси 2-м нэс зи ныбжь
танэщ, 25-р шкIэщ. Гъатхэ хъуху ди фермэм тетынущ, иужь-
кIэ гъэмахуэ хъупIэхэм дгъэкIуэнущ. Ахэр зезыхьэ цIыху
15-ри Зэрэгъыж щыщщ, зи къару илъыгъуэхэщ, - къигъэ-
лъэгъуащ «Предгорнэ» Iэщ кооперативым и унафэщI Хьэм-
гъуокъу МуIэед.

Псэуалъэхэр щIэщ, Iэмэпсымэхэр иджырей технологие-
хэм тету зэтеухуащ. А псор Iэщ комплексыр тэмэму зэры-
лэжьэнум, абы зэрызиужьынум и щыхьэтщ.

КУЖОНОВЭ Эльмирэ.

ХьэрычэтыщIэ IэнатIэ цIыкIухэр къызэзыгъэпэщ мэкъу-
мэшыщIэ (фермер) хозяйствэхэм грантхэр яхухэхыным теу-
хуауэ нэгъабэ ирагъэкIуэкIа зэпеуэм Прохладнэ муници-
пальнэ районым и щIыпIэ администрацэм проекти 7 щыда-
Iыгъащ. КъБР-м Экономикэ зыужьыныгъэмкIэ и министер-
ствэм хьэрычэт Iуэху мащIэмкIэ и къудамэм зэрыщыжаIам-
кIэ, абыхэм хуэзэ сом мелуани 2-м щIигъур псынщIэу хэхъуэ
жыг хадэхэр, теплицэхэр зехьэным тещIыхьа проектхэмрэ
бизнес-план нэхъыфIхэр гъэзэщIэнымрэ халъхьащ.

МЫЛЪКУР зэщIагъэуIуащ федеральнэ, республикэ бюд-
 жетхэм я хьэкъкIэ хьэрычэтыщIэ IуэхущIапIэ мыинхэмрэ

курытхэмрэ защIэгъэкъуэным хуэунэтIауэ Къэбэрдей-Балъ-
къэрым Экономикэ зыужьыныгъэмкIэ и министерствэм
игъэзащIэ программэм и фIыгъэкIэ.

2013 гъэм субсидиехэр зыхухахыну инвестицэ проект
нэхъыфIхэм щыхэплъэну зэпеуэм хэтынухэм я тхылъхэр (за-
явкэхэр) иджыпсту муниципалитетым щыIах.

КЪЭРЭЩЕЙ Элеонорэ.

Комсомолыр къызэрыунэхурэ илъэс 95-рэ щрикъу
жэпуэгъуэм и 29-м КъБР-м и Профсоюзхэм я федерацэр
Iуэху щхьэпэхэмкIэ IущIэнущ.

КУЭДЫМ зэращIэжщи, ВЛКСМ-р илъэс 90 щрикъуа 2008
 гъэм профсоюзым и узэщIакIуэхэм жыгыщIэу 200

ХьэтIохъущокъуэм и хадэм щыхасауэ щытащ. Къызэгъэпэ-
щакIуэ комитетым щыгъуазэ дызэрищIамкIэ, жэпуэгъуэм и
кIэухым иджыри а Iуэхум пащэнущ. КъищынэмыщIауэ, Къэ-
бэрдей-Балъкъэрым и архив IэнатIэмрэ профсоюзхэмрэ
зэгъусэу киноконцерт гъэлъэгъуапIэм комсомолым и тхы-
дэм теухуа выставкэшхуэ къыщызэIуахынущ. Абы щагъэлъэ-
гъуэнущ сурэт, тхыгъэ, документ гъэтIылъыгъэ куэд.

А псом ищIыIужкIэ ГКЗ-м щекIуэкIынущ ди республикэм
и къалэхэмрэ жылагъуэхэмрэ я лIыкIуэхэр зыхэт махуэ-
шхуэ зэхыхьэ. ПэкIу нэужьым МафIэ мыужьыхым удз гъэ-
гъахэр тралъхьэнущ икIи абдежым, хабзэ зэрыхъуауэ, пэкIу
щрагъэкIуэкIынущ. Мы махуэхэм хасэну жыгхэм я бжыгъэри
ягъэбелджылащ - ахэр 400 мэхъу.

ЛЪОСТЭН Музэ.

Щыхьэрым и теплъэр егъэфIэкIуэным теухуауэ кърахьэлIэ
ухуэныгъэ лэжьыгъэхэм къалэ Налшык администрацэр
ткIийуэ кIэлъыплъынущ.

ИДЖЫБЛАГЪЭ ирагъэкIуэкIа зэIущIэм и гугъу щащIащ
къалащхьэм и гъуэгухэр зэгъэпэщыжынымкIэ зэгуры-

Iуэныгъэ зращIылIэ подряднэ организацэхэм ирагъэкIуэкI
ремонтымкIэ шэсыпIэ зэрихьэ лъэхъэнэм къриубыдэу
къэхъу зэхуэмыхъуныгъэхэмкIэ жэуап ткIий езы ухуакIуэ-
хэм яхьын зэрыхуейм.

«Гъуэгухэм щIэуэ асфальт тезылъхьахэм е зэзыгъэпэщы-
жахэм я къалэныр тэмэму кърамыхьэлIамэ, я щыуагъэр езы-
хэм пщIэншэу ягъэзэкIуэжын хуейщ, - къыхигъэщащ Налшык
къалэ администрацэм и Iэтащхьэ Хьэгъэс Залымджэрий.

Иужьрей зэманым Налшык и щIыпIэ администрацэр
гугъуехь щхьэхуэхэм Iуоуэ, зэгъэпэщыжыныгъэ лэжьы-
гъэхэр къезыхьэлIэ ухуакIуэхэр щхьэзыфIэфIагъ яхэлъу про-
ектхэм зэрыхэIэзэщIыхьыжым къыхэкIыу. Апхуэдэхэм я зэ-
ран зэкIа объект зыбжанэ щапхъэу къахьащ: уасэшхуэ те-
кIуадэу ремонт ящIа сабий гъэсапIэм и дыхьэпIэмрэ унэ щIы-
хьэпIэмрэ я зэхуакур зэтес зэрамыщIыжам и зэранкIэ кум-
бу къэнащ. Иджы уэшх къызэрешхыу, ар шэдылъэ мэхъу,
щIыхьэпIэм уримыгъэкIуалIэу. НэгъуэщI зы сабий садым и
унащхьэр щызэрахъуэкIым, пщэфIапIэм хуащIын хуея Iугъуэ
ишыпIэр къащыгъупщауэ къыщIэкIащ…

Хьэгъэсым къилъытащ, ухуэныгъэ проектхэмрэ лэжьы-
гъэр къезыхьэлIэ ухуакIуэхэмрэ якIэлъыплъыныр зи пщэ
дэлъ департаментхэмрэ управленэхэмрэ я къалэным апхуэ-
дэу фIэкIа кIэлъымыплъыныр пэжмэ, къалэ администра-
цэм и аппарат нэхъыщхэм ухуэныгъэ IуэхухэмкIэ жэуап нэс
зыхьыфын къудамэ къыщызэгъэпэщын хуейуэ.

ЖАНОКЪУЭ Хьэутий.

КъБР-м и Правительствэм
къыщащтащ УФ-м къэрал
лъэпкъ политикэмкIэ и
стратегиер 2013-2015 гъэ-
хэм Къэбэрдей-Балъкъэр
Республикэм щыгъэзэщIэ-
ным ехьэлIауэ екIуэкIыну
Iуэхугъуэхэр.

КъБР-м хъыбарегъащIэ
IэнатIэхэмкIэ, жылагъуэ,

дин зэгухьэныгъэхэм ядэлэ-
жьэнымкIэ и министр Къу-
махуэ Мухьэдин зэрыжиIам-
кIэ, а Iуэхугъуэхэр хуэунэ-
тIауэ щытынущ КъБР-м щып-
сэу лъэпкъхэм я бзэм, щэн-
хабзэм зегъэужьыным, я

Нэфхэм я урысейпсо щIыналъэ зэгухьэныгъэу Къэбэр-
дей-Балъкъэрым щыIэр илъэс 85-рэ зэрырикъум теухуа
зэIущIэ Налшык щекIуэкIащ. Абы хэтащ КъБР-м и гъэзэщIа-
кIуэ, хабзэгъэув властхэм я лIыкIуэхэр, республикэм щыIэ
жылагъуэ, коммерческэ зэгухьэныгъэхэм я лэжьакIуэхэр.

КъБР-м и Iэтащхьэ Къанокъуэ Арсенрэ Правительствэм-
 рэ къабгъэдэкIыу зи махуэшхуэхэм ехъуэхъуащ ЦIыхубэ

хъыбарегъащIэ IэнатIэхэмкIэ, жылагъуэ дин зэгухьэны-
гъэхэмкIэ министр Къумахуэ Мухьэдин. «Нэфхэми цIыхубэ
гъащIэм мыхьэнэ зэрыщаIэр зыхегъэщIэныр куэд и уасэщ.
Махуэ къэс фызыпэрыт лэжьыгъэ гугъур, фи бэшэча-
гъэр, Iуэхум, цIыхухэм яхувиIэ бгъэдыхьэкIэр сэбэп мэхъу
гъащIэм дызыщрихьэлIэ гугъуехь куэд къызэднэкIынымкIэ,
апхуэдэуи, ныкъуэдыкъуэхэм защIэдгъэкъуэнымкIэ, абыхэм
IэщIагъэ, лэжьапIэ IэнатIэ едгъэгъуэтынымкIэ»,- къыхигъэ-
щащ къэпсэлъам. Министрым жиIащ субсидиехэр хухахыу-
рэ, КъБР-м и унафэщIхэр республикэм и мыкоммерческэ
социальнэ зэгухьэныгъэхэм дэIэпыкъуэгъу зэрахуэхъур.

«Ди къалэнщ зи нэ имылъагъухэр зыхуей хуэдгъэзэну.
Абыхэм куэду яхэтщ зэфIэкI зиIэхэр, щIэныгъэрэ IэщIагъэ-
рэ зыбгъэдэлъхэр. Дэтхэнэми Iэмал еттын хуейщ IуэхущIа-
пIэ зэхуэмыдэхэм лэжьапIэ IэнатIэ щагъуэтыну», - жиIащ
УФ-м щыIэ Нэфхэм я урысейпсо зэгухьэныгъэм и унафэщI
Неумывакин Александр.

КъБР-м Спортымрэ туризмэмкIэ и министерствэм и лэ-
жьакIуэ Анаев Аслъэн паралимп, сурдлимп спорт лIэужьы-
гъуэхэмкIэ ди республикэм щыщу УФ-м и командэ къы-
хэхам хэт спортсменхэмрэ абыхэм я тренерхэмрэ ахъшэ сау-
гъэтхэр зэрыхуаубзыхуамкIэ къызэхуэсахэм хъыбар яри-
гъэщIащ. Апхуэдэуи, 2014 гъэм сабий ныкъуэдыкъуэхэм пап-
щIэ сабий-ныбжьыщIэ спорт школ къызэIуахынущ.

 Нэфхэм я урысейпсо зэгухьэныгъэм жыджэру хэтхэмрэ
абы и ветеранхэмрэ медалхэр, щIыхь тхылъхэр, саугъэтхэр
зэIущIэм щратащ.

Зи нэм имылъагъуу республикэм щыпсэу цIыху 5000-м
ящыщу 2975-р щIыпIэ къудамэм хэтщ.

Фигу къэдгъэкIыжынщи, Нэфхэм я урысейпсо зэгухьэны-
гъэм Къэбэрдей-Балъкъэрым щыIэ и къудамэм зэгухьэ-
ныгъэу 10 хохьэ. Апхуэдэу, жэуаплыныгъэ пыухыкIа зиIэ
«Нэмыс» обществэм лэжьыгъэ пыухыкIа егъэзащIэ. А Iуэху-
щIапIэм Iутщ зи нэм имылъагъу цIыху 30. Адрей зэгухьэ-
ныгъэхэм ныкъуэдыкъуэхэр социальнэ, щэнхабзэ гъащIэм,
спортым хэшэнымкIэ, узыншагъэр хъумэным къыхуезыджэ
къалэнхэр ягъэзащIэ. Нэфхэм я урысейпсо зэгухьэныгъэм
хэту къызэрагъэпэщащ КъБР-м и муниципалитет псоми я
лIыкIуэ зыхэт ЩIалэгъуалэ IуэхухэмкIэ совет.

ДЖЭДГЪЭФ Маринэ.

Прохладнэ щIыналъэ

ЗэгурыIуэныгъэр
лъабжьэ хуохъу

псэкупсэ къулеягъыр гъэбэгъуэным, лъэпкъ зэмылIэужьы-
гъуэхэм я зэхуаку дэлъ зэгурыIуэныгъэр гъэбыдэным, со-
циально-экономикэ Iэмал нэхъыбэ къызэгъэпэщыным, хамэ
къэрал щыпсэу ди хэкуэгъухэм защIэгъэкъуэным, Урысейм
къыхуаIэ зэпыщIэныгъэр егъэфIэкIуэным.

Зэхалъхьа планым хохьэ лъэпкъхэм я зэхущытыкIэр зэ-
пIэзэрыту щытыным, абы ехьэлIа социологие къэхутэны-
гъэхэр егъэкIуэкIыным, хьэрычэт Iуэхум емыпха зэгухьэны-
гъэхэм - щэнхабзэ центрхэм, дин зэгухьэныгъэхэм, щIалэ-
гъуалэ зэщIэхъееныгъэхэм - мылъкукIэ защIэгъэкъуэным,
иужьрей илъэсхэм цIэрыIуэ хъуа «Куначество» щIалэгъуалэ
проектым ехьэлIа щIыналъэ программэхэр.

КъБР-м и Iэтащхьэмрэ Правительствэмрэ
я пресс-IуэхущIапIэ.

c3*I. CëA...ì C=C?I.

Тхылъхэр Iах

Iуэху щхьэпэхэр

Зи ныбжь хэкIуэтахэм я дунейпсо махуэм хухаха «Гу хуа-
багъэ» мазэ лэжьыгъэм республикэм щыпещэ.

НАЛШЫК къалэм и школ №1-м, №4-м, №27-м, №32-м я
еджакIуэхэр КъБР-м Лэжьыгъэмрэ социальнэ зыужьы-

ныгъэмкIэ и министерствэм «Жьы хъуахэмрэ ныкъуэды-
къуэхэмрэ я унэ-интернат» и ГКУ-м щыпсэухэм псапащIэ
IухукIэ яхуеблэгъащ, зэхуахьэса ахъшэмкIэ къыхуащэхуа лъэ-
пэд хуабэхэр, IэфIыкIэхэр хуагуэшащ. НэхъыжьыфIхэм ди-
хьэхыу епсэлъащ, концерт купщIафIэ ягъэлъэгъуащ, я щIа-
лэгъуэр ягу къэзыгъэкIыж лъэпкъ къафэхэмрэ уэрэдхэм-
рэ хуагъэзэщIащ, езыхэри утыку кърашащ.

Апхуэдэу Унэжокъуэхэ я унагъуэ школ-студием и гъэ-
сэнхэри интернатым щыIащ, унэм щыпсэухэр псапащIэ кон-
церт ирагъэплъащ, IэфIыкIэхэмкIэ ягъэгуфIащ. НэгъуэщI
куэди мы Iуэху гуапэм жыджэру хэтщ. Къапщтэмэ, Iэдииху
хьэблэм щыщ Джэдгъэфхэ я унагъуэм ерыскъы хэплъы-
хьакIэ нэхъыжьыфIхэм шэджагъуашхэ ирагъэщIащ.

Интернатым и унафэщI Абазэ Сусаннэ къызэригъэлъэ-
гъуамкIэ, ахэр щIэх-щIэхыурэ яхуоблагъэ, я лъэIухэр хуагъэ-
защIэ, къызэрагъэпэщ Iуэхугъуэ зэмылIэужьыгъуэхэм хэтщ.
Зи ныбжь хэкIуэтахэр зыщымыгъупщэхэм, гууз-лыуз яIэу
псэ къабзэкIэ защIэзыгъакъуэ псоми абы фIыщIэ яхуещI.

«Гу хуабагъэ» мазэ лэжьыгъэм пещэ.
ТОКЪМАКЪ Мадинэ.

«Кавказ Ищхъэрэм и щIыналъэхэм электрокъарур яте-
зыгуашэ компание» ОАО-м и Къэбэрдей-Балъкъэр къуда-
мэм бжьыхьэ-щIымахуэ лъэхъэнэм республикэр зэблэмыууэ
токкIэ къызэгъэпэщыным зэрыхуэщIам щыхьэт техъуэ
тхылъ нэхъыщхьэр къыIэрыхьэжащ. Лэжьыгъэм зэрыхуэ-
хьэзырым и паспортыр щIыналъэ IуэхущIапIэм и унафэщI
Гъубжокъуэ Юрэ къритыжащ «Кавказ Ищхъэрэм и МРСК»
акционер обществэ зэIухам техникэ зыужьыныгъэмкIэ и
департаментым и Iэтащхьэ Десюк Александр.

КАВКАЗ Ищхъэрэм и МРСК-м и лIыкIуэхэр, Кавказ Ищ-
 хъэрэм и РДУ-м, республикэм къызэрымыкIуэ щыты-

кIэхэмкIэ и управленэм, Урысейм Техникэ кIэлъыплъыны-
гъэмкIэ и кIэзонэ IэнатIэм я IэщIагъэлIхэр зыхэта комиссэ
хэхар зэфIагъэкIахэм арэзы техъуащ.

КъэпщытакIуэхэм къагъэлъэгъуащ къызэгъэпэщыныгъэ-
техникэ Iуэхугъуэхэр фIагъ хэлъу и чэзум зэрызэфIагъэ-
кIар, Iэмэпсымэ нэхъыщхьэхэр, нэхъ къызэрыгуэкIхэр, псэ-
уалъэхэр, электрокъару гуэшыпIэхэр, ток кIапсэхэр, под-
станцхэр егугъуу зыхуей зэрыхуагъэзар, автотранспортыр,
механизм хэхахэр лэжьыгъэм зэрыхуэгъэпсар, зыхуеину
пкъыгъуэхэр, дагъэ гъэсыныпхъэхэр зэрагъэхьэзырар.

ЭлектроIэмэпсымэхэр я къалэным зэрыпэлъэщыр пла-
ным хэмыту къапщытащ. КъызэрымыкIуэ щытыкIэ къэхъу
хъужыкъуэмэ, ар зэрагъэзэкIуэжыну гъэтIылъыгъэхэр ири-
къуу яIэщ, апхуэдэу а лэжьыгъэхэр зэфIэзыхыну гуп щхьэ-
хуэхэр къызэрагъэпэщащ.

Трансформатору 62-рэ, электрокъарур зэрыIуач, зэры-
Iуадзэ Iэмэпсымэу 155-рэ ремонт ящIащ, ток кIапсэу кило-
метр 559,5-м я щытыкIэр къапщытащ, подстанц 361-рэ къы-
зыхуэтыншэу зэрагъэпэщыжащ. Ток кIапсэхэр зыхуэзэ
щIыпIэу гектари 130-рэ ягъэкъэбзащ, киловатт 35-110-рэ
зрикIуэ линэу километр 234-м кIэлъыплъащ, километри
183-м щIигъу, электрокъарум щызыхъумэ изолятору 9945-
рэ, жьы хъуа пкъоууэ 1042-рэ яхъуэжащ. Зэрыщыту къап-
щтэмэ, щIымахуэм зыхуэгъэхьэзырынымкIэ и программэр
проценти123-кIэ игъэзэщIащ, зытраухуауэ щыта сом мелуа-
ни 131,5-м и пIэкIэ мелуани 162,3-рэ къагъэсэбэпащ.

«Кавказ Ищхъэрэм и МРСК» ОАО-м
и республикэ къудамэм и пресс-IуэхущIапIэ.

КъБР-м ХъыбарегъащIэ IэнатIэхэмкIэ, жылагъуэ, дин зэ-
гухьэныгъэхэмкIэ и министерствэм къыхилъхьауэ «Лъэпкъ
зэхущытыкIэхэр зэпIэзэрыт щIын, шыIэныгъэр гъэбыдэн»
зыуэ щыт республикэ программэм ипкъ иткIэ, класс нэ-
хъыжьхэм щIэс школакIуэхэм папщIэ «Лъэпкъ зэмылIэужьы-
гъуэхэм къахэкIа куэд зыщIэс си унагъуэр» зэпеуэр ире-
гъэкIуэкI.

А ЗЭХЬЭЗЭХУЭР къыщIызэрагъэпэщам и щхьэусыгъуэр
 зэмылъэпкъэгъу щIалэгъуалэм я зэхуаку дэлъ хабзэ-

хэр, шыIэныгъэр егъэфIэкIуэнырщ, экстремизмэм демыгъэ-
хьэхынырщ. НыбжьыщIэхэм я лэжьыгъэр щыуэ гуэшауэ щы-
тынущ: «Лъэпкъхэм я зэныбжьэгъугъэм теухуа эссе нэ-
хъыфI», «Лъэпкъхэм я зэныбжьэгъугъэр къыщыгъэлъэгъуа
сурэт нэхъыфI», «Лъэпкъхэм я зэныбжьэгъугъэр къызы-
хэщ усэ нэхъыфI».

Зэпеуэм хэтыну хуейхэм я IэдакъэщIэкIхэр щэкIуэгъуэм и
10 хъуху ирагъэхь хъунущ мы хэщIапIэм: 360051, Налшык
къ., Лениным и цIэкIэ щыIэ уэрам, 57, КъБР-м Хъыбар-
егъащIэ IэнатIэхэмкIэ, жылагъуэ, дин зэгухьэныгъэхэмкIэ
и министерствэм, Жылагъуэ зэгухьэныгъэхэм, политикэ
партхэм, лъэпкъ щэнхабзэ центрхэм ядэлэжьэнымкIэ, къэ-
закъ IуэхухэмкIэ и къудамэ, тел.:77-84-40.

Мы зэхьэзэхуэм теухуауэ нэхъыбэ къыщыфщIэфынущ http:/
/pravitelstvokbr.ru сайтым министерствэм щыхухэха Iыхьэм.

Мазэ лэжьыгъэм пещэ

Илъэс 95-рэ ирокъу

Электросетхэр

ЗэрыхьэзырымкIэ

паспортыр къратыж

АПК

Зэрызиужьынум
и щыхьэтщ

Зэпеуэхэр

Зэныбжьэгъугъэр ягъэбыдэ

Бахъсэн щIыналъэ

«Iуащхьэмахуэ и щыгум щагъэзащIэ къафэхэр» III дуней-
псо IуэрыIуатэ фестивалыр жэпуэгъуэм и 22-25-хэм Нал-
шык щекIуэкIынущ.

ЖЭПУЭГЪУЭМ и 22-м сыхьэт 18-рэ дакъикъэ 30-м ар
 гуфIэгъуэ щытыкIэм иту къыщызэIуахынущ Проф-

союзхэм щэнхабзэмкIэ я унэм. КъыкIэлъыкIуэ махуэм
лъэпкъ фащэм гуфIэгъуэ Iуэху иращIэкIынущ. «Дунейм и
тхыпхъэщIыпхъэ» зыфIащар утыку къыщрахьэнущ Бэрбэч
ХьэтIутIэ и цIэр зезыхьэ Къэбэрдей-Балъкъэр къэрал уни-
верситетым (щыщIидзэнур сыхьэт 11-рэ дакъикъэ 30-рщ).

Зэныбжьэгъугъэм и концертхэр республикэм и район-
хэм щекIуэкIынущ жэпуэгъуэм и 24-м. Фестивалым хэтхэу
куейхэм кIуэнухэр сыхьэт 11-м гъуэгу техьэнущ.

Жэпуэгъуэм и 25-м «Iуащхьэмахуэ и щыгу щагъэзащIэ къа-
фэхэр» зэIущIэм зришэлIахэр зыхэт гала-концертыр екIуэ-
кIынущ (Профсоюзхэм щэнхабзэмкIэ я унэм, сыхьэт18-рэ
дакъикъэ 30-м).

Кулиев Къайсын и цIэр зезыхьэ Балъкъэр къэрал драмэ
театрым иджы япэу зыкъыщигъэлъэгъуэнущ Хакасие Рес-
публикэм Драмэмрэ лъэпкъ макъамэмкIэ и «Читиген» те-
атрым. Жэпуэгъуэм и 22-28-хэм екIуэкIыну зэхыхьэхэр
къызэрагъэпэщ УФ-мрэ Хакасиемрэ щэнхабзэмкIэ я ми-
нистерствэхэм.

КЪЭБЭРДЕЙ-БАЛЪКЪЭРЫМ щыпсэухэм куууэ зыща-
 гъэгъуэзэфынущ Хакасием исхэм я щэнхабзэм, фащэм,

лъэпкъ хабзэхэм, зэрахьэ макъамэ Iэмэпсымэхэм, гъуаз-
джэм щаIэ ехъулIэныгъэхэм. Апхуэдэуи мы Iуэхум лъэпкъ
зэхущытыкIэхэр иригъэфIэкIуэну къалъытэ къызэгъэпэща-
кIуэхэм.

Жэпуэгъуэм и 22-28-хэм екIуэкIынущ хакасхэм я лъэпкъ
гупсысэр, щэнхабзэр зи лъабжьэ «Ахол» музыкэ спектак-
лыр. Абы щIидзэнущ сыхьэт 19-м.

Жэпуэгъуэм и 24-м «Си лъахэм и бэуэкIэр» IуэрыIуатэ
пшыхьыр игъэлъэгъуэнущ «Читиген» театрым и «Айланыс»
ансамблым. Концертыр сыхьэт 16-м ГъуазджэхэмкIэ Кав-
каз Ищхъэрэ къэрал институтым щекIуэкIынущ.

Жэпуэгъуэм и 26-м сыхьэт 19-м щIидзэу Балъкъэр къэ-
рал драмэ театрым щагъэлъэгъуэнущ «Суд» спектаклыр.

Спектаклхэр здекIуэкIым урысыбзэкIэ зэрадзэкI.
ГЕРАСИМОВЭ Риммэ.

«Iуащхьэмахуэ и щыгу
щагъэзащIэ къафэхэр»

Хакасхэр Налшык къокIуэ

Прохладнэ къалэм и «Новое дыхание» къэфакIуэ гупыр хэтщ
къафэ гъуазджэмкIэ IV Урысейпсо фестиваль-зэхьэзэхуэм. Ар
жэпуэгъуэм и 18-21-хэм щокIуэкI Таганрог къалэм.

КЪЭБЭРДЕЙ-БАЛЪКЪЭРЫМ къыбгъэдэкIыу зэхьэзэхуэм
 кIуа ансамблым игъэзэщIэнущ «Скамеечка», «Гуцулята»,

«Мир детства» зыфIаща къафэхэр. Гупым и къэфакIуэ пашэ
Григорян Виолеттэ къэпщытакIуэхэм я пащхьэ щигъэ-
лъэгъуэнущ «Тайна восточной ночи», «Кармен» къафэхэр.

Фестивалыр къызэрагъэпэщащ КъафэмкIэ егъэджакIуэ-
хэм я урысей ассоциацэмрэ (РАУТ) «Таганрог-карнавал»
творческэ зэгухьэныгъэмрэ. Зэпеуэм хэтынущ ди къэра-
лым и щIыпIэ псоми щыщ сабий 500-м щIигъу.

Прохладнэ къалэм и щIыпIэ
администрацэм и пресс-IуэхущIапIэ.

Куба, Бахъсэненкэ, Кыщпэк, Зеикъуэ жылагъуэхэм щыщ
цIыхубз 400-м щIигъу районым зыщызыужь «Агро-Ком»
предприятэм щолажьэ. Инновацэ технологиехэр къагъэ-
сабэпурэ фIагъышхуэ зиIэ помидорхэр къыщагъэкIым и мы-
закъуэу, абы къуажэдэс цIыхубзхэми щытыкIэфI къыщы-
хузэрагъэпэщ. ЗэрыIуахыжыр токкIэ лажьэ езырызекIуэ
техникэщи, дэтхэнэми и планыр тыншу хуогъэзащIэ, ма-
хуэм хуэзэу тонным щIигъу къыщIечыф.

ТЕПЛИЦЭМРЭ губгъуэмрэ хадэхэкIхэр зэрыщызэрахьэ
щIыкIэм шурэ лъэсрэ я зэхуакущ. Дэ илъэс псом къэкIы-

гъэхэр зыдохьэ, тыншуи къыдохьэлIэж, - къыддогуашэ
ГъукIэ Феня.

КъищынэмыщIауэ, пщIэншэу лэжьапIэм къашэ, яшэж, шэ-
джагъуашхэ ирагъэщI, къыхэжаныкIхэр ахъшэ саугъэткIэ
ягъэпажэ.

- Абыхэм ехьэжьауэ Iуэхушхуэ гуэрхэр зэфIагъэкIыу ара-
къым, ауэ къуажэдэсхэм я псэукIэр егъэфIэкIуэным хэлъ-
хьэныгъэфI хуащI. Къуажэдэс цIыхубзым и дунейпсо ма-
хуэм илъэсым къриубыдэу зэ нэхъ мыхъуми ди гум къегъэ-
кIыж мэкъумэш IэнатIэм пэрыт бзылъхугъэхэм куэд дыдэ
зэрытщхьэщахыр икIи я лэжьыгъэм мыхьэнэшхуэ зэриIэр,
- жеIэ «Агро-Ком»-м и агроном нэхъыщхьэ Псэун Арсен.

АБАЗЭ Лерэ.

d.2..…. ƒ/ì,

Сабийхэм я дуней

   КъБР-м и ТхакIуэхэм я союзым и правленэм хъыбар
фегъащIэ Урысейм и ТхакIуэхэм я союзым хэт Тау За-
лымхъан Щыхьым и къуэр зэрылIамкIэ икIи абы и
Iыхьлыхэмрэ и благъэхэмрэ яхуогузавэ.

ЗэIущIэм ипкъ иткIэ, къаIэта Iуэху инхэм ящыщщ «2013 гъэм,
2014-2015 гъэхэм КъБР-м и бюджетым и IуэхукIэ» зако-
ным зэхъуэкIыныгъэхэр хэлъхьэныр. Ахэр улахуэр хэгъэ-
хъуэным ехьэлIауэ УФ-м и Президентым къыдигъэкIа уна-
фэм, акциз ящэкIэрэ бюджетым хэхъуэ иIэным теухуауэ
къащта унафэр зэракъутэжам, мылъкур уней щIыным халъ-
хьа зэхъуэкIыныгъэхэр къащтэн хуей зэрыхъуам, нэгъуэщI
щхьэусыгъуэхэми къашэ.

КъБР-м финансхэмкIэ и министр КIэрэф Мурат къызэ-
ригъэлъэгъуамкIэ, республикэ бюджетым хэхъуэу иIэну
хуагъэфэщам сом мелардитIрэ мелуан 208-кIэ нэхъ мащIэ
хъуащ. Иужьрейуэ къызэрабжамкIэ, хэхъуэу яIэну тращIы-
хьар псори зэхэту сом мелард 24-рэ мелуани 120-рэ хъу-
нущ, къагъэсэбэпыну зыхуеинур сом мелард 27-рэ 983-рэ
хъунущ.

КъБР-м лэжьыгъэмрэ социальнэ зыужьыныгъэмкIэ и ми-
нистр Тюбеев Альберт «Унагъуэр, анагъэр, адагъэр, саби-
игъуэр хъумэным и IуэхукIэ» законым зэхъуэкIыныгъэ ма-
щIэхэр хуащIыну къыхилъхьати, ар депутатхэм зэдэарэзыуэ
къызэдащтащ. Абы и проектым ипкъ иткIэ, 2014 гъэм
щыщIэдзауэ бын ещанэ е нэхъыбэ зэзыгъэгъуэт унагъуэ-
хэм сабий къэс сом мин 50 дэтхэнэми иратынущ.

ЗэIущIэм кърихьэлIахэр арэзы зытехъуахэм ящыщщ XXII
щIымахуэ Олимп Джэгухэр, XI Паралимп джэгухэр щрагъэ-
кIуэкIым къриубыдэу ди республикэм шынагъуэншагъэ
къыщызэрагъэпэщынымкIэ КъБР-м и Парламентым къыб-
гъэдэкI лъэIу тхылъкIэ Терроризмэм пэщIэтынымкIэ лъэпкъ
коммитетым и унафэщIым зыхуагъэзэныр.

КъБР-м и Парламентым лэжьыгъэмкIэ, социальнэ поли-
тикэмрэ узыншагъэр хъумэнымкIэ и комитетым и унафэщI
Жанатаев Сэлим и гугъу ищIащ дызэрыт илъэсым и бадзэуэ-
гъуэ мазэм парламентархэм къащта унафэр якъутэжын хуей
зэрыхъум. «Лирика» хущхъуэхэкIыр цIыхухэм къащэхуу нар-
котик папщIэу зэрызэрахьэлIэм къыхэкIыу, депутатхэм уна-
фэ ящIат дохутырым и Iэ зыщIэлъ тхылъымпIэ зыIыгъхэм
фIэкIа ар ирамыщэну. А зэманым къриубыдэу Урысейм и
ФСКН-м и къудамэу КъБР-м щыIэм лэжьыгъэшхуэ иригъэ-
кIуэкIащ. Абы и лэжьакIуэхэр ткIийуэ кIэлъыплъащ «Лири-
ка»-м ехьэлIауэ къащта унафэр республикэм зэрыщагъэза-
щIэм. Абыхэм ирагъэкIуэкIа къэхутэныгъэ лэжьыгъэхэм
япкъ иткIэ, хущхъуэ щапIэм хэмыхьэу «Лирика»-р гъэпщ-
кIуауэ щащэ тыкуэн зыбжанэ Налшык щызэхуащIащ (апхуэ-
дэхэр къыщагъуэтащ Коммунархэм я уэрамым, Толстойм-
рэ Ленинэмрэ я цIэкIэ щыIэ уэрамхэр щызэблэкIым, Суво-
ровым и уэрамым, «Колос» бэзэрым, Мусовэ уэрамым тет
«Том и Джерри» тыкуэным, Байсултановым и цIэкIэ щыIэ
уэрамым тет автобус къэувыIэпIэм).

Къыхэгъэщыпхъэхэм ящыщщ унафэм къару игъуэту щы-
лэжьа пIалъэм къриубыдэу КъБР-м и хъыбарегъащIэ Iэна-
тIэхэм куэд зэрызэфIагъэкIар. Абы и фIыгъэкIэ «Лирика»
хущхъуэгъуэу республикэм кърашэр куэдкIэ нэхъ мащIэ
хъуащ, къищынэмыщIауэ, дохутырым и Iэ щIэмылъу зращэ-
хэм я бжыгъэри хэщIащ.

Пэжщ, Парламентым къищта унафэр нэхъыбэрэ лэжьа-
мэ, абы зэлъищIысынур куэдкIэ нэхъыбэ хъунут. Ар-
щхьэкIэ фокIадэм и 6-м щыщIэдзауэ КъБР-м и Суд нэхъыщ-
хьэм а унафэр икъутэжащ.

ЗэIущIэм и кIуэцIкIэ мыхьэнэ зиIэ нэгъуэщI Iуэху зыбжа-
нэми хэплъащ депутатхэр.

ЩОМАХУЭ Залинэ.

КъБР-м и Парламентым

Жэпуэгъуэм и 17-м КъБР-м
и Парламентым щекIуэкIа зэ-
IущIэм гъащIэм и лъэныкъуэ
зэмылIэужьыгъуэхэр къызэ-
щIэзыубыдэ Iуэху 12-м нэбла-
гъэм щыхэплъащ. Ар къызэ-
Iуихащ икIи иригъэкIуэкIащ
республикэм и хабзэгъэув
IэнатIэм и УнафэщI Чеченов
Ануар.

ДЕПУТАТХЭМ зэдэарэзыуэ
къызэдащтащ «Къэбэрдей-

Балъкъэрым и языныкъуэ
хабзэубзыху актхэм зэхъуэ-
кIыныгъэхэр хэлъхьэным» и
IуэхукIэ законым и проектыр.

Дыгъуасэ сыхьэти 3-рэ дакъикъэ 20-м Дыгулыбгъуей
къуажэм Гагаринымрэ КIуэкIуэмрэ я цIэхэр зезыхьэ уэрам-
хэм я зэхэкIыпIэм деж щыт мэжджытым и гъунэгъуу ла-
гъым къыщыуащ. Абы и лъэщагъым гъунэгъу унэхэм я
щхьэгъубжэхэр хиудащ.

КЪЭПЩЫТЭНЫГЪЭХЭР щрагъэкIуэкIым, ар къыщыхъуа
 щIыпIэм цIыхуитIым я хьэдэм къыхэнэжахэр къыщагъуэтащ.

Ахэр хэтми яубзыху. КъищынэмыщIауэ, къагъуэтащ Калашнико-
вым и автомат. Полицэм и лэжьакIуэхэм зэрызэхагъэкIамкIэ, ар
2008 гъэм бандэ гупым щыщхэр Бахъсэн районым полицэм и
лэжьакIуэхэм щытеуам зыIэрагъэхьауэ щыта  Iэщэщ.

Къэрал кIуэцI IуэхухэмкIэ министру КъБР-м щыIэм и япэ
къуэдзэ, полицэм и полковник Тату Къазбэч зэрыжиIам-
кIэ, къэхъуар нэхъ зытригъащIэр террорист Iуэхугъуэм зы-
хуагъэхьэзрауэщ. Хэтми ямыубзыхуа, зи хьэдэ пкъы-
гъуэхэр къагъуэтахэр КъБР-м щыIэ бандэ гупым ящыщу къа-
лъытэ. ЗэкIэ зэрыхуагъэфащэмкIэ, Дыгулыбгъуей къуажэм
дэт мэжджытымрэ абы и Iэгъуэблагъэм щыIэ кхъэмрэ и
гъунэгъуу щыщIалъхьэну хэта къагъауэ Iэмэпсымэм и
лъэщагъыр тротил килограмми 10-м хуокIуэ.

Следствэ гупым я лэжьыгъэм адэкIэ пащэ.
Къэрал кIуэцI IуэхухэмкIэ министерствэу

КъБР-м щыIэм и пресс-IуэхущIапIэ.

КъБР-м щыIэ МВД-м къет

Iуэхур зэхагъэкI

Министр КIэрэф Мурат

Министр Къумахуэ
Мухьэдин

 Сирием и пшэплъыр
Къэбэрдейм ибгхэм къыщонэху

Уеблэмэ, Къэбэрдей-БалъкъэрымУеблэмэ, Къэбэрдей-БалъкъэрымУеблэмэ, Къэбэрдей-БалъкъэрымУеблэмэ, Къэбэрдей-БалъкъэрымУеблэмэ, Къэбэрдей-Балъкъэрым
и щыхьэрым щыпсэу куэдмии щыхьэрым щыпсэу куэдмии щыхьэрым щыпсэу куэдмии щыхьэрым щыпсэу куэдмии щыхьэрым щыпсэу куэдми
ящIэркъым щалъхуа Сирием къи-ящIэркъым щалъхуа Сирием къи-ящIэркъым щалъхуа Сирием къи-ящIэркъым щалъхуа Сирием къи-ящIэркъым щалъхуа Сирием къи-
кIыжыфа шэрджэс унагъуипщIхэмкIыжыфа шэрджэс унагъуипщIхэмкIыжыфа шэрджэс унагъуипщIхэмкIыжыфа шэрджэс унагъуипщIхэмкIыжыфа шэрджэс унагъуипщIхэм
зэуэ щIыпIэ санаторэхэр хэщIапIэзэуэ щIыпIэ санаторэхэр хэщIапIэзэуэ щIыпIэ санаторэхэр хэщIапIэзэуэ щIыпIэ санаторэхэр хэщIапIэзэуэ щIыпIэ санаторэхэр хэщIапIэ
зэрахуэхъуар. Хэт мазитI,  хэтизэрахуэхъуар. Хэт мазитI,  хэтизэрахуэхъуар. Хэт мазитI,  хэтизэрахуэхъуар. Хэт мазитI,  хэтизэрахуэхъуар. Хэт мазитI,  хэти
илъэситI хъуауэ Сирием зи щхьэрилъэситI хъуауэ Сирием зи щхьэрилъэситI хъуауэ Сирием зи щхьэрилъэситI хъуауэ Сирием зи щхьэрилъэситI хъуауэ Сирием зи щхьэр
къыщезыхьэжьахэр Кавказ Ищхъэ-къыщезыхьэжьахэр Кавказ Ищхъэ-къыщезыхьэжьахэр Кавказ Ищхъэ-къыщезыхьэжьахэр Кавказ Ищхъэ-къыщезыхьэжьахэр Кавказ Ищхъэ-
рэм щопсэу пщэдджыжь пшэплърэм щопсэу пщэдджыжь пшэплърэм щопсэу пщэдджыжь пшэплърэм щопсэу пщэдджыжь пшэплърэм щопсэу пщэдджыжь пшэплъхэрхэрхэрхэрхэр
кърагъэблагъэу, ажалыншэу икIикърагъэблагъэу, ажалыншэу икIикърагъэблагъэу, ажалыншэу икIикърагъэблагъэу, ажалыншэу икIикърагъэблагъэу, ажалыншэу икIи
нэпсхэр щIамыгъэкIыу, блэкIа дэт-нэпсхэр щIамыгъэкIыу, блэкIа дэт-нэпсхэр щIамыгъэкIыу, блэкIа дэт-нэпсхэр щIамыгъэкIыу, блэкIа дэт-нэпсхэр щIамыгъэкIыу, блэкIа дэт-
хэнэ махуэми щыгуфIыкIыу. Псорихэнэ махуэми щыгуфIыкIыу. Псорихэнэ махуэми щыгуфIыкIыу. Псорихэнэ махуэми щыгуфIыкIыу. Псорихэнэ махуэми щыгуфIыкIыу. Псори
зэхэту Сирием и цIыху мелуанихзэхэту Сирием и цIыху мелуанихзэхэту Сирием и цIыху мелуанихзэхэту Сирием и цIыху мелуанихзэхэту Сирием и цIыху мелуаних
граждан зауэм и мафIэм къыхэ-граждан зауэм и мафIэм къыхэ-граждан зауэм и мафIэм къыхэ-граждан зауэм и мафIэм къыхэ-граждан зауэм и мафIэм къыхэ-
кIащ, езыхэм я къалэхэр зыхъунщIэкIащ, езыхэм я къалэхэр зыхъунщIэкIащ, езыхэм я къалэхэр зыхъунщIэкIащ, езыхэм я къалэхэр зыхъунщIэкIащ, езыхэм я къалэхэр зыхъунщIэ
радикал-исламист бзаджэнаджэхэмрадикал-исламист бзаджэнаджэхэмрадикал-исламист бзаджэнаджэхэмрадикал-исламист бзаджэнаджэхэмрадикал-исламист бзаджэнаджэхэм
къаIэщIэкIыфащ. Мыхэр абыхэмкъаIэщIэкIыфащ. Мыхэр абыхэмкъаIэщIэкIыфащ. Мыхэр абыхэмкъаIэщIэкIыфащ. Мыхэр абыхэмкъаIэщIэкIыфащ. Мыхэр абыхэм
ящыщщ. ЗдэкIуари Истамбылкъымящыщщ. ЗдэкIуари Истамбылкъымящыщщ. ЗдэкIуари Истамбылкъымящыщщ. ЗдэкIуари Истамбылкъымящыщщ. ЗдэкIуари Истамбылкъым
е Амманкъым, атIэ я адэ хэку-е Амманкъым, атIэ я адэ хэку-е Амманкъым, атIэ я адэ хэку-е Амманкъым, атIэ я адэ хэку-е Амманкъым, атIэ я адэ хэку-
жьырщ, 1жьырщ, 1жьырщ, 1жьырщ, 1жьырщ, 177777777774 гъэм Къэбэрдеиш-4 гъэм Къэбэрдеиш-4 гъэм Къэбэрдеиш-4 гъэм Къэбэрдеиш-4 гъэм Къэбэрдеиш-
хуэмрэ Джылахъстэнеймрэ я Iуэху-хуэмрэ Джылахъстэнеймрэ я Iуэху-хуэмрэ Джылахъстэнеймрэ я Iуэху-хуэмрэ Джылахъстэнеймрэ я Iуэху-хуэмрэ Джылахъстэнеймрэ я Iуэху-
хэм хэIэбэн Тыркум щимыдэжым,хэм хэIэбэн Тыркум щимыдэжым,хэм хэIэбэн Тыркум щимыдэжым,хэм хэIэбэн Тыркум щимыдэжым,хэм хэIэбэн Тыркум щимыдэжым,
Урысей империем щыщу ипэжы-Урысей империем щыщу ипэжы-Урысей империем щыщу ипэжы-Урысей империем щыщу ипэжы-Урысей империем щыщу ипэжы-
пIэкIэ къалъыта щIыналъэрщ.пIэкIэ къалъыта щIыналъэрщ.пIэкIэ къалъыта щIыналъэрщ.пIэкIэ къалъыта щIыналъэрщ.пIэкIэ къалъыта щIыналъэрщ.

Дылажьэмэ, гуауэриДылажьэмэ, гуауэриДылажьэмэ, гуауэриДылажьэмэ, гуауэриДылажьэмэ, гуауэри
тщхьэщыкIынщтщхьэщыкIынщтщхьэщыкIынщтщхьэщыкIынщтщхьэщыкIынщ

Сопсалъэ абыхэм. Загъэбыдэ, зы
щхьэкIи тхьэусыхэркъым, къыпщогу-
фIыкI. АрщхьэкIэ я нэхэм гуауэ щIэтщ
иджыпсту я Iыхьлы дыдэ щIалъхьа
хуэдэ. Хуитыныгъи, мылъкуи, зы-
щыпсэуни зимыIэ а цIыхухэр зауи-
тIым я бэлыхьым хэхуащ: Сирием
цIыху мини 115-рэ зыщыхэкIуэдакIэ
иджыреймрэ блэкIа Кавказ зауэмрэ.
Иужьрейр лIэщIыгъуэрэ ныкъуэрэ и
пэкIэ Къуэбыдэ и деж урыс дзэ парад
щрагъэкIуэкIри иухащ. Абы къишащ
щыпсэуа КъуэкIыпIэ тенджыз ФIыцIэ
Iуфэм шэрджэс мин 750-м ирагъэб-
гынэныр. Тхыдэм телъыджэу зэхиу-
хуэнащ: абы щыгъуэм шэрджэсхэр
(адыгэхэр) зауэм зэпыIуадзу Уры-
сейм икIащ. Иджыри зауэм зэпы-
Iуадз. Ауэ Урысейм къагъэзэж. Куэ-
дыр Кавказым къэкIуащ, къыщы-
щIэпхъуам ящыгъам фIэкIа ямыIэу.
Ахэр зыкъом щIауэ щIэхъуэпсырт я
адэжь хэкум къагъэзэжыну. Ауэ хэт
зыщIар абыхэм зыпэмыплъа Iуэхухэр
«къадэIэпыкъуну?» Зыр МЧС-м и
кхъухьлъатэм къихутащ - 1990 гъэм
Урысейм и цIыху зэрыхъуам и фIыгъэ-
кIэ. Адрейр, и фызри сабийхэри, и гъу-
сэу, Ливаным къыкIуэцIрыкIри Уры-
сейм къэкIуащ шумэданитIрэ доллар
мин зыбжанэрэ иIыгъыу - игъащIэ
псом зэхуихьэсар. Ахэр зэхуэдэкъым;
хэт бзи 5-6 ещIэ, щIэныгъитI иIэщ, хэт
тхэкIэ-еджэкIэ ищIэ къудейщ.

Сабийхэр щынэжэгужэм деж гъа-
щIэм пещэ. «Iуащхьэмахуэ» санато-
рэм сызэрыдыхьэу зэхызох хъыджэбз
цIыкIуиплIым я дыхьэшх макъ - спорт
джэгупIэм къыщажыхь. Гупым я
нэхъыжь Дыгъужь Аднан щыпсэу 13-
нэ пэшым сэ гуапэу къыщысIуощIэ-
хэр. Нэхъыжьхэм мэ гуакIуэ къызы-
хих шей къысхутрагъэувэ, кIэнфетхэр
и гъусэу. «Российская газета»-м гурэ
псэкIэ фIыщIэ къыхуащ. Абыхэм зэ-
хахащ ар цIыху цIыкIум къазэрыщ-
хьэщыжыр. Граммищэ сезыгъэфэну
жызыIа езы Дыгъуж и щхьэр Сирием
кърихащ, и фызыр и гъусэу. Иджы
абы и пэш цIыкIур и лъахэгъухэр
щызэхуэс штабым ещхьщ. И бынхэм-
рэ абыхэм къалъхуахэмрэ Дамаск
къыдэнащ. Унагъуэр зейм абыхэм
махуэ къэс скайпкIэ запещIэ. Зыгъ
Даут къысхуеIуэтэж Сирием и шэр-
джэс хьэблэхэу Израилым и гъунап-
къэм и гъунэгъухэм зэхэуэхэр зэры-
щекIуэкIыр: «Ди къуажэхэм къыды-
хьа боевикхэм махуэ къэс цIыху яу-
кIырт». Даут зэпIэзэрыту зиIыгъщ, ауэ
абы къызжиIэхэм си щхьэфэцыр
егъэтэдж. Редуан Шэриф мыбы къы-
щалъытэ насыпыфIэу. Илъэс и пэкIэ
Урысейм и цIыху хъуащ, Дзэлыкъуэ
районым бэджэнду гектари 10 къы-
щыIихащ. «Бюрократиер, кIэлъэфы-
гъэхэр-щэ?» - соупщI. ИгъэщIагъуэу
си Iэхэр къеубыд: «Апхуэдэ щыIэххэ-
къым - щIыпIэ властхэр сыт и лъэны-
къуэкIи къыддоIэпыкъу. ЯщIэ дэ ди
нэгу щIэкIар». Нартыху хисэри, дэлэл-
хэм ярищащ. Химылъэфа къудейщ.
«Сэ зызукъуэдиинут техникэ кърис-
щэхуну сом мин 500 кредиту къыза-
тамэ, итIанэ сэ езыр нартыхум селэ-
жьыфынут дэлэлхэм соми 5-кIэ езмы-
щэу. Си жагъуэ мэхъу, ауэ апхуэдэ
кредитхэр зратыр фермер ныб-
жьыщIэхэрщ. Сэ сыщIалэжкъым,
илъэс 60 сохъу. Уэ, Максим, абы щы-
жыIэ. Сэ куэд зэфIэзгъэкIыфынут».
ЖызоIэ. МыщIалэж Шэриф и нэхэм
апхуэдиз жыджэрагъ къыщIехри,
банкиру сыщытамэ, сэ а цIыху гуа-
щIафIэм хуэдищкIэ нэхъыбэ естынт.

Сызыхуэза псоми фIыщIэ хуащI
ахэр зэзышэлIа Урысейм. Ахэр щогу-
фIыкI псэууэ къызэрына къудейм. То-
пышэхэм къызэрыхамыгъэскIыкIым,
махуэ къэс щэ шхэну Iэмал зэраIэм, бом-
бэхэр къытрадзэнкIэ мышынэхэу жеину
зэрыгъуэлъыжым. Нэхъыжьхэм нэхъы-
щIэхэр хагъэгъуазэ я адэжь хэкум, Си-
рием зэрыдэIэпыкъум папщIэ Путиным
фIыщIэ хуащI, я Iыхьлыхэр, я унэкъуэщ-
хэр къалъыхъуэ. Зи къаруилъыгъуэ
цIыхухэр сыт хуэдэ лэжьыгъэми пэрохьэ
ахъшэ къаIэрыхьэн папщIэ, щIалэ, хъы-
джэбз цIыкIухэр пщэдджыжькIэрэ сана-
торэм и куэбжэм зэрыдохри, Налшык и
школ къызэрыгуэкIым макIуэ.

Сирием къикIыжа адыгэхэу Къэ-
бэрдей-Балъкъэрым 1200-м нэблагъэ
щопсэу. Нэхъыбэр СССР-мрэ Уры-
сеймрэ щеджащ, щIэныгъэ зрагъэ-
гъуэтри, къэнэжащ. Сирием граждан
зауэ къыщыхъеяр, псом хуэмыдэу
Израилым и гъунапкъэм и гъунэгъу
шэрджэс къуажэ зыбжанэм (ахэр
дзэм яхъумэфыкъым), исламистхэр
теуа иужь, ди хэкуэгъухэм ябгынащ
илъэсипщI куэдкIэ щыпсэуа щIы-
пIэхэр. Зы Iыхьэр Дамаскрэ абы и
къалэ гъунэгъухэмрэ Iэпхъуащ. Ахэр
Правительствэм и дзэхэм яхъумэ,
«Адыгэ Хасэ» зэгухьэныгъэм и жьа-
уэм щIэтщ. НэгъуэщIхэм мурад
ящIащ Урысейм щыIэ я адэжь хэкум
къагъэзэжыну. «Адэжь хэкум зришэ-
лIащ Сирием щыщ шэрджэсхэр. Да-
маск къыщежьэрти, абы зы зэманым
тету Москва къакIуэ кхъухьлъатэхэр
къыщыдэлъэтым Урысейм къакIуэрт.
Иджы ЛиванымкIэ къыкIуэцIрокI,

Сирием и къалащхьэмрэ Бейрутрэ я
зэхуаку дэлъыр сыхьэтрэ ныкъуэрэ
зыхь гъуэгуанэщ», - къызжеIэ си гъу-
сэ Барсыдж Арфан, Дунейпсо Адыгэ
Хасэм и гъэзэщIакIуэ комитету Нал-
шык штаб-фэтэр щызиIэм хэтым,
КъБР-м щыIэ шэрджэс общинэм щы-
щым. Езы Арфан 1997-1998 гъэхэм
Налшыкрэ Москварэ кардиологыу
щеджащ. Дунейр къызэхикIухьри, и
щIалэгъуэр щигъэкIуа къалэм къи-
гъэзэжащ. 1997 гъэ лъандэрэ мыбы
щопсэу. Иджы щыхущIыхьэ зэман
псори трегъэкIуадэ зыхэпсэукIын
ямыIэу къэна и лъахэгъухэр Къэбэр-
дей-Балъкъэрым хэгъэзэгъэным.

Сирием зауэм зэрыщыщIидзэрэ а
къэралым щыщ шэрджэс унагъуэ 60
хуэдиз Налшык и санаторэм щыхагуэ-
шащ. Сирием ахъшэ гурхэр къизы-
хыфа унагъуэ 20-м нэблагъэм фэтэр-
хэр къащтащ. ЦIыху 30-м нэблагъэр
я Iыхьлыхэм зрашэлIащ - ахэр зэ-
рыгъуэтыжащ Кавказ зауэр зэриух-
рэ лIэщIыгъуэрэ ныкъуэрэ дэкIа иужь.

Мы зэманым куэд тражыIыхь хамэ
къэралхэм къикIыу ди деж къэIэпхъуа
цIыхухэр Урысейм хэгъэзэгъэным.
Абы егъэщIылIа программэхэр гъэ-
зэщIэн, «къакIуэхэр ди тхыдэмрэ
щэнхабзэмрэ хэгъэгъуэзэн, ди иджы-
рей урысей жылагъуэм зэрызыща-
Iыгъыну щIыкIэр ягурыгъэIуэн зэры-
хуейм» гу лъаригъэтащ «Урысей зэ-
къуэтым» иджыблагъэ иригъэкIуэкIа
съездым къыщыщыпсалъэм УФ-м и
Правительствэм и унафэщI Медве-
дев Дмитрий.

Сирием къикIыжа шэрджэсхэм
егъэщIылIауэ а псалъэхэр Налшык
хуабжьу щыпхрокI. ЩIыпIэ властхэм-
рэ хьэрычэтыщIэхэмрэ я щIэгъэ-
къуэну къащэхуащ Сирием къикIы-
жа унагъуэхэр пIалъэкIэ зыщыпсэу-
ну унэ 22-рэ. Ахъшэ зэхэзылъхьэхэм
я фIыгъэкIэ, зыщыпсэунумрэ яшхы-
нумрэ къэкIуэжахэм яIэщ. Абыхэм
иджыри унэ 61-рэ къащэхуну я му-
радщ, санаторохэр зи хэщIапIэ псо-
ми щхьэкIэ. Ар IуэхуфI дыдэщ, псом
хуэмыдэу Къэбэрдей-Балъкъэрым
ягъэIэпхъуэ мыхъу мылъкур Кавказ
Ищхъэрэм щынэхъ лъапIэ дыдэу
къыщIэкIынкIэ зэрыхъунур къальы-
тащ. Сирием къикIа хьэщIэхэр мамы-
ру ядопсэу урысхэми, къэбэрдейхэ-
ми, балъкъэрхэми, КъБР-м и Про-
хладнэ, Аруан, Бахъсэн районхэм
псэукIэщIэм щыхозагъэ. Мыри гъэ-
щIэгъуэнщ: мыбдеж Iулъхьэ къы-
щыIамыхын, хьэгъэщагъэхэр щызэ-
рамыхьэн папщIэ, а унэхэр къонэж
щIыпIэ администрацэхэм я мылъкуу.
Абыхэм я унафэщIхэм езыхэм я
щхьэкIэ жэуап яхь КъуэкIыпIэ Гъу-
нэгъум къикIа хьэщIэхэм мыбы зыри
къащыхуэмей цIыхуу закъызыща-
мыгъэхъун папщIэ. ЩытыкIэр щы-
мыIей дыдэ Дамаск, апхуэдэу зауэм
и мафIэм зэщIищта Алеппэ, Хомс,
Къунейтрэ, Сирием и нэгъуэщI къа-
лэхэм къикIыу Налшык къэкIуа шэр-
джэсхэм я нэхъыбэ дыдэм жаIэ Уры-
сейм щыпсэуну хуейуэ. Абы и фIы-
гъуэм хуэлэжьэну я мураду. Езыхэм
лэжьэкIэ зэращIэм шэч гуэри хэлъ-
къым. «Шэрджэсхэр сыт щыгъуи ма-
мыру ядопсэу нэгъуэщI къэралхэм я
властхэмрэ лъэпкъхэмрэ. Дэ дощIэ
дызэрынэхъ мащIэр икIи щIыпIэ-
щIыпIэхэм щызекIуэ хабзэхэм дыте-
тын зэрыхуейр. Дэ диIэхэр узэщIыны-
гъэм хуэгъэпса мамыр IэщIагъэхэрщ.
Абы къыдэкIуэу шэрджэсхэм я хабзэщ
зэзышэлIа къэралым къулыкъу хуа-
щIэу» - къызжеIэ Барсыдж Аднан.
Зауэм щIидзэн и пэкIэ, Асад нэхъы-
жьым и зэманым, Сирием и дзэзешэ-
хэм яхэтащ шэрджэс генералхэу 15
хуэдиз. Абыхэм я нэхъыбэр иджы пен-
сэм щысщ. Налшык къэкIуар мамыр
дыдэ IэщIагъэ зиIэхэрщ: дохутырхэрщ,
инженерхэрщ, ухуакIуэхэрщ, техникэ
щхьэхуэхэр зезыгъакIуэхэрщ.

Студентхэр лъыгъажэмСтудентхэр лъыгъажэмСтудентхэр лъыгъажэмСтудентхэр лъыгъажэмСтудентхэр лъыгъажэм
щахъумэщахъумэщахъумэщахъумэщахъумэ

Зи ныбжьыр илъэс 18 иримыкъуа
сабийхэщ репатриант псоми я зэ-
хуэдитIыр. Ахэр щоджэ Налшык и 8-
нэ школым. Шэджагъуэ хъухукIэ
школ программэ къызэрыгуэкIкIэ,
иужькIэ урысыбзэр ядж. Сирием къи-
кIа сабийхэр щхьэхуэу яIыгъкъым.
Абыхэм класс щхьэхуэ хухахакъым -
псори еджакIуэ гупхэм хагуэшащ
нэхъ псынщIэу хэзэгъэн, къадеджэ-
хэм ныбжьэгъу яхуэхъун папщIэ. Сту-
дентхэм ятеухуа Iуэхур нэгъуэщIщ.
Мы зэманым КъБР-м щоджэ Сирием
къикIа шэрджэсхэу 180-рэ. Абы щы-
гъуэми 104-р щIагъэтIысхьащ бюджет
ахъшэ щхьэхуэ хухахри. Ахэр зауэм ижь
зыщIихуа репатриант ныбжьыщIэхэщ.
«Республикэм и унафэщIхэр ныбжьы-
щIэхэм ядэIэпыкъуащ щагъэхьэзыр
къудамэм зы илъэс щагъэкIуэнымкIэ.
Абы урысыбзэр щаджащ. Урысейм
ЕгъэджэныгъэмкIэ и министерствэм
Сирием къикIа шэрджэсхэм студенти
104-рэ зэрырагъэджэну ахъшэ къари-
тащ. Арыншамэ, Урысейм зэрыщыIэну
пIалъэр зыух щIалэхэм Сирием ягъэ-
зэжын хуей хъунут, исламистхэм я бий
зауэм Iухьэнут», - къыхегъэщхьэхукI
Барсыдж Арфан. Сирием къикIа ныб-
жьыщIэхэр Налшык и вузхэм щыхуо-
джэ медицинэм, информатикэм, ди-
зайным.

ПсэукIэщIэм хэзэгъэн папщIэ
ядэIэпыкъун мурадкIэ, КъБР-м и жы-
лагъуэ зэгухьэныгъэхэм сирие шэр-
джэсхэм къыхузэIуахащ урысыбзэм-
кIэ дерс пщIэншэхэр. «ЦIыху 32-рэ
зыхэт гуп къащтащ, зэзышэлIа къэ-
ралым и бзэр зригъэщIэну зэрыхуейр
жаIакIэщ нэгъуэщI цIыху 29-м. Ахэр
ныбжькIэ хуабжьу зэщхьэщокI: шко-
лым щрагъэджыр зыфIэмащIэ са-
бийм и деж къыщыщIэдзауэ, илъэс
60-м нэблэгъам нэсу», - жеIэ Арфан.
Ауэ бзэракъым нэхъыщхьэ дыдэр.
Къэбэрдей-Балъкъэрым иухакIэщ
Сирием зи щхьэр къыщезыхьэжьа-
хэр зэришэлIэнымкIэ иIа квотэ псо-
ри. Мы зэманым ахэр Къэрэшей-
Шэрджэсымрэ Адыгеймрэ макIуэ.
ГурыIуэгъуэщ КъБР-р хэщIапIэ зы-
щIыну хуей псори республикэм зэры-
римыгъэблэгъэфынур: зауэр ще-
кIуэкI къэралым иджыри шэрджэс

мини 120-рэ къинащ. Жылагъуэ зэ-
гухьэныгъэхэм зэрыжаIэмкIэ, абыхэм
я нэхъыбэр хуейщ я адэжь хэкум
къагъэзэжыну.

НэгъуэщI Iуэхущ а цIыхухэм Уры-
сейм щаIэ статусыр зэфIэгъэувэныр.
Ди къэралым къызэрыкIуэну урысей
визэ куэдрэ къыIаха, иужь ахэр
мэлъаIуэ пIалъэкIэ - илъэсищкIэ - ди
деж щыпсэуну хуит ящIыну. ИужькIэщ
пIалъэншэу щыпсэуну хуит ящIыну
щылъаIуэ хъунур. Абы илъэсхэр
токIуадэ.

Саакашвили и шэрджэсСаакашвили и шэрджэсСаакашвили и шэрджэсСаакашвили и шэрджэсСаакашвили и шэрджэс
джэгухэрджэгухэрджэгухэрджэгухэрджэгухэр

Сирием къикIыжа шэрджэсхэм
Налшык сыщепсэлъа иужь, быдэу
вжесIэфынукъым: абыхэм я пщIы-
хьэпIэ къыхэхуэркъым шэрджэс Iуэху
жыхуаIэр. Тхыдэм и Iэужь а Iуэху гу-
гъур Саакашвили и зэманым поли-
тикэм хуабжьу хуагъэкIуащ:

«Джеймстаун фондым» щыщ и
американ ныбжьэгъухэм я текъузэ-
ныгъэкIэ 2011 гъэм Куржым и прези-
дентым къилъытащ Урысейм шэр-
джэсхэм я геноцид щыIауэ. Кавка-
зым хуэгъэза американ геополитикэ
мегапроектым ипкъ иткIэ, Москва ин-
формацэрэ пропагандэкIэ трикъузэн
папщIэ а Iуэхур къигъэсэбэпурэ, къэ-
рал зыбжанэм, псом хуэмыдэу «пан-
тюркизмыр» аргуэру щызэщIэплъэ
Тыркум шэрджэс национализм къы-
щигъэхъеящ. ЖытIэнщи, «ЩремыIэ
Сочэ-2014» зэщIэхъееныгъэм нэ-
гъуэщI къэралхэм щиIэ комитетхэм
хэтыр США-мрэ Тыркумрэ щыщхэу
шэрджэс зэщIэхъееныгъэм хэлэ-
жьыхьхэрщ. Ипщэ федеральнэ уни-
верситетым и профессор Добаев
Игорь захуагъэ хэлъу къызэрыхигъэ-
щащи, «Илъэс куэд ипэкIэ екIуэкIа
Iуэхухэр (1818-1864 гъэхэм екIуэкIа
Кавказ зауэр -«РГ») ягъэбатэкIэрэ,
Урысейм и жагъуэгъухэр хущIокъу ди
къэралым щыпсэу лъэпкъхэр зэ-
щагъэIеину, ахэр зэкIэщIагъэкIыну,
зызыужьа цIыхубэ жылагъуэ, зыуэ
щыт цIыхубэм и лъэпкъ зэфIэгъэувэ-
ным и Iуэхур ялъэхъэну».

Езыхэм я дежкIэ хуабжьу гу-
щIыхьэ а Iуэхум зыгуэрхэр зэрыри-
сондэджэрым зэгуегъэп Сирием
къикIыжу КъБР-м къэкIуэжа шэр-
джэсхэр. «Сэ уэ зы бжесIэнщ,- къы-
хигъэщхьэхукIащ дыщызэбгъэдэ-
кIыжым Барсыдж Арфан. - Шэр-
джэсхэм хуэдэу гузэвэгъуэ хэхуэу
Урысейм къэкIуа цIыхур политикэм
егупсысыркъым. Нэгъабэ амери-
канхэр къызыкъуэт сайтхэм ящыщ
зы къыхуеджэныгъэ къихутащ - «Фэ,
шэрджэсхэм, Урысейр къыфхуей-
къым, фи хэку фимыгъэкIуэжын
щхьэкIэ зэран къыфхуохъу. Фыкъа-
кIуэ Куржым. Мыбы фэ къыщывдэ-
Iэпыкъунущ, зыхуей фыщыхуагъэ-
зэнущ». АрщхьэкIэ, уи фIэщ щIы, зы
адыгэми абы зыхуигъэзакъым.
Шэрджэсхэм Сирием ягъэзэжынущ.
Ливаным е Иорданием кIуэнкIэ
хъунщ, ауэ Куржым, узогъэгугъэ, я
лъапэ ирашиенукъым.

ЖаIахэрЖаIахэрЖаIахэрЖаIахэрЖаIахэр

БЫРСЕКЪУЭ БЫРСЕКЪУЭ БЫРСЕКЪУЭ БЫРСЕКЪУЭ БЫРСЕКЪУЭ Орфан,Орфан,Орфан,Орфан,Орфан, ДАХ-м и
гъэзэщIакIуэ комитетым хэт,

Сирием и лIыкIуэ:
- Политикэ къару гуэрхэм Олимпи-

адэм и пэ къихуэу шэрджэс Iуэхур по-
литикэ и лъэныкъуэкIэ ягъэву, Уры-
сейм къызэрытракъузэ Iэмалу къа-
гъэсэбэпу. Саакашвили и зэманым
Куржым къилъытащ адыгэ лъэп-
къым къыкIэлъызэрахьа геноцидыр.
Ауэ сэ си дежкIэ мыбдеж упщIэ зыб-
жанэ къыщыкъуокI. Шэрджэсхэм я ге-
ноциду 19-нэ лIэщIыгъуэм екIуэкIар
къилъытамэ, езым 1990 гъэхэм аб-
хъазхэм якIэлъызэрихьа геноцидыр
щхьэ къимылъытэрэ? Сыт хуэдэ
жэуап абы ермэлыхэм яритынур?
Сыт 20-нэ лIэщIыгъуэм геноциду
Тыркум иригъэкIуэкIар къыщIимы-
лъытэр? Сыт Саакашвили шэрджэсхэр
къыщIыхихар? Абы апхуэдэ лъэбакъуэ
США-м и зэгухьэныгъэ языныкъуэхэр
и дэIэпыкъуэгъуу ичагъэнущ. Ахэ-
ращ мы Iуэхур къэзыIэтар. Псоми
ящIэ куржыхэр лъыкIэ ди къуэш аб-
хъазхэм зэрезэуар. Иджы мис зэуэ
зыкъреIуэнтIэкIыж. Дэ, шэрджэсхэм,
щIэдуфэркъым 19-нэ лIэщIыгъуэм
екIуэкIа Кавказ зауэм ди лъэпкъыр
хуабжьу зэрыхилъэфар. Ауэ фIы ды-
дэу къыдгуроIуэ ди хэкури ди
гъащIэри Урысей Федерацэм зэ-
репхар. Шэрджэсхэм я нэхъыбэ ды-
дэм загъэхьэзыркъым Урысейм къы-
пэщIэувэну. Шэрджэсхэм я нэхъыбэм
ягъэщхьэрыуэнукъым «Шэрджэс
къэралышхуэ (Урысейм и бий амери-
кан зэгухьэныгъэхэм пхагъэкIыну
зыхущIэкъу гупсысэщ-«РГ») къызэ-
гъэпэщыным хуэдэ политикэ хьэгъэ-
щагъэхэм. Апхуэдэ хьэгъэщагъэхэм
зыдебгъэхьэхыным къокIыр зи адэжь
хэку къэкIуэну Урысейм хуэлэжьэну
зи мурадхэм зэран уахуэхъуу. Шэр-
джэсхэм къагуроIуэ нэгъуэщI къэрал-
хэм ятеуэну Iэмал езыт политикэ
США-м щызэтриухуа зэманым ахэр
нэхъ хъума щыхъунури, пIейтеиншэу
щыпсэунури Урысейр зэрыарар.

   ДЫГЪУЖЬ ДЫГЪУЖЬ ДЫГЪУЖЬ ДЫГЪУЖЬ ДЫГЪУЖЬ АднанАднанАднанАднанАднан, Сирием
къикIыжа шэрджэсхэм Налшык

щаIэ общинэм и унафэщI:
- Сэ си унагъуэри, си благъэ куэди Тыр-

куми, Иорданиеми, ущыпсэуну зыгуэркIэ
щынэхъ тынш нэгъуэщI къэралхэми
Iэпхъуэфынут. АрщхьэкIэ ди Хэкум, Уры-
сейм дыкъэкIуэжащ Урысейр гузэвэгъуэ
хэхуа цIыхухэм зэрахуэгумащIэр тщIэрти.
Дэ хьэлэлу Сирием дыщыпсэуащ. Иджы
хьэлэлу Урысейм дыщыпсэуну икIи ды-
щылэжьэну дыхуейщ. Дэ политикэш-
хуэм дыпэIэщIэщ, ауэ абы и зэранкIэ гу-
зэвэгъуэ ин дыхэхуащ. Зауэр хуэгущIэ-
гъуншэщ псори зыфIэкIуэда цIыхум и гум
ирищIэхэм. Дэ дыхуейщ зи щхьэр къе-
зыхьэжьахэу мыхъуу, урысей лъэпкъым
щыщ Iыхьэу дыкъалъытэну. Дэ дыхуейщ
ди хэкум гу къытлъитэну: ди къэкIуэнур
зэIубзкъым - куэдым гражданстви, хуи-
тыныгъи яIэкъым, зыхэпсэукIын къахуэ-
нэжакъым.

МАКАРЫЧЕВ МАКАРЫЧЕВ МАКАРЫЧЕВ МАКАРЫЧЕВ МАКАРЫЧЕВ Максим.Максим.Максим.Максим.Максим.

(КIэухыр.
ПэщIэдзэр 1-нэ нап.)

- Краснодар крайм щыIа де-
легацэм хэтащ адыгэхэр куэду
щыпсэу Тыркум, Сирием, Иор-
данием, Германием, Израилым,
США-м, Хьэрып Эмират Зэ-
гуэтхэм, Палестинэм я щIэны-
гъэ, творческэ интеллигенцэм
я лIыкIуэхэр, политикэ, жыла-
гъуэ лэжьакIуэ цIэрыIуэхэр,
«Адыгэ Хасэмрэ», «Шэрджэс
псапащIэ» зэгухьэныгъэхэмрэ я
лIыкIуэхэр, - жиIащ Къарэмыр-
зэ Барэсбий - ахэр езыхэм я
къэралхэмрэ абыхэм щыпсэу
шэрджэсхэмрэ я деж пщIэ щы-
зиIэ икIи зэфIэкIышхуэ зыб-
гъэдэлъ цIыхухэщ. Куэдым ди
еджапIэ нэхъыщхьэр  къаухащ.
Абы къыхэкIыу я анэдэлъхуб-
зэм и мызакъуэу, урысыбзэми
хуэшэрыуэщ, урыс щэнхабзэм
фIыуэ хащIыкI.

ХьэщIэхэр Кубаным гуапэ
дыдэу щрагъэблэгъащ. Арма-
вир къалэми, Успен, ТIуапсэ
районхэми нэгъуэщI къэралхэм
къикIа адыгэхэм шыгъупIастэ-
кIэ къащыIущIащ Iэтауэ, ягъэ-
лъапIэу.

- Сэ телъыджэ сщыхъуащ
Краснодар крайм щыпсэу
лъэпкъхэм я щэнхабзэхэм я
дахагъэмрэ ахэр лIэужьыгъуэ
куэду зэрызэхэтымрэ, - зиумы-
сыжащ      адыгэ тхакIуэ цIэры-
Iуэ, США-м щыIэ Шэрджэс зэ-
гухьэныгъэм и тхьэмадэ Нат-
хъуэ Къадир. - Адыгэхэм я мы-
закъуэу, уэрэдхэмкIэ, къафэ-
хэмкIэ къытIущIащ щIыпIэм
щыпсэу урысхэри, украинхэри,
белорусхэри, ермэлыхэри,
алыджхэри, къэзакъхэри - а
псори къэпIуэтэну гугъущ! Сэ
зыхэсщIащ мыбдеж цIыхухэр
нэсу зэгурыIуэу, зэгъунэгъу-
фIу, зызэхащIыкIыу зэрыщызэ-
дэпсэур, нэхъыщхьэращи, пщIэ
зэрызэхуащIыр.

- Дэ хьэщIэхэм дыхуамыгъа-
дэу, я Iыхьлыхэм, къуэшхэм
хуэдэу дыкърагъэблэгъащ! -
к ъ ы х и г ъ э б е л д ж ы л ы к I а щ
Иорданием и Шэрджэс пса-
пащIэ зэгухьэныгъэм и уна-
фэщI, илъэс куэдкIэ Хьэшимит
пащтыхьыгъуэм и профсоюз
зэгуэтхэм я Iэтащхьэу щыта
Къардэн Самир. - Си фIэщ
мэхъу лъэпкъ куэду зэхэт жы-
лагъуэм мамыру зэрыщыпсэу-
нымкIэ, я щэнхабзэр зэрыща-
хъумэнымкIэ куэдыр абыхэм я
деж щеджэн зэрыхуейр. Дауи,

а псор яхузэфIэкIынтэкъым
къэралымрэ жылагъуэмрэ сыт
и лъэныкъуэкIи къазэрыдэ-
Iэпыкъур мыхъуатэмэ. Апхуэ-
дэ политикэ Iущым пщIэшхуэ
дыдэ хуэфащэщ.

Делегацэм зы махуэ щигъэ-
кIуащ Лазаревскэ районым.
ХьэщIэхэм IуэхугъуипщIым
щIигъу зэфIагъэкIын хуейт.
Абыхэм къапэщытт Ахынтам
къуажэм ХьэщIэмызхэ я уна-
гъуэм и уней этнографие му-
зейм, Хэку зауэшхуэм, Кавказ
зауэм хэкIуэдахэм я фэеплъ-
хэм, Мыгухэ я лъэпкъым и фэ-
еплъ мывэу ШахэкIеишхуэ
щыIэм еплъыну, щIыпIэ хьэлэ-
мэтхэм щыгъуазэ защIыну, езы-
хэм я лъэпкъэгъухэм епсэлъэ-
ну. ХьэщIэхэм хуабжьу ягу ири-
хьащ Краснодар крайм щы-
нэхъыфIхэм ящыщ къуажэ
школым щалъэгъуар.

- Тенджыз ФIыцIэм и Iуфэм
щыпсэу шапсыгъхэм я деж
дыкъэкIуэн и пэкIэ, пэжыр
жысIэнщи, дэ къытIэрыхьэр
ди лъэпкъэгъухэр зэрыпсэум
теухуа хъыбар зэпэщIэуэ ды-
дэхэт, - жиIащ Сирием щыIэ
Шэрджэс псапащIэ зэгухьэны-
гъэм и унафэщI Исхьэкъ Ак-
рэм. - Дэ ди гугъэт я анэдэлъ-
хубзэр яджыну, я бынхэр
цIыхубэ щэнхабзэм хуагъэсэ-
ну Iэмал зимыIэ ахэр лъэп-
къыу щымытыжу икIи адрей-
хэм яхэшыпсыхьыжауэ. Ауэ
псори телъыджэу нэгъуэщIу
къыщIэкIащ: дэ тлъэгъуащ да-
хэу зэлъыIуха къуажэ екIухэр,
гъуэгуфIхэр, щэнхабзэмкIэ
унэхэр, школхэр. Хьэкъ тщы-
хъуащ щIыналъэм щыпсэу
адыгэхэми апхуэдэу нэгъуэщI
лъэпкъхэми езыхэм я щэнхаб-
зэр яхъумэн папщIэ Iэмал псо-
ри зэраIэр. Зызумысыжынщи,
сэ слъэгъуар игъащIэкIэ сы-
зыпэмыплъащ!

Апхуэдэу хьэщIэхэм ягу къи-
нэжынущ лъэпкъ щэнхабзэхэм
я Лазаревскэ центрыр, щIыпIэ
творчествэ гупхэмрэ адыгэ эс-
традэм и вагъуэ ирагъэблэгъа-
хэу Лъашэ Альберт, Бышт Азэ-
мэт, НэщIэс Анжеликэ сымэ
концертышхуэ щатар. Делега-
цэм къыхуэзэну къэкIуащ Сочэ
къалэм и Iэтащхьэри.

Иужь махуэм хьэщIэхэр щы-
Iащ Къуэбыдэрэ Имэрэт аузым-
рэ щаухуэ олимп псэуалъэхэм.
Мыбы делегацэр щыIущIащ
Урысей Федерацэм и Прави-
тельствэм и УнафэщIым и къуэ-

дзэ Козак Дмитрий, Краснодар
крайм и Администрацэм и
Iэтащхьэ Ткачев Александр,
абы и япэ къуэдзэ Хьэту Жам-
болэт, «Сочэ - 2014»-м и къы-
зэгъэпэщакIуэ комитетым и
президент Чернышенкэ Дмит-
рий, Сочэ и Iэтащхьэ Пахомов
Анатолий сымэ.

- Урысейм сыт щыгъуи гу-
лъытэшхуэ хуещI нэгъуэщI къэ-
ралхэм щыпсэу шэрджэсхэм
Кавказым щаIэ я адэжь щIына-
лъэм къыхуаIэ зэпыщIэны-
гъэхэр гъэбыдэным, - къыхи-
гъэщхьэхукIащ хьэщIэхэм щеп-
салъэм Козак Дитрий. - Фэ
мыбы фыкъызэрыкIуари мы
зэIущIэри щыхьэт тохъуэ ди
къэралым апхуэдэ политикэ
зэрыригъэкIуэкIым. Дэ догъуэ-
гурыкIуэ шэрджэсхэр ди ныб-
жьэгъухэу, езыхэр щыпсэу къэ-
ралхэмрэ Урысеймрэ лъэны-
къуэ куэд къызэщIэзыубыдэ я
зэпыщIэныгъэхэр гъэбыдэным
хущIэкъу цIыхухэу. Дэ дыхьэ-
зырщ экономикэ, егъэджэны-
гъэ, жылагъуэ, щэнхабзэ про-
ект зэмылIэужьыгъуэхэр дя-
пэкIи дэтIыгъыну.

- Кубаным щагъэзащIэ край
программэ ин. Абы ипкъ иткIэ
дыдоIыгъ лъэпкъ зэгухьэны-
гъэхэм я щэнхабзэ, щIэныгъэ
центрхэр. Фестивалхэу, семи-
нархэу, конкурсхэу пщIыхэр
идогъэкIуэкI, тхыдэм егъэщIы-
лIа щIыпIэхэм, фэеплъхэм ди
нэIэ ятедгъэтщ, музейхэр доу-
хуэ, - къыхигъэщхьэхукIащ Тка-
чев Александр. Гулъытэшхуэ
худощI крайм щыпсэу адыгэхэ-
ми. Фэ зэвгъэцIыхуакIэщ си
гупым хэту лажьэ фи лъэп-
къэгъухэм ящыщ куэд, си япэ
къуэдзэ Хьэту Жамболэт и деж
щегъэжьауэ. Абы ипэкIэ къэ-
рал кIуэцI политикэмкIэ си
къуэдзэу илъэс куэдкIэ лэжьащ
IэхъуэджакIуэ Мурат. Ди жагъуэ
зэрыхъунщи, ар пасэу дунейм
ехыжащ. Адыгэ лъэпкъым
щыщхэр фIыуэ щолажьэ IэнатIэ
псоми. Абыхэм яхэтщ депутат-
хэр, районхэмрэ къуажэхэмрэ
я Iэтащхьэхэр. Адыгэ хьэрычэ-
тыщIэ лэжьакIуэшхуэхэм я цIэ-
хэр къитIуэфынущ жэщ хъуху!

Щхьэхуэу къыхэзгъэбелджы-
лыкIыну икIи фIыщIэ яхуэсщIы-
ну сыхуейщ Армавир къалэм,
Успен районым, Сочэ къыщы-
зэрагъэпэща икIи жыджэру
щылажьэ «Адыгэ Хасэ» жылагъуэ
зэгухьэныгъэхэр. Фыкъыхузоджэ
зэныбжьэгъу ди зэхущытыкIэхэр
фымыгъэкIуэдыну. Урысейм зэ-
рыщыжаIэщи, унагъуэкIэ дызэв-
гъэныбжьэгъу!

Щызэпсалъэм Iуэху куэд къа-
Iэтащ - IэщэкIэ зэрызэпэщIэу-
вам Сирием зыщемыгъэубгъу-
ным егъэщIылIауэ Урысейр текI
имыIэу зытет бгъэдыхьэкIэм,
шэрджэсхэм я щэнхабзэр я
адэжь хэкуми, нэгъуэщI къэ-
ралхэми щымыгъэкIуэдыным,
егъэджэныгъэм егъэщIылIа
къэрал программэ зэмылIэу-
жьыгъуэхэр гъэзэщIэным, ди
хэкуэгъухэм визэ хабзэр къа-
хуэгъэщэбэным теухуахэр. Зэ-
IущIэм щытепсэлъыхьащ Уры-
сейм Сочэ щекIуэкIыну щIыма-
хуэ Олимпиадэм зэрызыхуи-
гъэхьэзырми.

- Краснодар крайм, ар езыр
щытщ ди къэрал псом и фIы-
пIэуи, и щэнхабзэм къыгуэ-
хыпIэ имыIэу щыщ Iыхьэщ шэр-
джэсхэм я щэнхабзэмрэ тхыдэ
щIэинымрэ, - къыхигъэбел-
джылыкIащ Козак Дмитрий.
Адыгэхэм папщIэ Сочэ къалэм
иIэ мыхьэнэр къыдгурыIуэкIэ-
рэ, занщIэу жысIэфынущ шэр-
джэс щэнхабзэм екIуэкIыну
Олимпиадэм и программэм хуэ-
фэщэн увыпIэ зэрыщиубыды-
нур. Джэгухэм щIидзэн ипэкIэ сэ,
си жагъуэ хъуми, щэху псори
къэзгъэнэIуэну сыхуиткъым -
апхуэдэу быдэу къегъэув Къэрал
зэхуаку Олимп Комитетым. Ауэ
зы вжесIэфынущ: Сочэ -
2014-м и къызэгъэпэщакIуэ ко-
митетым и президент Черны-
шенкэ Дмитрий, мы зэIущIэм
щыIэр, къыщалъхуари къы-
щыхъуари Мейкъуапэ къалэщ,
абы школыр къыщиухащ, уеб-
лэмэ, адыгэбзэри щиджащ. Зэ-
рыфлъагъущи, ари фпэгъу-
нэгъущ.

НЫБЭ Анзор,
«Шапсыгъ» газетым и
редактор нэхъыщхьэ.

Исхьэкъ Акрэмрэ (Дамаск) Хэкужь
Мухьэмэд-Хъеррэ Шапсыгъыр ягу ирихьащ.

ТхакIуэ Натхъуэ Къадиррэ (США)
Чернышенкэ Дмитрийрэ.

Хьэту Жамболэт Лъашэ Альберт и упщIэм
жэуап ирет. Абы къыбгъэдэтщ Шапсыгъ

Адыгэ Хасэм и тхьэмадэ КIэкIыхъу Мэжид.

Къардэн Самир (сэмэгумкIэ щытщ)
Сочэ зыщеплъыхь.

Козак Дмитрий йопсалъэ Къарэмырзэ Барэсбийрэ
(Налшык) Нэгуэр Нансирэ (Амман).

«Российская
газета»-м етх

Жэпуэгъуэм и 19-р
Гъуэгу хозяйствэм и

лэжьакIуэхэм я махуэщ

ФокIадэм и 23-м Франджы къэралыгъуэм

и Лъэпкъ Зэхуэсым и «Ламартин» хьэщIэ-
щым «Кавказым и геополитикэ» фIэщыгъэм
щIэту дунейпсо щIэнIуатэ щекIуэкIащ. Кав-
казыдж 17 зрагъэблэгъа зэхуэсышхуэм
хэтащ КъБКъУ-м и ректор Къарэмырзэ
Барэсбийрэ а еджапIэ нэхъыщхьэм хыхьэ
СГИ-м тхыдэмкIэ и кафедрэм и унафэщI
Борэ Аслъэнрэ.

ФРАНДЖЫ парламентым и депутат Мейар
Жак и нэIэ тету къызэрагъэпэща конферен-
цым и мурадт лъэпощхьэпо куэд щызэтри-
хьа Кавказыр дунейпсо геополитикэм ма-
мыру зэрыхэтыну щIыкIэм тепсэлъыхьыныр.
Зэхуэсыр къыщызэIуихым Париж Геополи-
тикэмкIэ и Академием и президент Растбин
Али жиIащ Кавказыр зэныкъуэкъу IыхьитIу
зэрызэгуэкIым и щыхьэтхэр кIуэ пэтми нэхъ
нэрылъагъу зэрыхъур. Зыр - «Ищхъэрэ-Ип-
щэ» къудамэрщ: Урысей Федерацэ - Армение
- Иран. Адрейр - «КъухьэпIэ-КъуэкIыпIэ» лъэ-
ныкъуэрщ, абы хеубыдэ Тыркур, Куржыр,
Азербайджаныр. КавказыщIым хъугъуэфIы-
гъуэ куэд зэрихъумэм и фIыгъэкIэ Европэм
ар нэхъ гъунэгъуу зришэлIэныр фIэфIми, Ра-
стбин шэч къытрихьэркъым «Кавказ зэрыдза-
пIэр» зэрыхыжыныр игъащIэ лъандэми а
щIыпIэм пыщIауэ къекIуэкIа Урысейм, Тыр-
кум, Ираным я пщэ зэрыдэлъынум.

Абы и ужькIэ псалъэ иратащ КъБКъУ-м и
ректор, профессор Къарэмырзэ Барэсбий.
Iуэху убгъуахэм къадэкIуэу, ректорым и
гугъу ищIащ щIыналъэм щыпсэухэр зыгъэ-
пIейтей «адыгэ Iуэхуми».

- Урысей Федерацэм щыпсэу кавказ цIыху-
бэр зыхэт къэралышхуэм зэрырипагэм нэ-
мыщI, езыхэр къызыхэкIа лъэпкъым, я бзэм,
я диным епха, я адэжьхэм лъырэ лIэужькIэ
зэрапыщIар зи тегъэщIапIэ гушхуэныгъэ
щхьэхуи яIэжщ. Ар пхуэмыхъуэжын, зи хьэ-
тыр умылъагъункIэ Iэмал зимыIэ гуэрщ. Кав-
казым и Iуэху щызепхуэкIэ, а IуэхугъуитIым
гулъытэ яхуэфащэщ: а щIыналъэм ис лъэп-
къхэм я блэкIа жыжьэмрэ ахэр нобэрей ду-
ней ухуэкIэм зэрыхэтымрэ.

Нобэрей адыгэхэм я гупсысэкIэми, я псэу-

кIэми зы гукъеуэу хэтщ лъэпкъым и нэхъы-
бапIэр хамэ къэралхэм - Тыркум, Сирием,
Иорданием, США-м, Германием, къинэ-
мыщIхэм зэрыщыпсэур. Апхуэдэу «зэбгрып-
хъауэ» псэу и лъэпкъэгъухэр зэгъэуIужын
зэрыхуейр къалэнышхуэу илъщ адыгэ нэ-
рыбгэм и щхьэм. Аращ и купщIэр «адыгэ
IуэхукIэ» зэджэм. Мы Iуэхум и хэкIыпIэу
ялъагъумкIи зэтохуэ абы игъэпIейтейхэр.
Ахэр: адыгэр зыдэпсэу лъэпкъхэм яхэшып-
сыхьыжыным пэщIэувэныр; Урысей импе-
рием Кавказ зауэмрэ лъэпкъгъэкIуэдымрэ
зэрыригъэкIуэкIар лъэпкъыр зыхэт лъэпо-
щхьэпохэм я щхьэусыгъуэ нэхъыщхьэу зэры-
щытым щыхьэт иIэу утыку илъыныр; лъэп-
къыр и Хэку изэгъэжыным сыт и лъэны-
къуэкIи хущIэкъуныр.

КъыкIэлъыкIуэу псалъэ иратащ тхыдэ щIэ-
ныгъэхэм я кандидат Борэ Аслъэн. Тхыдэ-
джыр тепсэлъыхьащ Урысеймрэ Кавказым-
рэ я зыужьыныгъэр къызэтримыгъэувыIэн
хуэдэу, зым адрейм ижь зэрыщIиху гъуэгу-
хэм зэхъуэкIыныгъэ етын зэрыхуейм. «Зэ-
рыхъу ирехъу» жыхуиIэ бгъэдыхьэкIэр къы-
хахыну кавказ политикхэм хьэмэрэ цIыху-
бэм ифI зыхэлъ щIэныгъэ-щэнхабзэ зэпы-
щIэныгъэхэм акъылрэ гупсысэкIэ нэхъ елIэ-
лIэну - аращ пщэдейрей махуэр зэлъытар.
Кавказ лъэпкъхэм я гупсысэкIэм и лъабжьэр
- ар къызыхэкIам емыпцIыжынырщ. Кавка-
зым зэхъуэкIыныгъэ узыншэкIэ хуэхъуапсэр
Iуэхум хыхьэн зэрыхуейр ар ищIэущ. Уры-
сеймрэ Кавказымрэ нобэ зыхэт бэлыхьхэр
зэрызэтехуэми къегъэлъагъуэ хэкIыпIэри
зэгъусэу, зэакъылъэгъуу фIэкIа къазэрыхуэ-
мыгъуэтынур.

Иужь дыдэу къэпсэлъащ Урысейм
ЩIэныгъэхэмкIэ и Академием и лэжьакIуэ Ска-
ков Александр. ЩIэныгъэлIыр зэреплъымкIэ,
2014 гъэм Сочэ щекIуэкIыну щIымахуэ олим-
пиадэр IэмалыфI хъупхъэт Кавказым илъ гу-
къеуэхэр гъэзэкIуэжынымкIэ, щIыналъэр
игъащIэми зэрыщыта зэныбжьэгъугъэм и лъэ-
мыж хъужынымкIэ. АрщхьэкIэ, ди жагъуэ зэ-
рыхъущи, Сочэ Олимпиадэм елэжьхэм а Iэма-
лыр зэкIэ къахуэгъэсэбэпыркъым.

ХЬЭПЦIЭ Дисэ.

Кавказ зауэмрэ
дызэрыт лъэхъэнэмрэ
Ломоносовым и цIэр зе-

зыхьэу Мэзкуу щыIэ къэ-
рал университетымрэ эко-
номикэмрэ технологие-
хэмрэ щрагъэджу Анкара
дэт университетымрэ я
жэрдэмкIэ, Тыркум и къа-
лащхьэм фокIадэм и 30-м
щекIуэкIащ Кавказ зауэм
теухуа конференц. Зэхуэ-
сым и лэжьыгъэм хэтащ
КъБКъУ-м и ректорым и
къуэдзэ Къэжэр Артур,
профессор Дзэмыхь Къас-
болэт, цIыхубэ-политикэ
щIэныгъэхэмрэ техноло-
гиехэмкIэ кафедрэм и уна-
фэщI Тен Тимур сымэ.

«XIX лIэщIыгъуэм екIуэкIа
Кавказ зауэр: Realpolitik
бгъэдыхьэкIэмрэ «гум имы-
хуж зауэхэмрэ» - конферен-
цым и фIэщыгъэ гъэщIэ-
гъуэным занщIэу къыбгуре-
гъаIуэ зэхуэсым мураду
иIар. Кавказ зауэр зэре-
кIуэкIрэ куэд щIащ, ар зи
зэрану щытахэри щыIэж-
къым икIи, къэхъуа дыдэр
сыт хуэдэу щымытами, Iуэ-
хум тепсэлъыхьхэм нэхъ
къафIэIуэхупхъэр, гукъэ-
кIыжхэр къагъэбэтэжурэ,
лъэпкъхэр зэщамыгъэIеи-
нырщ. Мэзкуу къэрал уни-
верситетым, МГИМО-м, Тыр-
кум, Азербайджаным, Кур-
жым, Абхъазым икIа щIэны-
гъэлIхэр тепсэлъыхьащ
Урысей пащтыхьыгъуэмрэ

Уэсмэн сулътIаныгъуэмрэ
яку дэлъа зэхущытыкIэхэм.
Щхьэхуэу и гугъу ящIащ
«адыгэ Iуэхуми».

Конференцым хэта гупым
къызэдащта унафэм къы-
хощ ахэр Кавказыр зэра-
джыпхъэ щIыкIэхэмкIэ
акъылэгъу зэрызэдэхъуар.
«Пасэрей гъащIэм къыхэ-
кIыу Урысей пащтыхьы-
гъуэм хэзэгъэн гъуэгуанэм
Кавказыр XVIII лIэщIы-
гъуэм теуващ, а гъуэгуанэ
кIыхьым ирикIуэн щиухари
XX лIэщIыгъуэрщ. XIX лIэ-
щIыгъуэращ ар Кавказ ЩIы-
налъэкIэ уеджэн хуэдэу щы-
зэфIэувар. Абы лъандэрэ
Кавказым и хабзи, и щэн-
хабзи хуэм-хуэмурэ зригъэ-
убгъуурэ кърипцIыхужу зы
теплъэ игъуэтащ. Ауэ, къэ-
рал зэхэтыкIэхэм захъуэ-
жыху, «гум имыхуж зауэ-
хэр» жыхуиIэ тхыдэ бгъэ-
дыхьэкIэм зиужьащ. Щхьэж
и Iуэху еплъыкIэр нэхъ за-
хуэу къилъытэрэ ар зэрып-
хигъэкIыным яужь ихьэурэ,
цIыхухэр зэмызэгъыж зыщI
шыпсэхэр утыку къихьащ.
Лъэпкъхэри къэралыгъуэхэ-
ри мамыру зэдекIуэкIын
папщIэ иджырей зэманыр
нэхъ зыхуэныкъуэхэми хуе-
плъэкIыурэ, мыхьэнэ нэ-
хъыщхьэ зиIэр Iуэху еплъы-
кIэ пхэнжхэр я пIэ изыгъэу-
вэжын тхыдэ пэжыр зэфIэ-
гъэувэжынырщ».

- Псоми зэрытщIэщи, тхы-
дэр утыкум щызекIуэ поли-
тикэм и IуэхутхьэбзащIэ хъу
хабзэщ, - жиIащ Дзэмыхь
Къасболэт къыщыпсалъэм.
- Пащтыхь лъэхъэнэм Кав-
каз зауэм зэрытепсэлъыхь
хабзэр «бгырыс мыгъасэр»
кIыфIыгъэм къызэрыхаша
Iэмал хуэдэут. Совет лъэ-
хъэнэм кавказ лъэпкъхэр
пащтыхьым ебэна лIы-
хъужьхэу къыщIидзыжащ,
ауэ абы щыгъуэми тхыдэ
пэжым гъуэгу игъуэта-
къым. ЗэхъуэкIыныгъэ нэхъ
къэзыхьар 1990 гъэхэрщ. А
зэманым щыщIэдзауэ
«езым и псэм фIэфIу хы-
хьащ» жыхуаIэу щыта поли-
тикэм и пIэ «цивилизацэ
къыхуахьащ» политикэр
иуващ... А щапхъэхэм къа-
гъэлъагъуэ Кавказ зауэм и
тхыдэм тепсэлъыхьыныр
Iуэху цIыкIуу зэрыщымыт-
ри узэрыхуэсакъыпхъэри.

Тен Тимур къыщыпсалъэм
къыхигъэщащ «адыгэ Iуэхур»
политикэ зэныкъуэкъупIэ
мыхъун, абы ирисондэджэ-
рыну зи мурадхэм жьэ ямы-
Iэн папщIэ, ди лъэпкъым и
блэкIар къызыхэщ дауэдап-
щэ гуэрхэр 2014 гъэм Сочэ
щекIуэкIыну Олимпиадэм
зэрыхэтыпхъэр, ди лъэп-
къэгъу хэхэсхэм я адэжь лъа-
хэм къагъэзэжыфын хуэдэу,
къэрал унафэ узыншэхэр
къэщтэн зэрыхуейр.

Конференцыр къызэзы-
гъэпэща, МГУ-м тхыдэмкIэ
и факультетым и деканым
и къуэдзэ Власов Алексей
зэхуэсыр щекIуэкIа Анкара
университетым иджыри
урыс-тырку зэпыщIэныгъэ-
хэм ятеухуауэ лекцэ гуп къы-
щеджэну зэрамурадыр
наIуэ къищIащ.

ЧЭРИМ Марянэ.

Пщэдейм
йогупсыс

МЫ ЗЭМАНЫМ псоми я зэ-
хуэдэ автомобиль гъуэгуу ки-
лометр 8579-рэ республикэм
къыщагъэсэбэп. Абыхэм
ящыщу километр 381-р фе-
деральнэ («Кавказ»-р - 217,
Прохладнэ - Iуащхьэмахуэ,
Аруан-Уштулу), километр
2907-р щIыналъэ, километр
5291-р щIыналъэ мыхьэнэ
зиIэхэщ. Ахэр федеральнэ,
щIыналъэ, щIыпIэ бюджет-
хэм я хьэкъкIэ зэрахьэ.ЩIы-
налъэ гъуэгухэм ящыщу ки-
лометр 1666-м асфальт
телъщ, километр 1016-м я
лъабжьэр пшахъуэ, мывэ зэ-
теуда зэхэлъхэмкIэ гъэбы-
дащ, километр 255-р-
щIыгущ. Абыхэм ухуэныгъэ
IэрыщI ину 198-рэ (192-р лъэ-
мыжщ) щызэрахьэ.

Республикэм и гъуэгу хо-
зяйствэмрэ транспорт комп-
лексымрэ IэнатIэшхуэ дыдэу
зэхэтщ. Абы хохьэ псоми
къагъэсэбэп автомобиль
гъуэгухэри, инженер ухуэны-
гъэхэри, проектхэр зыгъэ-
хьэзыр, гъуэгухэр зыухуэ, зэ-
зыгъэпэщыж, зезыхьэ орга-
низацэхэри.

Къэбэрдей-Балъкъэрым
гъуэгу хозяйствэм зыщиужьу
щыхуежьар Автоном облас-
тым и Советхэм я ГъэзэщIа-
кIуэ комитетым абы теухуа
унафэ къыщищта 1924
гъэрщ. А зэманым ягъэхьэ-
зыра планымкIэ, ди щIы-
налъэм и административнэ,
экономикэ маршрут нэ-
хъыщхьэхэм гъуэгуу кило-
метр 630-м щIигъу, лъэмы-
жи 10 щаухуэн хуейт. 1925
гъэм щIышылэм и 1-р гъуэ-
гуухуэ IэнатIэм и тхыдэм мы-
хьэнэшхуэ зиIэу хыхьащ А
махуэм Шэджэм аузым ухуэн
щыщIадзащ Къэбэрдей-
Балъкъэрым и бгылъэ, тафэ-
тес щIыпIэхэр иужькIэ зэпы-
зыщIа гъуэгухэр. Япэ илъэ-
си 5 планыр (1929 - 1933)
ехъулIэныгъэкIэ зэрагъэзэ-
щIам и фIыгъэкIэ, гъуэгу хо-
зяйствэм и зэфIэкIым зыб-
жанэкIэ хэхъуащ, зыхуей
техникэр къаIэрыхьэу хуе-
жьащ.

1926 гъэм дыгъэгъазэм и
29-м КъБАО-м и Советхэм я
ГъэзэщIакIуэ комитетым и
Президиумым и зэIущIэм об-
ластым къэрал мыхьэнэ зиIэ
и гъуэгухэм теухуауэ Къал-
мыкъ БетIал къыщыпсэлъа
нэужь, щIыналъэм и инже-

нер IуэхущIапIэм и лIыкIуэ
Витберг къыхигъэщащ гъуэ-
гум пыщIа IэнатIэ къызэгъэ-
пэщын хуейуэ зэманым къы-
зэригъэувыр. Къыхалъхьа
Iуэхур игъуэу къалъытэри,
гъуэгумкIэ отделыр зезыхьэ-
нухэр цIыхуиплI хъууэ зэIу-
щIэм къыщыхахащ. Респуб-
ликэм и цIыхубэ хозяйствэм
дежкIэ нэхъ мыхьэнэшхуэ
зиIэ IэнатIэхэм ящыщ зым и
тхыдэр абдеж къыщожьэ.

Илъэс 71-рэ дэкIа нэужь,
1997 гъэм дыгъэгъазэм и
28-м КъБР-м и Президент
КIуэкIуэ Валерэ республи-
кэм и автомобиль гъуэгухэм
я IуэхукIэ законым Iэ щIи-
дзауэ щытащ.

1929 гъэм бадзэуэгъуэм и
5-м КъБАО-м и Советхэм я
облисполкомым и Президи-
умым и унафэкIэ, шоссей-
щIыгу гъуэгухэмрэ автомо-
биль транспортымрэ я Iуэху-
хэмкIэ область IэнатIэ (Обл-
дортранс) къызэрагъэпэ-
щащ. 1933 гъэм автотранс-
портыр щхьэхуэ ящIри, Авто-
тресту зэрахъуэкIащ. 1934
гъэм гъуэгу-эксплуатацэ
участкитI абы иIэт - зыр Нал-
шык, адрейр Бахъсэн щыла-
жьэрт.

ЕджапIэ нэхъыщхьэхэм
гъуэгумкIэ IэщIагъэлIхэр ди
къэралым щагъэхьэзыру
щыщIадзар 30 гъэм и пэщIэ-
дзэрщ. Асфальт-бетон зэ-
хэлъхэр зэрызэхащIэ, ахэр
зэрытралъхьэ техникэ хэха-
хэр, автогрейдерхэр, бульдо-
зерхэр Хэку зауэшхуэм и пэ-
кIэ Совет Союзым къыщы-
щIагъэкIыртэкъым. Ахэр
къаIэрыхьэ щыхъуар зауэ
нэужь илъэситхурщ. Стали-
ным мы Iуэхум мыхьэнэшхуэ
иритырт. ПIалъэ кIэщIым
къриубыдэу гъуэгущIэу кило-
метр мини 10 яухуат абы и
фIыгъэкIэ Кърымым, Кавка-
зым, къалэшхуэхэм ящыщ
куэдым, союзнэ республикэ
псоми СССР-м и Европей
щIыналъэ лъэныкъуэмкIэ
Мэзкуу щызэпащIэрт.

Республикэм и гъуэгу хо-
зяйствэм и зыужьыныгъэм
хэлъхьэныгъэшхуэ хуащIащ

илъэс зэхуэмыдэхэм а Iэна-
тIэр зыунэтIахэу Васильев
Иннокентий, Сэралъп За-
лымджэрий, Джибилов Ба-
шир, Iэмалшы Мухьэрбий,
Крапивэ Анатолэ, Джыран-
докъуэ Мухьэмэд, Сунш Ану-
арбий, Бырхьэм Хьэмидбий,
Свиридовэ Марие, Махуэ
Лев, Тогузаев Кемал, Раха-
евэ Марьям сымэ.

КъБР-м автомобиль гъуэгу-
хэмкIэ и управленэр 2002
гъэм Транспортымрэ гъуэгу
хозяйствэмкIэ министер-
ствэу зэрахъуэкIауэ щытащ.
ИлъэсипщIкIэ а IуэхущIапIэр
Сунш Ануарбий зэрихьащ.
ТранспортымкIэ министер-
ствэмрэ гъуэгу хозяйствэм-
кIэ къэрал комитетымрэ зэ-
гуагъэхьэри, Къэбэрдей-
Балъкъэрым Транспортым-
кIэ, связымрэ гъуэгу хозяй-
ствэмкIэ и министерствэ
нэгъабэ къызэрагъэпэщащ.
Нобэ а IэнатIэр ДыщэкI Ас-
лъэн зэкIэлъегъакIуэ.

Иужьрей илъэсхэм гуп
зэкъуэтым лэжьыгъэ хъар-
зынэ зэфIихащ. Къапщтэмэ,
КъБР-м и Iэтащхьэ Къа-
нокъуэ Арсенрэ Правитель-
ствэмрэ я протокол пщэ-
рылъхэр зэпIэзэрыту ягъэза-
щIэ. Налшык - Нартан, Яны-
къуей - Лашынкъей, Тэрч -
Арыкъ - Куян, Старэ Шэрэдж
- Чернэ Речкэ, Старэ Шэрэдж
- Жэмтхьэлэ, Псынэдахэ -
Дзэлыкъуэдэс - Дженал - Ка-
менномост (Псынэдахэ къы-
пэзыкIухьыр), Гундэлэн -
Къэнжал КъуэкIыпIэ гъуэгу-
хэр нэгъабэ зэрагъэпэщы-
жащ, Хьэсэней - Джэрпэ-
джэж автомобиль гъуэгур
къызыхуэтыншэу ремонт
ящIащ, лъэмыжи 8 зыхуей
хуагъэзащ. Илъэс кIуам ав-
томобиль гъуэгуу километр
54-рэ, кхъэ екIуэлIапIэу 48-
рэ зэрагъэпэщыжащ, ас-
фальт зытелъ псоми къиуда-
хэр щагъэбыдащ. Нэгъабэ и
мэлыжьыхьым бгыхэм къеха
ятIэпсым илъэсауэ щыта
Малкэ - Ингушлы гъуэгу
Iыхьэмрэ бадзэуэгъуэ мазэм
псыдзэм триха Щхьэлыкъуэ
- Каменкэ гъущI лъэмыжым-

рэ мази 2,5-м къриубыдэу зэ-
фIагъэувэжащ.

Мы гъэми нэхъ хуэмыхуу
лэжьакъым. Къапщтэмэ,
Налшык - Цемзавод, Старэ
Шэрэдж - Жэмтхьэлэ - Сукан-
су гъуэгухэр, Уэзрэдж къуа-
жэм дыхьэр, Тырныауз къа-
лэм къыпикIухьу Бахъсэн
псым телъ лъэмыжыр, кхъэ
екIуэлIапIэу 9 зэрагъэпэщы-
жащ. Республикэм и Iэтащ-
хьэм ящищIа пщэрылъым
тету, Шэджэм ЕтIуанэ - Шэ-
джэм ЦIыкIу щIыналъэ авто-
мобиль гъуэгумрэ - 217 фе-
деральнэ автомобиль гъуэ-
гумрэ я зэхэкIыпIэм жэпуэ-
гъуэм и 1-м ирихьэлIэу свето-
фор щагъэуващ.

Къэбэрдей-Балъкъэрым и
УнафэщIым къигъэув къа-
лэн нэхъыщхьэхэм ящыщщ
Нартсанэ - Нарзаныпсхэм я
Ауз - Джылы-Су - Iуащхьэма-
хуэ автомобиль гъуэгур и
кIэм нэгъэсыныр. Иужьрей
илъэсхэм республикэм къы-
щыхалъхьа гъуэгу лэжьы-
гъэхэм ящыщу ар нэхъ гугъу
дыдэщ. Сыту жыпIэмэ, метр
2500-кIэ тенджызым ищхьэ-
кIэ щыIэу ухуэныгъэр ира-
гъэкIуэкI. 2008 гъэм зыщIа-
дза лэжьыгъэр мыгувэу
яухынущ. «Iуащхьэмахуэ
лъапэ» турист кластерым зе-
гъэужьынымкIэ автомобиль
гъуэгум мыхьэнэшхуэ иIэщ.
Нартсанэ, Iуащхьэмахуэ
лъапэ курорт цIэрыIуэхэр
зэрызэпищIэм туризм, аль-
пинизм, бгы-лыжэ спорт
лIэужьыгъуэхэр иригъэфIэ-
кIуэнущ. Турист лъагъуэхэм
я картэм къыщыунэхунущ
«Джылы-Су» псы хущхъуэ-
хэм тыншу икIи шынагъуэн-
шэу ухуэзышэну, километр
72-рэ хъу гъуэгущIэр.

Къэбэрдей-Балъкъэрым
и Iэтащхьэ Къанокъуэ Арсен
и жэрдэмкIэ, 2014 - 2020 гъэ-
хэм ятещIыхьа «Урысей Ип-
щэ» федеральнэ програм-
мэ хэхам ди республикэр
хыхьэнущ. А Iуэхум ди ми-
нистерствэр хэкъузауэ йо-
лэжь.

Гъуэгухэр щIынымрэ зе-
хьэнымкIэ Къэбэрдей-Балъ-
къэрыр дапщэщи щапхъэу
къокIуэкI. Ар я фIыщIэщ зэу-
Iуу, зэкъуэту IэнатIэр зыунэтI
ди IэщIагъэлIхэмрэ лэжьа-
кIуэ гуащIафIэхэмрэ. Ипэ-
жыпIэкIэ жыпIэ хъунущ рес-
публикэм и зыужьыныгъэм,
и пщэдейм абыхэм хуэфа-
щэ хэлъхьэныгъэ хуащIу. А
псори къызэзыгъэпэщ ди
гъуэгуухуэхэм ехъулIэныгъэ
яIэну, я махуэ лъапIэр куэд-
рэ узыншэу ягъэлъэпIэну, я
зэфIэкIым хагъэхъуэну ди
гуапэщ.

КЪУМЫКЪУ Мадинэ,КЪУМЫКЪУ Мадинэ,КЪУМЫКЪУ Мадинэ,КЪУМЫКЪУ Мадинэ,КЪУМЫКЪУ Мадинэ,
КъБР-м ТранспортымкIэ,

связымрэ гъуэгу
хозяйствэмкIэ и министер-

ствэм и пресс-IуэхущIапIэм
и унафэщI.

СурэтыщI гъуазджэхэмкIэ музейм Пак Галинэ и лэжьыгъэ-
хэр щагъэлъагъуэ.

ГЪЭЛЪЭГЪУЭНЫГЪЭР къызэIуахын и пэ, зэхуэсахэр зыща-
мыгъэнщIу еплъащ пэшищым я блынхэм фIэлъ сурэтхэм. Дэт-
хэнэри нэр теплъызэу дахэ, гъэщIэгъуэн, щIэщыгъуэ защIэщ.
Удз гъэгъа зэмыфэгъухэр, щIыналъэм и щIыуэпс къулейр,
къурш уардэхэр, гъэм и зэман зэблэкIыгъуэхэр къызэрыщ а
сурэтхэмкIэ унэ пэшхэр бгъэдэхэну уасэ зимыIэщ. Махуэ къэс
тлъагъу, дызэсэжауэ гу зылъыдмытэ дахагъэр апхуэдизкIэ
екIуу сурэтыщIым ди пащхьэ кърилъхьащи, плъэмыкIыу узы-
Iэпешэ. Лэжьыгъэхэм гукъыдэжыр къаIэт, псэм гуапагъэм-
рэ дахагъэмрэ къыщагъэуш, фIым ухураджэ.

IуэхущIапIэм и унафэщI Жантудуевэ Елизаветэ зэхыхьэр
къызэIуиха нэужь, Пак Галинэ утыку кърихьа и сурэтхэр и
лэжьэгъухэм къазэрыщыхъуам теухуауэ къэпсэлъахэщ.

УФ-м и СурэтыщIхэм я зэгухьэныгъэм и правленэм и рес-
публикэ къудамэм и унафэщI Темыркъан Геннадий жиIащ
Галинэ и лэжьыгъэхэр зэрыкупщIафIэр, бзылъхугъэ IэкIуэ-
лъакIуэм Хэку лъагъуныгъэмрэ дахагъэмрэ ныбжьыщIэхэм
я псэм къыщигъэушу, нэхъыжьхэм я гукъыдэжыр къиIэту
дяпэкIи псэуну зэригуапэр.

Зэгухьэныгъэм и правленэм жэуап зыхь и секретарь Сын-
дыку Нелли зэрыжиIамкIэ, Галинэ Iуэху бгъэдыхьэкIэ хъэтI
щхьэхуэ зиIэж сурэтыщIщ. Аращ мы бзылъхугъэм и сурэт-
хэр нэгъуэщIхэм къащIыхэпцIыхукIри, ахэр гъащIэм, зэма-
ным щIапэджэжри. Нелли къыхигъэщхьэхукIащ Галинэ зэчии-
шхуэ зэрыбгъэдэлъыр, и зэфIэкIым зэрыхигъахъуэр, лъага-
пIэщIэхэм зэрыхуэкIуэр.

КIыщ Мухьэдин жиIащ зэфIэкI лъагэ къэзыгъэлъэгъуа,
гъуазджэм гукIи псэкIи хьэлэлу илъэс зыбжанэ хъуауэ хуэла-
жьэ Пак Галинэ республикэм и унафэщIхэм гу къылъатэну,
цIэ лъапIэ къыхуагъэфэщэну и чэзу зэрыхъуар.

Псалъэ гуапэхэм пащащ сурэтыщIхэу Яснов Владимир, Абей
Iэсият, Налшык къалэм дэс бзылъхугъэхэм я зэгухьэныгъэм
и унафэщI Дыджэш Лидэ, нэгъуэщIхэми. Абыхэм жаIащ Гали-
нэ зэчий ин зэрыбгъэдэлъым къыдэкIуэу цIыху гуапэу, нэ-
фIэгуфIэу зэрыщытыр. ГъащIэ щыхъукIэ, гузэвэгъуи къыщы-
хэхуэ къохъу, ауэ Галинэ зыцIыхухэм ягъэщIагъуэ ар
нэщхъейуэ, гузавэу зэи зэрамылъэгъуар. Гъуазджэм и
лэжьакIуэхэр къызэрыгуэкI цIыхухэм къазэрыщхьэщыкIым,
абыхэм узэрызыIэпашэм и щапхъэу, Абей Iэсият къытеувыIащ
Галинэ и нэгум сыт щыгъуи гуфIэгъуэрэ гуапагъэрэ къызэ-
рищым, сурэтыщI Iэзэм и дунейм къэзыухъуреихь цIыхухэр
игъэхуабэу дыгъэ къызэрыщепсым.

Зэхыхьэм зэрыщыжаIащи, Пак Галинэ республикэ, дуней-
псо гъэлъэгъуэныгъэхэм зыбжанэрэ хэтащ. Урысейм и мыза-
къуэу, нэгъуэщI щIыналъэ куэдым къыщацIыху, и лэжьыгъэ-
хэм щIэупщIэ иIэщ.

Галинэ жиIащ и гъэлъэгъуэныгъэр щIалэгъуалэм зэрахуэ-
гъэзар, дахагъэм пэгъунэгъуу, я хэкур фIыуэ ялъагъуу
къэхъумэ, фIым хуиузэщIмэ зэригуапэр. Абы фIыщIэ яхуи-
щIащ гъэлъэгъуэныгъэр къызэзыгъэпэщахэм, зэхыхьэм къри-
хьэлIахэм, абы къыщыпсэлъахэм.

Выставкэм зыкърагъэхьэлIащ республикэм и сурэтыщIхэм,
щэнхабзэм и лэжьакIуэхэм, гъуазджэр, дахагъэр фIыуэ
зылъагъухэм, Галинэ и благъэхэмрэ Iыхьлыхэмрэ.

Тхыгъэри сурэтри ТЕКIУЖЬ Заретэ ейщ.

Пак и гъэлъэгъуэныгъэ

Алыджым и Салоники къа-

лэм щекIуэкIа, щIалэгъуа-

лэм я дунейпсо чемпионатым

Урысейм и самбистхэм я ко-

мандэр щытекIуащ. Абы

хэлъхьэныгъэ ин хуищIащ

япэ увыпIэр къэзыхьа ди

лъахэгъу ДжэрыкI Рустам.

Самбэмрэ дзюдомрэ щы-

хуагъасэу Тэрч къалэ дэт

школым зи Iэзагъым щыхэ-

зыгъахъуэ щIалэр мызэ-

мытIэу республикэ, урысей-

псо, дунейпсо зэпеуэхэм щы-

текIуащ, спорт лIэужьы-

гъуитIми екIуу зыкъыщегъэ-

лъагъуэ. ДжэрыкIым и ехъу-

лIэныгъэхэм ящыщщ Евро-

пэм дзюдомкIэ пашэныгъэр

къыщыхьыным теухуа зэпе-

уэм дыжьын, дунейпсо зэхьэ-

зэхуэм жэз медалхэр къызэ-

рыщихьар. Мы гъэм ди

спортсменыр Урысей Феде-

рацэм нэхъ лъэщ дыдэ щы-

хъуащ. Иджы ныбжьыщIэ-

хэм я дунейпсо чемпионатым

щытекIуащ.

Илъэс 18 хъу ди щIалэр ки-

лограмм 81-рэ зи хьэ-

лъагъхэм я деж щыбэнащ.

КIэух зэIущIэм Монголием

щыщ и хьэрхуэрэгъум Iэмал

гуэри къыхуимыгъанэу ари

хигъэщIащ.

«Нэхъ гугъур зызэтепIы-

гъэнырщ. Хьэрхуэрэгъухэр

самбист лъэщхэт. Си дежкIэ

иджырей зэпеуэр спорт

лъагапIэщIэм ухуэзышэщ» -

къыджиIащ Рустам телефон-

кIэ зыщыпытщIам. Джэры-

кIым фIыщIэ ин яхуещI и гъэ-

сакIуэ гъуэзэджэхэу Хъупэ

Жантемыр, Мырзэ Тейму-

раз, Марыщ Эдуард сымэ.

Ахэрауэ къелъытэ и ехъулIэ-

ныгъэхэр зи фIыгъэр.

2013 гъэм и фокIадэм щы-

щIэдзауэ Тэрч щыщ щIалэ-

щIэр Санкт-Петербург щоп-

сэу икIи Болэ Вадим и деж

зыщегъасэ.

- Дэ дрогушхуэ ныбжьыщIи

120-м зыщагъасэ ди спорт

школыр чемпионхэм я щIэ-

дзапIэу, спортышхуэм хуэ-

зыунэтIу зэрыщытым, - жеIэ

и тренер нэхъыжь Мырзэ Ти-

мур. Фигу къэдгъэкIыжын-

щи, 2011 гъэм самбомкIэ

Европэм и чемпион хъуа

Хъущт Ахьмэди зыщигъэсар

мыращ.

КIУАНТIЭ Замирэ.

къуам и щIыхькIэ.къуам и щIыхькIэ.къуам и щIыхькIэ.къуам и щIыхькIэ.къуам и щIыхькIэ.

ИНТЕРНЕТ-конференцым Нал-
шыкрэ Мэхъэчкъалэрэ дэсхэр зэпи-
щIащ. Абы хэтащ КъБР-м хъыбаре-
гъащIэ IуэхущIапIэхэмкIэ, жыла-
гъуэ, дин зэгухьэныгъэхэмкIэ и ми-
нистр Къумахуэ Мухьэдин,  Къумахуэ Мухьэдин,  Къумахуэ Мухьэдин,  Къумахуэ Мухьэдин,  Къумахуэ Мухьэдин, Дагъыс-
тэн Республикэм лъэпкъ полити-
кэмкIэ и министр Гасанов АлексейГасанов АлексейГасанов АлексейГасанов АлексейГасанов Алексей,
Гамзатов Расул ипхъухэу Сэлихь-Сэлихь-Сэлихь-Сэлихь-Сэлихь-
этрэ ПатIимэтрээтрэ ПатIимэтрээтрэ ПатIимэтрээтрэ ПатIимэтрээтрэ ПатIимэтрэ, Къэбэрдей-Балъ-
къэрымрэ Дагъыстэнымрэ я жы-
лагъуэ зэгухьэныгъэхэмрэ щэнхаб-
зэ центрхэмрэ я лIыкIуэхэр, респуб-
ликитIым я курыт школхэм я егъэ-
джакIуэхэмрэ еджакIуэхэмрэ.

Зэхыхьэм щагъэлъэгъуащ Гамза-
тов Расул и творческэ гъуэгуанэм
теухуа «Без права на забвение» ви-
деофильмыр. Къумахуэ Мухьэдин
зэхыхьэм хэтхэм фIэхъус гуапэ яри-
ха нэужь, жиIащ:

- Дагъыстэн Республикэмрэ ди
щIыналъэмрэ лъэныкъуэ куэдкIэ
зэпыщIэныгъэфIхэр яIэщ, проект
зэхуэмыдэхэр зэдыдогъэзащIэ,
щэнхабзэ хъугъуэфIыгъуэхэр зэды-
догъэбагъуэ. Дагъыстэн щIына-
лъэр щIыуэпскIэ, цIыху зэчиифIэ-
хэмкIэ къулейщ. Республикэм и
цIэр жыжьэ зыгъэIуахэм ящыщщ
Гамзатов Расул.

Къумахуэ Мухьэдин зэIущIэм хэт-
хэм ягу къигъэкIыжащ Гамзатовым
и щIыхькIэ Къэбэрдей-Балъкъэрми
зэхыхьэ зэхуэмыдэхэр зэрыщрагъэ-
кIуэкIар. Апхуэдэхэщ, псалъэм пап-
щIэ, Мэлбахъуэ Тимборэ и цIэр
зезыхьэ Лъэпкъ библиотекэм

къыщызэрагъэпэща усэ пшыхьыр,
усакIуэм и гъащIэмрэ и гуащIэмрэ теу-
хуауэ газетхэмрэ журналхэмрэ къытра-
дза тхыгъэхэр, ирагъэкIуэкIа теленэ-
тынхэр.

Гасанов Алексей республикэм ис-
хэм фIыщIэ къахуищIащ Гамзато-
вым и фэеплъыр зэрахъумэм, уса-
кIуэр къызэралъхурэ илъэс 90 зэры-
рикъум и щIыхькIэ Дагъыстэным
щрагъэкIуэкIа зэхыхьэхэм Къэбэр-
дей-Балъкъэрым и лIыкIуэхэр жы-
джэру зэрыхэтам папщIэ. ЩIына-
лъитIым яку дэлъ зэпыщIэныгъэр
быдэ хъумэ зэригуапэри щIигъу-
жащ.

Дагъыстэн Республикэм и лIы-
кIуэу Къэбэрдей-Балъкъэрым щыIэ
Шамсиев НариманШамсиев НариманШамсиев НариманШамсиев НариманШамсиев Нариман жиIащ КъБР-м
дагъыстэну 5000-м щIигъу зэрыщы-
псэур, IэнатIэ зэхуэмыдэхэм зэры-

щылажьэр.
«Псом нэхърэ нэхъыщхьэр рес-

публикэм ис лъэпкъхэм дагъыстэн-
хэм пщIэ къызэрыхуащIырщ», - жи-
Iащ Шамсиевым.

КъБР-м ЩэнхабзэмкIэ и фондым
и унафэщI Вэрокъуэ ВладимирВэрокъуэ ВладимирВэрокъуэ ВладимирВэрокъуэ ВладимирВэрокъуэ Владимир уса-
кIуэр игу къыщигъэкIыжым къыхи-
гъэщащ ар псэ къулей зиIэ цIыху
къызэрыгуэкIыу зэрыщытар.

- Етхуанэ курсым сыщеджэу сысы-
маджэу унэм сыздыщIэсым, Гамза-
товыр ди деж хьэщIапIэ къэкIуат. Iэ-
фIу си гум къинэжащ къытезгъэзэ-
журэ сызэджэну сфIэфI а усэ тхы-
лъым абы щыгъуэ Iэ схутридзауэ зэ-
рыщытар, - игу къигъэкIыжащ Вэро-
къуэ Владимир. - Ди жагъуэ зэ-
рыхъущи, нобэ тхылъхэм щIэупщIэ-
шхуэ яIэкъым. Ауэ, тхылъхэм цIыху-
хэр еджэху, Гамзатовым и усэхэри

ящыгъупщэнукъым.
Зэхыхьэм хэтхэр тепсэлъыхьащ

усэм лъэпкъхэр зэпищIэу къызэре-
кIуэкIыр. Абы и щапхъэу къахьащ
Кавказ Ищхъэрэм и мызакъуэу, ду-
ней псом цIэрыIуэ щыхъуа, Къэ-
бэрдей-Балъкъэрымрэ Дагъыстэ-
нымрэ ис лъэпкъхэм я бзэхэмкIэ зи
усэхэр зэрадзэкIахэу Гамзатов Ра-
сул, КIыщокъуэ Алим, Кулиев
Къайсын сымэ яку дэлъа зэныб-
жьэгъугъэр.

Гамзатовым и усэ куэду фIыуэ
ялъэгъуахэм Налшык къалэм и
еджакIуэхэр къеджащ, Дагъыстэ-
ным и курыт школхэм щIэсхэм къа-
гъэлъэгъуащ КIыщокъуэ Алимрэ
Кулиев Къайсынрэ я творчествэм
зэрыщыгъуазэр.

УсакIуэ цIэрыIуэ Гамзатов Расул
ипхъу Сэлихьэт фIыщIэ яхуищIащ

и адэм и творчествэм пщIэ хуэ-
зыщI, къыщIэна фэеплъыр зыхъу-
мэ, щIэблэр усыгъэм дезыгъэхьэх
дэтхэнэми.

«Гамзатов Расул и усэхэм щIэблэ
зыбжанэ щIапIыкIащ. Ди щIына-
лъэхэм ис ныбжьыщIэхэр гъэсэ-
нымкIэ мы зэхыхьэм мыхьэнэшхуэ
иIэщ», - жиIащ Сэлихьэт.

Гамзатов Расул и цIэр зезыхьэ
Дунейпсо жылагъуэ фондым и уна-
фэщIым и къуэдзэ Азизовэ Габи-Азизовэ Габи-Азизовэ Габи-Азизовэ Габи-Азизовэ Габи-
бат бат бат бат бат Къэбэрдей-Балъкъэрым щыщ-
хэр хигъэгъуэзащ мы гъэм илъэс
20 ирикъу фондым и лэжьыгъэм.

«УсакIуэ цIэрыIуэм и усэхэр бзэ
зэхуэмыдэхэмкIэ зэрадзэкIащ, и
тхылъхэр мелуан бжыгъэкIэ къы-
дэкIащ. 2011 гъэм щыщIэдзауэ фо-
кIадэм и 5 - 10-хэм дуней псом щра-
гъэкIуэкI «Дни белых журавлей»
махуэшхуэр ЮНЕСКО-м и нэIэм
щIэтщ», - къыхигъэщащ абы.

- 2013 гъэр Гамзатов Расул и
илъэсу Дагъыстэным щагъэу-
ващ. УсакIуэ цIэрыIуэм и Iэдакъэ-
щIэкIхэр джыным, хъумэным те-
ухуауэ къызэрагъэпэщ Iуэхухэм
хыхьэу, республикэм проект къы-
щащтащ, Гамзатовым и усэбзэм
и псалъалъэ зэхэгъэувэным теу-
хуауэ. КъищынэмыщIауэ, уса-
кIуэм теухуа щIэнгъуазэ къыда-
гъэкIынущ», - жиIащ бзэмрэ лите-
ратурэмкIэ институтым и унафэщI
Магомедов Магомед.Магомедов Магомед.Магомедов Магомед.Магомедов Магомед.Магомедов Магомед.

ЗэIущIэр щиухым Къумахуэ Му-
хьэдин жиIащ КъБР-м и Iэтащхьэ
Къанокъуэ Арсен, республикэм и
Парламентымрэ Правительствэм-
рэ къабгъэдэкIыу розэ 90 Дагъыс-
тэным щыхасэну зэрырагъэшэнур.
«А саугъэтыр розэхэр зэрыт хадэ
екIу хъуну дыщогугъ, щIыналъи-
тIым ис лъэпкъхэм я зэныбжьэгъу-
гъэм и нэщэнэу», - жиIащ Къума-
хуэ Мухьэдин.

ДЖЭДГЪЭФ Маринэ.ДЖЭДГЪЭФ Маринэ.ДЖЭДГЪЭФ Маринэ.ДЖЭДГЪЭФ Маринэ.ДЖЭДГЪЭФ Маринэ.

Самбэ

Салоники
къепщытэ

Гъуазджэ

Лъэпкъ Iуэху

ЖыIэгъуэхэр

ТхьэмыщкIэм и тхьэусыхафэр бейм фIэдыхьэшхэнщ.
Дэтхэнэ цIыхуми зегъэщIэращIэ, езым тэмэму зыкъыщы-

хъужыху.
Гуапагъэу хуэпщIам нэхърэ нэхъыбэж гуауэ защIэу къо-

зыщIэжыф уи ныбжьэгъухэми уи Iыхьлыхэми къахокI.
Сыт хуэдэ щыгъын щыптIагъэми, ар хуэфащэу щытын

хуейщ уи Iэпкълъэпкъми, уи нэмысми, уи щытыкIэ псоми.
Адыгэ фащэр цIыху щыпкъэхэращ зи фащэр.
Зи быныр зыгъэсэфа адэ-анэри ягъэса бынри дыгъэм и

нэхумрэ гъащIэм и IэфIымрэ зэи щыщIэнукъым.
Нэхъыжь псори тхьэмадэу ягъэтIысыркъым.
Дэ къыджьэхэмыуэмэ, адрейхэм къащыщI псори тфIэмы-

хьэнэншэщ.
КIУРАШЫН Алий.

ХьэтIохъущыкъуей къуажэ

МалъхъэдисМалъхъэдис
Зыгъэхьэзырар

НЭЩIЭПЫДЖЭ Замирэщ

Зыгъэпсэхугъуэ
махуэм

Ар пэжщ

Щхьэм
щызэблэкIхэр

Лъэ макъ щабэ бзыщIакIэ

бжьыхьэм утыку зыкъещI.

Жыгхэр зэм зоIущащэ, зэм

къызэдофэ, зэми жьыбгъэр

къудамэ шэщIахэмкIэ ялъа-

хъэри, хадэм ирагъэблагъэ,

жаIэхэм щIагъэдэIу. Жыг-

хэм зэдагъэщIагъуэхэр жьы-

бгъэм иIуэтэжынущ. Зэман

кIыхькIэ ишэщIми, жыжьэ

нихьэсми, псалъэ лей темы-

кIуадэу, гухэм зыхащIэу.

Жьыбгъэм и хъыбар гуэр-

хэр си дежи къэсынущ, сигу

укъигъэкIыжынущ… ЗэкIэ

уи деж зыщеIэжьэ. Уэ гукъэ-

кIыж ныпхуихьащи, зэгуэр

къэбгъэщIауэ щытахэм

псэкIэ уакIэлъопIастхъэ.

Ухуейкъым бутIыпщыжыну

бжьыхьэм и псалъэр. Ауэ…

жыгым и Iэпэр зыIыгъа

тхьэмпэр дунеяплъэ йожьэж.

Уэ гукъэкIыжым зыхуэп-

шийурэ, гъуэгу зытеувэжам

уроплъэж… КъэпцIыхужа?

Ар уи хамэу щытакъым.

ИтIани утехьэжыфыр-

къым… Гъуэгур зэпытхукIы-

нущи, гъунапкъэхэр дгъэбы-

дэжынущ. АбыкIэ дызэгуры-

Iуауэ щытащ - бжьыхьэм

ещIэж…

Дгуэшыжынущ ди бжьы-

хьэр… Псалъэрэ гухэлъ на-

лъэу къысхуэбгъэфащэу,

губжькIэ щIэбуфэжахэм япэ-

кIуэу сыт уэстыжынур? Сыт-

кIэ узгъэфIэжыну?

ХьэщIапIэ уздисшэжынущ

жыг хадэм. ЛъапцIэу къы-

щыткIухьынщ. Тхьэмпэхэр

мэIущащэ иджыри. Хьэуам

къыхэдна бэуэкIэр бжьыхьэм

жыг хадэм щехъумэ.

ГУГЪУЭТ Заремэ.

Шхыныгъуэхэр

ã˝ÔÒ Á˝˘I˝Ú,
Ï˝Î˚Î ı˝Î˙Û

å˝Î˚Î˚ Á˝Ô‡ÛÔ˘I Â
Á˝Ô‡Û‰ I˚ı¸˝ ˆI˚ÍIÛÛ-
˝, „ 50-60 ı˙ÛÛ˝, ÔÒ˚
˘I˚I˝ÍI˝ flÚı¸˝˘I, ¯˚-
Û‡Ì˚Ï Ë‡Î˙ı¸˝, ÔÒ˚
˘I˚I˝ ˘I‡ÍI˝Ë Á˝
Í˙˚Ú‡„˙˝Í˙Û‡Î˙˝ ,
Úı˙Û˚Ï·˝ Í˙˚Ú‡-
ı˚Û˝. å‡ÙI˝ ˆI˚ÍIÛ
fl˘I, ¯˚Û‡Ì˚˘ı¸˝
Ú‡ÔI˝Ë Úı˙Û˚Ï·˝
Í˙˚Ú‡ı˚Û˝, Î˚ Ì˚-
Í˙Û˝‚˝ÙI ı˙ÛıÛ fl„˙‡‚˝.
Ä·˚ ı‡Î˙ı¸˝ ˘ËÏ˝ ˆI˚-
ÍIÛÛ˝ ÛÔ˘I˝Ú‡Û˝ Ôı˙˚
ÛÍ˙˝·Á‡, ·Ê¸˚Ì˚ıÛ,
¯˚„˙Û, ¯˚·ÊËÈ Ò˚.
ò˚Û‡Ì˚˘ı¸˝ Ú‡-
ÔI˝Ë Î˚ fl„˙‡‚˝ ‰‡-
Í˙ËÍ˙ËÚıÛ-ı˚ÍI˝. Ä·˚
ı‡Î˙ı¸˝ ¯˚·ÊËÈ ‰˝„Û
Úı¸˝˘I‡, Á˝Ô˝ÔÎIËÏ˝
ˆI˚ÍIÛÛ˝ ÛÔ˘I˝Ú‡Û˝.
ò˚Û‡Ì˚˘ı¸˝ Ú‡-
ÔI˝ÊË ı¸˝Á˚ ı˙ÛıÛ
fl„˙‡‚˝. á˝˚Á˝˘I˝ÚÛ
Ù‡Î˙˝ ÍÛÛÍI˝ I˝Ì˝Ï
Ú‡„˙˝Û‚˝. è˘Ú˚Û
fl¯ı. èI‡ÒÚ˝, ˘I‡Íı˙Û˝,
˜˚Ê˚Ì, ı¸˝ÎI‡Ï˝
‰‡¯ı.

ï‡Î˙ı¸˝ı˝ (ˆI˚-
ıÛËÚI I˚ı¸˝):

Ï˝Î˚ÎÛ - „‡ÏÏ 600
Î˚ Á˝‡„˙˝‚˝ÌÛ

ÔÒ˚Û˝ - „‡ÏÏ 1200-˝
Ôı˙˚ ÛÍ˙˝·Á‡Û˝ -

„‡ÏÏ 60
·Ê¸˚Ì˚ıÛÛ - „‡ÏÏ

30
¯˚·ÊËÈ ‰˝„ÛÛ -

„‡ÏÏ 60
¯˚„˙ÛÛ, ¯˚·ÊËÈ

Ò˚Û - ÛÁ˚ıÛÂÈÏ ıÛ˝-
‰ËÁ.

ÉÛ·„˙Û˝ ‰Ê˝¯
„˙˝‚‡

ÉÛ·„˙Û˝ ‰Ê˝¯˚ Á˝-
ı‡˘˚Ô˚ÍI, ÔÒ˚ ˘I˚-
I˝ÍI˝ flÎ˙˝Ò. ÑÊ˝¯ Î˙˝-
Ò‡ ÔÒ˚ ˘I˚I˝ ˘I‡ÍI˝-
Ë Ò˚ı¸˝ÚË 6-8-ÍI˝
˘I˚I‡ÔI˝ fl„˙˝Û‚, fl„˙˝-
·˝Íı˙˚Ì ˘ı¸˝ÍI˝. ÄÔ-
ıÛ˝‰˝Û „˙˝·˝Íı˙‡ ‰Ê˝-
¯˚ ÔÒ˚Ì˘I˝Û Ï‡‚˝.
ÑÊ˝¯ „˙˝·˝Íı˙‡ ‡·˚
ÚÂÎ˙ Ù˝ ÔI‡˘I˝ Û‰Á˚Ù˝
ˆI˚ÍIÛı˝ Í˙˚Ú‡ı˚Û-
˝ ÔÒ˚ ıÛ‡·˝ÔˆIÍI˝
flÎ˙˝Ò, Ù˝ Á˚Ë Í˙˚ÚÂ-
Ï˚Ì˝Ê˚ıÛ. Ä „˙Û˝-
Ê¸˚Ù˝ Ï˝ı˙Û. ÄÔıÛ˝-
‰˝Û flÎ˙˝Ò‡ „Û·„˙Û˝ ‰Ê˝-
¯˚ ¯˚Û‡Ì˚Ï ËÚ ÔÒ˚
Í˙˝Í˙Û‡Î˙˝Ï ı‡Î˙ı¸˝-
Ë Ï‡ÙI˝ ˘‡·˝Ï ÚÂÚÛ,
¯˚Û‡Ì˚˘ı¸˝Ë ÚÂÔI‡-
Û˝ ı¸˝Á˚ ı˙ÛıÛ, ÔÒ˚-
Ë ˘I˝‚˝˘I˝ıÛ fl„˙‡‚˝,
Á˝Á˝Ï˚Á˝ Á˝I‡˘I˝Û˝.
ü„˙‡‚˝ ‰‡Í˙ËÍ˙Ë 10-12-
ÍI˝. ÉÛ·„˙Û˝ ‰Ê˝¯ ‚‡
Ù‡Î˙˝Ï Ô˘Ú˚Û Ë‡Î˙-
ı¸˝, ‡·˚ ¯‡Ú˝ Ú‡ÍI˝Ë
fl¯ı, ˘I‡Íı˙Û˝ Â Î˝Í˙ÛÏ
Ë „˙ÛÒ˝Û.

ï‡Î˙ı¸˝ı˝ (Á˚
ˆI˚ıÛ I˚ı¸˝):

‰Ê˝¯ ÔÎ˙˚Ê¸Û -
„‡ÏÏË 150-˝

ÔÒ˚Û˝ - „‡ÏÏ 300
¯‡Ú˝Û - „‡ÏÏË 100
¯˚„˙ÛÛ - ÛÁ˚ıÛÂÈÏ

ıÛ˝‰ËÁ.

äöìÅÄíàâ ÅÓËÒ.

Фэ фщIэрэ?
Голубок морской Голубок морской Голубок морской Голубок морской Голубок морской - хытхьэ-

рыкъуэ, хышхуэтхьэрыкъуэ;
вертишейка - вертишейка - вертишейка - вертишейка - вертишейка - жыгыуIущ-

хьэпс;
беркут беркут беркут беркут беркут - бгъащхъуэ, мыба-

жэ, нэбэжэ;
бекасовые подсемейство бекасовые подсемейство бекасовые подсемейство бекасовые подсемейство бекасовые подсемейство -

сыр-сыр лъэпкъ къуэдзэр;
гусь горный гусь горный гусь горный гусь горный гусь горный - къущхьэкъаз;
дербник дербник дербник дербник дербник - къаргъэ, къар-

гъащхъуэ;
дрозд черный дрозд черный дрозд черный дрозд черный дрозд черный - бзуупцIэ,

бзуупцIэфIыцIэ, бзыуцI;
иволга иволга иволга иволга иволга - бжэндэхъугъуэжь,

бжэндэхъужь, пчэндэхъу-
гъожь;

каменка каменка каменка каменка каменка - бзукIэзэгуэх;

канюк канюк канюк канюк канюк - къый, къарэжьэу;
лунь полевой лунь полевой лунь полевой лунь полевой лунь полевой - губгъуэ-

жьец, жьецтэху;
малиновка (зарянка) малиновка (зарянка) малиновка (зарянка) малиновка (зарянка) малиновка (зарянка) - бгъэ-

мопэ;
кеклик кеклик кеклик кеклик кеклик - къуршджэд.

Къуалэбзухэм
я цIэхэр

Iэмал зимыIэрIэмал зимыIэрIэмал зимыIэрIэмал зимыIэрIэмал зимыIэр
ЦIыхур дунейм къытохьэри токIыж, и лъэужь къонэ-

ри. Сабий къалъхуар дахэщ, хьэлэлыщэщ, хьэрэмагъ
лъэпкъ игу къэмыкIыу, зыщумыгъэнщIу, удихьэхыу.
Дахэщ абы щыгъуэ дэтхэнэри, псэ къабзащэщ, дагъуэ
лъэпкъ имыIэу. ЦIыхум и хьэлым зеужь зэрагъасэ елъы-
тауэ. Хэти нэпсейщ, дуней псор IэщIэплъхьами и гум
зимыгъэнщIыну, хэти дыгъуакIуэщ, къыпэщIэхуэ блэ-
мыкIыну, хэти гущIэгъуншэщ, щысхь имыщIэу, хэти хьэ-
лэлщ, иIэр къуитыну, хэти хьэзырщ дэхуэхам дэIэ-
пыкъуну. Ерыщ щыIэщ, цIыхум я сэбэп зэрихуэу, делэ
ерыщ щыIэщ, букIами и мурадым темыкIыну. Куэд
мэхъу цIыхум хьэл зэхуэмыдэу иIэр. Псори дунейм тетщ
я псэукIэкIэ, ауэ и псэукIэм теухуауэ дэтхэнэ зыми
къыбжиIэнур зыщ - гъащIэр зэрыбгъакIуэщ. Iэмал зи-
мыIэр зыщ - цIыхур зыгъэсам ещхь зэрыхъужырщ.

Iуэху еплъыкIэIуэху еплъыкIэIуэху еплъыкIэIуэху еплъыкIэIуэху еплъыкIэ
Уэ уфIэмыхьэнэншэм, гу зылъумытэхэм нэгъуэщIым

мыхьэнэшхуэ кърихынкIэ мэхъу, ар фIэегъэлея Iуэхуу,
арыншауэ езыр псэуа мыхъуну. Ауэ уэ фIыуэ зыплъытэ-
жын щхьэкIэ жыпIэ псалъэмрэ блэжь Iуэхумрэ егупсы-
сыжыф убгъуауэ, нэгъуэщI цIыхум и пIэ иуви. Зэрымы-
щIэкIэ пIэщIэкIа щыуагъэр къыбдагъуэжынкъым.

НЭХУЩ НЭХУЩ НЭХУЩ НЭХУЩ НЭХУЩ Хьэжпагуэ.Хьэжпагуэ.Хьэжпагуэ.Хьэжпагуэ.Хьэжпагуэ.

Гупсысэр - псалъэкIэ

Адыгэхэм нэхъапэм
фIащу щыта цIэхэр

ЕкIуэкIыу: 1. Гуэгушыхъум,

къазыхъум я бгъэм трищIэ

пшэрыпIэ. 4. Iэщым я шхын. 6.

КIуащ БетIал и поэмэ. 7. Уи

хьэсэр зэщIэкIамэ, ар къащти

хадэм ихьэ. 8. ООН-м и

Iэтащхьэ Пан Ги … 10. 1992

гъэм ди республикэм щекIуэкIа

президент хэхыныгъэхэм хэта-

хэм ящыщ зы. Философие

щIэныгъхэхэм я доктор. 11.

Абы нэ хуащIати, набдзэ

жиIащ. 12. Зауэм хэта цIыхухэм

… лей хуащI. 13. Адыгэ тхакIуэ,

драматург. Абы и цIэр зэрехьэ

Налшык и уэрамхэм ящыщ

зым. 15. Адыгэ лъэпкъыр а цIэм-

кIэ дунейм нэхъ дыкъыщацIы-

хуу щытащ лIэщIыгъуэ кIуа-

хэм. 16. КъуэкIыпIэ гъунэгъум

щыщ къэрал цIыкIу, Щамым

(Сирием) и гъунэгъуу. 18. Къуа-

жэдэс унагъуэ куэдым я

щIымахуэ ерыскъыпхъэхэр

абы щахъумэ хабзэщ. 19.

ЦIыху къарууфIэ. Е щыхь ин

лъэпкъ. 23. ХъумпIэцIэдж

Iуащхьэ. 24. Удз сатыр пыуп-

щIа. 27. ХьэкIэкхъуэкIэ шы-

нагъуэ. Е цIыхухъуцIэ. 28. Нал-

шык и уэрамхэр дэзу дэт жыг

пхъэ щабэ. 30. ЩIымахуэ щы-

гъын. 31. Урыс пащтыхь Иуан

4-нэм и щхьэгъусэу щыта ады-

гэ бзылъхугъэ. 34. Щоджэн-

цIыкIу Алий и поэмэ. 36. Зи

ныбжьыр мы гъэм илъэс 75-рэ

ирикъуа адыгэ тхакIуэ, усакIуэ,

ди республикэм и ТхакIуэхэм я

зэгухьэныгъэм и лэжьакIуэ. 37.

Егъэлеяуэ ерыщ. 39. ХадэхэкI.

40. Дзыгъуэм и бий кIэуфIыцI.

41. Зи щIыфэр зэрыщыту «мас-

тэ» псэущхьэ цIыкIу. 42. Зеин-

шэ. 43. Нало Заур и япэ

IэщIагъэу щытар. 44. Пхъэщ-

хьэмыщхьэ плъыжь цIыкIу,

купкъ илъу, къызыпыкIэ жыг.

Къехыу: 1. Псэуалъэ зэмылIэ-

ужьыгъуэхэр къызыхах жы-

гышхуэ. 2. ТепIэнщIэлъын. 3.

ХъыбарыфI къысхуэпхьащ, …

къэблэжьащ. 4. Ди адыгэ тхакIуэ

пажэхэм ящыщ, новеллэ тхы-

нымкIэ Iэзэ. 5 . Дагъыстэн

лъэпкъ. Абы ящыщ куэд ди

щIыналъэм исщ. 6. Къэрал ду-

мэм и Iэтащхьэ. 9. Ставрополь

щIыналъэм хиубыдэ къалэ-ку-

рорт. 14. Рэмэданыр … мазэ

лъапIэщ. 15. Iэпслъэпс. 17.

Джэдкъаз. 20. Къэгъэшыгъуа-

фIэ гуэр. 21. Пхъэ къызэрыраб-

зыкI гъущIхэкI. 22. Адыгэ

псалъэжьым зэрыжиIэмкIэ, ар

адэжь щIэинщ. 25. Совет Со-

юзым и ЛIыхъужь Яхэгуауэ

Михаил, щэнхабзэм, литерату-

рэм и лэжьакIуэхэу Къардэн-

гъущI Зрамыку, Акъсырэ За-

лымхъан, Болэ Мурат, Мысос-

тышхуэ Пщызэбий, Мысачэ

Петр, Бозий Лудин, Балъкъыз

Валерэ, Тхьэщыгъуей Жаннэ,

Црым Руслан, балетым хэта

къэфакIуэ Iэзэхэу Бекъалды

Ахьмэд, Къардэн Борис сымэ я

къуажэ. (Нэхъапэм Жанхъуэт-

хьэблэкIэ еджэу щытащ). 26.

Дыгъэ зытримыдзэ лъэныкъуэ.

28. Ар зэуар аркъэным щощтэ.

29. Къуажэ дыхьэпIэм щынэ-

сым, шууейм нэхъ … зищIащ.

32. Европэм ис нэхъ лъэпкъыш-

хуэ дыдэхэм ящыщ. 33. Цы

кIэщI щабэ зытет щэкI Iув. 35.

Нартхэм я бжьамияпщэ. 38.

ЦIыхубзхэм зыкIэралъхьэ хьэп-

шып цIыкIу. 39. Дыгъэ … е

нартыху …

Зэхэзылъхьар

МЫЗ Ахьмэдщ.

Жэпуэгъуэм и 12-м

ди газетым тета

псалъэзэблэдзым и

жэуапхэр:

ЕкIуэкIыу: 6. КъыпцIэ. 7.

КъуанщIэ. 9. Гулъэ. 11. Хьэр-

хьуп. 12. Дохутыр. 13. Гъурц.

14. Бжьыхьэ. 15. ХъуэкIуэн.

18. Щтауч. 20. Пабжьэ. 21.

Алътуд. 23. Нэмыцэ. 24. Ды-

щэпс. 27. Нахътэ. 28. БампIэ.

30. Джэдыгу. 31. Ахъшэм. 33.

Блашэ. 34. Гугъэ. 35. ПцIы-

упс. 36. Щтырыгъу. 37.Абэ.

38. Серчэ. 40. Ныбгъуэ.

Къехыу: 1. Мы. 2. ПцIап-

цIэ. 3. Фэлъыркъэб. 4. Къаз-

дэхъу. 5. ГъущI. 8. Iэмбатэ.

10.Тырнауш. 16. Iупэцабэ.

17. Хьэрычэт. I9. УнэIут. 22.

«Лъапсэ». 25. БанапцIэ. 26.

ШыгъэцIыв. 29. Мэлгъэбэг.

32. Мысачэ. 33. Бащлъыкъ.

39. Ер. 41. Гъуо.

Мыр къыщыхъуар Япониеращ. Токио къы-
щыдэкI газетхэм ящыщ зым мыпхуэдэ хъы-
бар къытрадзащ: «Ди адэ-анэр дощэж: адэр
илъэс - 70, анэр илъэс 65-рэ мэхъу. Я уасэр
йен 1000-щ!»

КЪЫЗЭРЫГУЭКIЫУ щымыт апхуэдэ хъыба-
рым къеджэ псоми ягъэщIагъуэрт: «Дэ
дызыхуэкIуам еплъ! Бынхэм адэ-анэхэр ящэж».
НэгъуэщIхэм жаIэрт: «Ар щхьэ идэрэ властым.
Дунейкъутэж жыхуаIэр аракъэ?!» А хъыбарым
псалъэмакъыу кърикIуам гъуни щIэи иIэкъым,
абы щытепсэлъыхьырт унэми, уэрамхэми, ты-
куэнхэми, дэни.

Зэгуэрым а газетыр унагъуэщIэ гуэрым яIэ-
рыхьащ. Абыхэм я нэхъыжьхэр машинэ зэ-
жьэхэуэм хэкIуэда къудейт, я щхьэр къахуэ-
мыIэту псэурт. Апхуэдэ гуауэр зыгъэв уна-
гъуэм, газетым тет хъыбарыр икIагъэ дыдэу
къащыхъуащ, адэ-анэм я гум щыщIэми егупсы-
сащ. А гупсысэр зигу къэкIа быным имыщIэ-
фын щымыIэу къалъытэри, лIыжь-фызыжьыр
къащэхуу я адэ-анэм я пIэ ирагъэувэу зэда-

гъэпсэуну зэщхьэгъусэхэм мурад ящIащ. Ахъ-
шэр къащтэри, къытрадза хэщIапIэм кIуащ…

ЛIымрэ фызымрэ зыIухьар уардэунэ ехьэ-
жьат, и пщIантIэхэр дахэу къищIыкIарэ удз
гъэгъа плъыфэбэхэр дэтыжу. Япэ щIыкIэ
щыуа я гугъащ, арщхьэкIэ куэбжэм хэлъ уэз-
джынэр тракъузэри, лIыжь гуэрым бжэр
къахуIуихащ. Зэщхьэгъусэхэм лIыжьым
жраIащ къыщIежьа Iуэхур, икIи я адэ-анэр
зэрамыIэжым зэригъэгулэзыр, а гуауэр езы-
хэми ящигъэпсынщIэн, щытыкIэ гугъу ихуа
лIыжь-фызыжьми ядэIэпыкъун щхьэкIэ, ахэр
къащэхуну къызэрежьар. Я Iуэхур хуаIуэта нэ-
ужь, къыIукIыжыну зыщагъэхьэзырым, лIы-
жьым къажриIащ ахэр зэрыщымыуар икIи
унэм иригъэблэгъащ.

И щхьэгъусэми къеджэри, бысымхэр хьэ-
щIэхэм къабгъэдэтIысхьащ:

- Мы унэ-лъапсэ флъагъур зейри, щыпсэу-
ри дэращ, - жиIащ лIыжьым. - Абы нэмыщIи
хъугъуэфIыгъуэ куэд гъэтIылъауэ диIэщ. Ауэ
бын зэрызэдэдмыгъуэтам къыхэкIкIэ, цIыхуфI
гуэрым къыхуэдгъэнэну мурад тщIащ. Абы
щыгъуэм хэкIыпIэу къэдгупсысар, газетым
хъыбарегъащIэ къытредгъэдзэнырщ. Дэ ды-
зэрегупсысамкIэ, абы къыпэджэжынур гу къа-
бзэ, псэ къабзэ зиIэ цIыхуфI гуэрт. Фэ апхуэ-
дэу фыкъыщIэкIащ. Фи жэрдэмым фэ - пщIэ,
дэ гурыфIыгъуэ къытхуихьащ. Пэжыр жыс-
Iэнщи, апхуэдэ хьэпшыпым щэхуакIуэ къыху-
къуэкIыну ди гугъакъым. ИгъащIэ лъандэрэ
зэхуэтхьэса псори фэ къыфхуэдгъэнэныр
игъуэу къыдолъытэри, ди деж фыкъакIуи
фыщыпсэу.

КЪЭБАРТ Мирэ.

ЦIыкIухэм папщIэ

Хьэндыркъуакъуэхэр
Дапщэщ кърихьэхами зыми

имыщIэжу, псы Iуфэм зы ен-
тIыр Iулът.

Ар къызэрыхъурэ куэд
щIауэ къыщIэкIынут, сыт
щхьэкIэ жыпIэмэ, псори есэ-
жат абы. Зэгуэрым а ен-
тIырым дыгъэ зрагъэууэ
хьэндыркъуакъуиплI тест.
Жьыбгъэ мащIэр гуапэу къеп-
щэрт. Зэуэзэпсэу ентIырыр
псы толъкъунхэм ирахьэ-
жьащ. Хьэндыркъуакъуэхэр
къэгуфIащ: ахэр зэи ентIырым
тесу псы есатэкъым.

- Сыту ентIыр телъыджэ
мыр, - къэпсэлъащ абыхэм
ящыщ зы. - Мыбы псэ Iутщ,
мыр езыр-езыру псым йо-

сых. Ди нэхъыжьхэм мып-
хуэдэ ентIыр зэи яIакъым.

- Хьэуэ, ныбжьэгъу, - ида-
къым ар адрейм, - мыр ен-
тIыр къызэрыгуэкIщ, езыр-
езыру псым есыхыркъым.
Псыежэхым ипсхэр тенджы-
зым хуехьри, абы и гъусэу
ентIырым, дэри абы дытесу,
дыздрехьэх.

- Есыхыр ентIырыр ара-
къым. ИкIи псыежэхракъым,
- къыхилъхьащ ещанэм. - Дэ
апхуэдэу дыгупсысэу аращи,
ентIырыр есыхыу къыт-
щохъу. Апхуэдэу умыгупсы-
сэмэ, зыри зекIуэркъым.

Ххьэндыркъуакъуищри зо-
дауэ. Ахэр къызэщIэплъащ,

зэрогъэкIий, пщIэнтIэпсыр
къожэх.

ЩызэгурымыIуэм, хьэн-
дыркъуакъуэ еплIанэм,
иджыри къэс абыхэм зыри
жимыIэу гупсэхуу къедэIуам,
елъэIуахэщ захуэр хэтми зэ-
хигъэкIыну. Абы къажриIащ:

- Фэ фщыщу дэтхэнэми
жиIэри пэжщ, зыри фыщы-
уэркъым. ЗекIуэныгъэр щы-
Iэщ ентIырым, псым, ди гуп-
сысэхэм.

Апхуэдэ псалъэхэм хьэн-
дыркъуакъуэхэр хуабжьу
къигъэгубжьащ: зым жиIэм
пэж гуэри хэлъу, адрей тIури
щымыуэу - апхуэдэу щыIэ?!

Абдежым къэхъуащ зыри
зыпэмыплъа: хьэндыркъуа-
къуищыр зэгурыIуэри, еплIа-
нэр псым хадзащ.

ГУРОВЭ Людмилэ.
ЗэзыдзэкIар

МЭЛЕЙ ФатIимэщ.

Адыгэхэм нэхъапэм
фIащу щыта цIэхэр

ГушыIэхэр

ЩхьэкуцIыншэ

Къуаргъым и мыIуэху
зэрихуэу, псоми ятепсэ-
лъыхьурэ псынщIэу къыз-
дилъэтыхьым, жыгейм
щхьэкIэ еуэри, къехуэ-
хащ.

- Насыпыжьыр иIэти,
щхьэкуцIыншэщ, - жи-
Iащ жьындум, - армыхъу
и щхьэр хъеятэкъэ!

Благъуэхэр
согъащтэ

- Уи Iэпэхэм щIэмычэу
макъ щIебгъэщIыр сыт?

- Благъуэхэр согъащтэ.
- Iэгъу, ди хъуреягъкIэ

я нэхъ мащIэу километр
минкIэ уIэбэмэ, зы бла-
гъуэ щыбгъуэтынукъым.

- Ахьа, мис иджы къыб-
гурыIуакъэ благъуэхэр
гъэщтэнымкIэ си Iэпэхэм
езгъэщI макъым къарууэ
иIэр?!

ЗанщIэу
фубыдын

хуеящ

ШколакIуэхэм къалэм
дэт IуэхущIапIэхэр къра-
гъэплъыхьырти, полицэм
яшащ. Абы и щIыхьэпIэм
«Полицэм къилъыхъуэхэр»
жиIэу тетхауэ сурэтхэр
фIэлът. IуэхущIапIэм ще-
кIуэкI лэжьыгъэр сабий-
хэм ягурызыгъаIуэ IэщIа-
гъэлIым псэлъэн иуха нэ-
ужь, зы щIалэ цIыкIу щIо-
упщIэ:

- Мыбдеж фIэлъхэр
къэфлъыхъуэу ара?

- НтIэ.
- АтIэ сурэт щытефхым

занщIэу щхьэ къэвмыу-
быдарэ?

Абхъазым и Президент

Ардзинбэ Владислав гене-

рал Сосналы СулътIан

егъэлъапIэ - «ЩIыхьрэ

ПщIэрэ» орденыр кърет.

1995 гъэ

Ди сурэт гъэтIылъыгъэхэр

Íýõúûæü ïñîðè
òõüýìàäýó ÿãúýòIûñûðêúûì



6666666666 №№205-206 (22.613-22.614) 2013 ГЪЭМ ЖЭПУЭГЪУЭМ И 19
¿
ƒ
¤

√›
 œ

–¿
À
⁄
›

«Адыгэ пщащэ»
дунейпсо зэпеуэм

Уэшхыр и чэзум къешхмэ,
къэкIыгъэм и дежкIэ сэ-
бэпщ, нэхъыжьхэм и зэма-
ну жаIа псалъэр ущызы-
мыгъауэ хущхъуэ нэсщ.
Хабзэ зыхэлъ, анэдэлъхуб-
зэр зыIурылъ, акъыл жан
зиIэ, IэпэIэсэ пщащэхэм я
зэпеуэу мы мазэм и пэщIэ-
дзэм Адыгэ Республикэм
щрагъэкIуэкIам Iуэхугъуэ
зыбжанэ къызэщIеубыдэ,
абы и къызэгъэпэщакIуэ-
хэм ягу къэмыкIыхха къа-
лэн куэди къэблагъэ зэма-
ным игъэзэщIэнущ.

 ЗЭМАНЫМ декIур лIыфIщ»,
 жиIэкъэ адыгэм - абы

дыкъызыхуриджэращи, гъа-
щIэм къыдежьэ хабзэщIэхэм
дыхэзагъэрэ ди къуэпсыр
дымыгъэкIуэду ди хабзэрэ
лъэпкъыщхьэрэ зэрытхъумэ-
жын яужь дитыпхъэщ дэтхэ-
нэри. «Адыгэ пщащэ» зыфIа-
ща зэпеуэм и хъыбарыр зэ-
рызэбгрыкIыу, адыгэлъ ящIэ-
ту, ауэ лъэпкъ Iуэхум гууз-
лыуз хузимыIэ тхьэIухуд куэ-
дым гукъыдэж ящIат абы хэ-
тыну, ауэ апхуэдэхэр щызы-
хамыгъэхьэ зэIущIэм Iэмал
хуагъуэтакъым.

Мыбдежым къыхэгъэщып-
хъэщ лъэпкъ зэхыхьэшхуэр
егъэкIуэкIыныр жэрдэм зы-
щIахэм, абы пыщIа Iуэху мы-
тыншхэр зэфIэзыха псоми
фIыщIэ хэха зэрахуэфащэр.
Лъэпкъым и гъуо пэлъытэ
хъуа макъ лъэщым дуней
псом щикъухьа ди лъэпкъэгъ-
ухэм ящыщ пщащэ куэд къы-
зэхуишэсащ. Ахэр я теплъэ-
кIи, фащэкIи, зыгъэхьэзыры-
кIэкIи зым зыр ефIэкIырт,
щIыкIафIэ защIэт, къызыхэ-
кIа лIакъуэр, къэзыгъэкIуахэр
зэрамыгъэщIэхъуным дэтхэ-
нэри яужь итт. Адыгэ фащэр
зи пкъым хуэфIыпс, пыIэ
екIур уардэу зыщхьэрыгъ
пщащэ 21-м уаIуплъа иужь,
Адыгэ бзылъхугъэм хужаIа-
хэр, хуаусахэр, къэгупсыса
лъэпкъ хэмыту зэрыпэжыр
иджыри зэ хьэкъ пщащIы-
жырт. Ди цIыхубзхэм, сыт
ныбжьым имытами, купкъ
быдэ, щэн дахэ зэрахэлъыр,
хьэл, теплъэ зэкIужыр лъым
хэту ижь-ижьыж лъандэрэ
къазэрыдекIуэкIыр зыхэп-
щIэрт.

 ГъащIэм набдзэгубдзап-
лъэу кIэлъыплъ бзылъхугъэ,
шыпхъу кIэщIущ, анэ гума-
щIэ, щхьэгъусэ губзыгъэ,
гъуэгум я нэхъыфIыр уэзы-
гъэлъагъу анэшхуэ - апхуэ-
дэущ ди цIыхубзхэр дунейм
зэрахэIуар. Унагъуэм илъ зэ-
гурыIуэр, пщIэр, хабзэр, жьэ-
гум и хъумэныр ноби и пщэ
къыдохуэ дэтхэнэ цIыхубзми.
А псори нобэрей пщащэхэм я
къару къызэрихьым укIэлъып-
лъыну гъэщIэгъуэнт.

 Дахагъэм, акъылыфIа-
гъым, щэныфIагъым гъуни
пщалъи зэрамыIэр щынаIуэт
мы зэIущIэм, ауэ мыпхуэдэ-
хэм деж лъэпкъым и бынхэр

зыр адрейм еныкъуэкъужу,
зэпэщIэувэжу къызыщыхъу-
ни щыIэщ. Хьэуэ, Iуэхур зэры-
щытыр нэгъуэщIущ - зэфIэкI
гуэрхэр зимыIэ къытхэткъы-
ми, дэтхэнэми ахэр къыщигъэ-
наIуэ, адыгэ бзылъхугъэм и
дахагъэр, и фIагъыр щагъэ-
лъапIэ зэIущIэу арат мыр.

ЖЭПУЭГЪУЭМ и 1-м бы-
сымхэр къытпежьэу дра-

гъэблэгъа иужь, къытпэщылъ
къалэнхэр зэрымытыншыр
ящIэрти, щхьэж и пIэ драгъэ-
загъэри зыдагъэгъэпсэхуащ.
КъыкIэлъыкIуэ махуэм кIэху
къищIа къудейуэ щIэддзэри,
утыку дызэрихьэнум зыхуэд-
гъэхьэзыращ: сценэм иты-
ным, псэлъэным, цIыху гупы-
шхуэм я пащхьэм екIуу зы-
къыщыбгъэлъэгъуэным хэлъ
щэхухэмкIэ къыддэгуэшащ
Лъэпкъ щэнхабзэмкIэ Iуэху-
щIапIэм и унафэщI, режиссёр
цIэрыIуэ Кул Iэмырбий. ПцIыр
сыткIэ щхьэпэ, пщащэхэм
яхэтт утыкум япэу ихьэхэри,
абы есэжахэри икIи ахэр псо-
ри екIуу къэпщытакIуэхэм я
пащхьэ къипшэныр къалэн
цIыкIутэкъым. Узэгугъур къо-
гугъуж, жаIэкъэ - етIуанэ ма-
хуэм зэпеуэр дахэу, Iэтауэ
къызэIуахащ. Пэжщ, мыпхуэ-
дэ зэхыхьэшхуэ япэу къызэ-
рызэрагъэпэщыр ара е нэгъ-
уэщI щхьэусыгъуэхэм къыхэ-
кIа, сытми Iуэхум зэфIэмыхьэ-
ныгъэ гуэрхэри хэлъащ. Гу-
къанэ сщIыуэ къащыхъуну
сыхуейкъым, ауэ абыхэм я
гугъуи мащIэу сщIынут, дяпэ-
кIэ апхуэдэ къэмыхъун щхьэ-
кIэ гу лъезгъэтэжыну сы-
хуейуэ.

Гукъеуэмрэ зэрызехьэмрэ
куэд щыхъуами, хъыджэбз-
хэм я утыку ихьэгъуэм мащIэу
зыхуей хуэмызахэр щыIами,
«Налмэс» къэфакIуэ гупым хэт
щIалэхэм утыкум дахэу дра-
шэри, пэшым къыщызэхуэса-
хэм драгъэцIыхуащ. «Утыкум
лъапэкIэ йохьэри, напэкIэ къо-
кIыж», - щыкIэрахъуэрт си
щхьэм. Узыхэт зэпеуэм, уи
мызакъуэу, лъэпкъым и деж-
кIи мыхьэнэшхуэ зэриIэр зы-
хэпщIэрти, адыгэм и цIэр фIы-
кIэ бгъэIуным уи пщэ къалэ-
нышхуэ къызэрыдилъхьэр
зыхыумыщIэни, пхузэфIэкIыр
къэбгъэлъэгъуэну къэбгъэ-
гугъахэм уемыгупсысыни
плъэкIыртэкъым. А псори яху-
зэхыхьэжауэ, пщащэ псори
пIейтейрт. Си щхьэкIэ, япэу
хъуэхъу жысIэну сыкъихьэху
сыгузэващ. ИтIанэ си пса-
лъэм и мыхьэнэр дэтхэнэм
дежи нэсхьэсыну сыхущIэ-
къуу, тIэу узэрамыгъэпсэум
ещхьу, апхуэдэ Iэмал афIэкIа
сызэримыIэжынур фIыуэ
зыхэсщIэрти, схузэфIэкIыр
къэзгъэнэIуащ. Пэжщ, сызы-
гъэгузавэ гуэрхэри гу лъынт-
хуэм къыщеIэ, си макъыр
нэхъри щабэ щысфIэхъу
къэхъурт, ауэ ар пэшым щIэс
нэхъыжьхэм яхуэсщI пщIэм
къыхэкIыу зэрыщытым се-
гупсысурэ, сызыщIыхуэмыа-

рэзыжхэр зыщхьэщызгъэ-
кIырт. Сценэ къуагъым гуза-
вэу къуэтыр зэпеуэм хэтхэм я
закъуэтэкъым - нэхъыбэм я
адэ-анэхэр, благъэ-Iыхьлыхэр
къызэхуэсати, дэтхэнэми я
щхьэ Iуэху зэрыдагъэкIы-
жын зэрахуэрт. Хьилагъэ тIэ-
кIу халъхьэми, зымащIэкIэ
нэхъ мыхъуми япэ ищыну зи
мурад гуэрхэри къахэкIащ
абыхэм, ауэ бзаджагъэр
къызыпкърыкIым зэран
хуэхъуж хабзэщ… Бзы-
лъхугъэр гумащIэщ, гущ-
кIэщIщ, абы къыхэкIыуи
гуфIэ макъым нэхърэ сценэ
къуагъым нэпсу щытлъэгъуар
нэхъыбэщ жысIэмэ, сыщыу-
энукъым, ауэ дэтхэнэми зэры-
хузэфIэкIкIэ зиIыгъащ.

Зэпеуэр зэрекIуэкIым лъэ-
ныкъуэкIэ къыщыту къеплъа
зыгуэрхэм жаIэрт: «Фыкъызэ-
рыпсэлъэнур, жыфIэнухэр
хьэзыру фIыгъыу утыкум фы-
щихьэкIэ, фыщIэгузэвэн щы-
Iэкъым. ИтIанэ ар сыт хуэдэ
зэпеуэ, къэхъуну псоми фы-
щыгъуазэмэ! Фызыпэмыплъа
гуэрхэри къыхыхьэн хуейщ-
тIэ Iуэхум». Абыхэм: «Хуэмы-
зэ лIыфIщ», - яжепIэ хъунут.
Япэрауэ, ищхьэкIэ зэрыщы-
жысIащи, зэпеуэм хамэ къэ-
рал къикIахэри хэтыну Iэмал
яIащ. Хэкурысхэм ди анэдэлъ-
хубзэр, ди псалъэжьхэмрэ
псалъэ Iущхэмрэ шэрыуэу
тIурылъ, ди хабзэр зетхьэ
щхьэкIэ, хамэщIыр псэупIэ
зыхуэхъуахэм а псор ямы-
щIэжми емыкIутэкъым икIи
ахэр ямыгъэукIытэным,
утыку кърамынэным, я гур
ирамыудыным емыгупсысу
къэнакъым зэпеуэр къызэ-
зыгъэпэщахэр. ЕтIуанэрауэ,
гукIэ зэбгъэщIауэ къыпIуры-
лъэлъу жыпIэмрэ гумрэ псэм-
рэ къабгъэдэкIыу къыупсэ-
лъымрэ зэи зэхэгъуэщэну-
къым. Абыхэми, дауи, гу лъа-
тащ зэпеуэм и къэпщытакIуэ
гупым хэтхэм.

Къэбэрдейм сыкъихьэжа
иужь, зэпеуэр зэрекIуэкIар
Iэджэрэ си щхьэм щызгъэкIэ-
рэхъуэжащи, сигу къеуэжа-
хэм ящыщщ абы кърихьэлIа
пщащэхэр нэхъ гъунэгъуу
дызэрыцIыхуну, дызэпсэлъы-
лIэну, зэпеуэм емыхьэлIа гуэр-
хэмкIэ дызыщIэупщIэну Iэмал
дызэримыIар. Абыхэми егуп-
сысын хуеяуэ къызолъытэ зэ-
пеуэм и къызэгъэпэщакIуэ-
хэр.

ПЩIЫХЬЭПIЭ дахэм хуэ-
дэу екIуэкIа зэпеуэм и

хъыбарыр жыжьэ нэIусащ -
абы зэпиупщIар псиблкъым.
Быдэу си фIэщ мэхъу илъэ-
ситI къэс зэ ирагъэкIуэкIыну
зэпеуэм и джэрпэджэжыр
адыгэ щIэблэм зэралъэIэсы-
нур, лъэпкъым и гъащIэм
къыпызыщэн щIалэхэмрэ
пщащэхэмрэ абыхэм къа-
зэрыхэкIынур. Жыгым къы-
пыкIэ и уасэщ, лъэпкъым и
уасэр и бынщ.

ЩОМАХУЭ Залинэ.

«Адыгэ пщащэ»
дунейпсо зэпеуэм

Уэшхыр и чэзум къешхмэ,
къэкIыгъэм и дежкIэ сэ-
бэпщ, нэхъыжьхэм и зэма-
ну жаIа псалъэр ущызы-
мыгъауэ хущхъуэ нэсщ.
Хабзэ зыхэлъ, анэдэлъхуб-
зэр зыIурылъ, акъыл жан
зиIэ, IэпэIэсэ пщащэхэм я
зэпеуэу мы мазэм и пэщIэ-
дзэм Адыгэ Республикэм
щрагъэкIуэкIам Iуэхугъуэ
зыбжанэ къызэщIеубыдэ,
абы и къызэгъэпэщакIуэ-
хэм ягу къэмыкIыхха къа-
лэн куэди къэблагъэ зэма-
ным игъэзэщIэнущ.

 ЗЭМАНЫМ декIур лIыфIщ»,
 жиIэкъэ адыгэм - абы

дыкъызыхуриджэращи, гъа-
щIэм къыдежьэ хабзэщIэхэм
дыхэзагъэрэ ди къуэпсыр
дымыгъэкIуэду ди хабзэрэ
лъэпкъыщхьэрэ зэрытхъумэ-
жын яужь дитыпхъэщ дэтхэ-
нэри. «Адыгэ пщащэ» зыфIа-
ща зэпеуэм и хъыбарыр зэ-
рызэбгрыкIыу, адыгэлъ ящIэ-
ту, ауэ лъэпкъ Iуэхум гууз-
лыуз хузимыIэ тхьэIухуд куэ-
дым гукъыдэж ящIат абы хэ-
тыну, ауэ апхуэдэхэр щызы-
хамыгъэхьэ зэIущIэм Iэмал
хуагъуэтакъым.

Мыбдежым къыхэгъэщып-
хъэщ лъэпкъ зэхыхьэшхуэр
егъэкIуэкIыныр жэрдэм зы-
щIахэм, абы пыщIа Iуэху мы-
тыншхэр зэфIэзыха псоми
фIыщIэ хэха зэрахуэфащэр.
Лъэпкъым и гъуо пэлъытэ
хъуа макъ лъэщым дуней
псом щикъухьа ди лъэпкъэгъ-
ухэм ящыщ пщащэ куэд къы-
зэхуишэсащ. Ахэр я теплъэ-
кIи, фащэкIи, зыгъэхьэзыры-
кIэкIи зым зыр ефIэкIырт,
щIыкIафIэ защIэт, къызыхэ-
кIа лIакъуэр, къэзыгъэкIуахэр
зэрамыгъэщIэхъуным дэтхэ-
нэри яужь итт. Адыгэ фащэр
зи пкъым хуэфIыпс, пыIэ
екIур уардэу зыщхьэрыгъ
пщащэ 21-м уаIуплъа иужь,
Адыгэ бзылъхугъэм хужаIа-
хэр, хуаусахэр, къэгупсыса
лъэпкъ хэмыту зэрыпэжыр
иджыри зэ хьэкъ пщащIы-
жырт. Ди цIыхубзхэм, сыт
ныбжьым имытами, купкъ
быдэ, щэн дахэ зэрахэлъыр,
хьэл, теплъэ зэкIужыр лъым
хэту ижь-ижьыж лъандэрэ
къазэрыдекIуэкIыр зыхэп-
щIэрт.

 ГъащIэм набдзэгубдзап-
лъэу кIэлъыплъ бзылъхугъэ,
шыпхъу кIэщIущ, анэ гума-
щIэ, щхьэгъусэ губзыгъэ,
гъуэгум я нэхъыфIыр уэзы-
гъэлъагъу анэшхуэ - апхуэ-
дэущ ди цIыхубзхэр дунейм
зэрахэIуар. Унагъуэм илъ зэ-
гурыIуэр, пщIэр, хабзэр, жьэ-
гум и хъумэныр ноби и пщэ
къыдохуэ дэтхэнэ цIыхубзми.
А псори нобэрей пщащэхэм я
къару къызэрихьым укIэлъып-
лъыну гъэщIэгъуэнт.

 Дахагъэм, акъылыфIа-
гъым, щэныфIагъым гъуни
пщалъи зэрамыIэр щынаIуэт
мы зэIущIэм, ауэ мыпхуэдэ-
хэм деж лъэпкъым и бынхэр

зыр адрейм еныкъуэкъужу,
зэпэщIэувэжу къызыщыхъу-
ни щыIэщ. Хьэуэ, Iуэхур зэры-
щытыр нэгъуэщIущ - зэфIэкI
гуэрхэр зимыIэ къытхэткъы-
ми, дэтхэнэми ахэр къыщигъэ-
наIуэ, адыгэ бзылъхугъэм и
дахагъэр, и фIагъыр щагъэ-
лъапIэ зэIущIэу арат мыр.

ЖЭПУЭГЪУЭМ и 1-м бы-
сымхэр къытпежьэу дра-

гъэблэгъа иужь, къытпэщылъ
къалэнхэр зэрымытыншыр
ящIэрти, щхьэж и пIэ драгъэ-
загъэри зыдагъэгъэпсэхуащ.
КъыкIэлъыкIуэ махуэм кIэху
къищIа къудейуэ щIэддзэри,
утыку дызэрихьэнум зыхуэд-
гъэхьэзыращ: сценэм иты-
ным, псэлъэным, цIыху гупы-
шхуэм я пащхьэм екIуу зы-
къыщыбгъэлъэгъуэным хэлъ
щэхухэмкIэ къыддэгуэшащ
Лъэпкъ щэнхабзэмкIэ Iуэху-
щIапIэм и унафэщI, режиссёр
цIэрыIуэ Кул Iэмырбий. ПцIыр
сыткIэ щхьэпэ, пщащэхэм
яхэтт утыкум япэу ихьэхэри,
абы есэжахэри икIи ахэр псо-
ри екIуу къэпщытакIуэхэм я
пащхьэ къипшэныр къалэн
цIыкIутэкъым. Узэгугъур къо-
гугъуж, жаIэкъэ - етIуанэ ма-
хуэм зэпеуэр дахэу, Iэтауэ
къызэIуахащ. Пэжщ, мыпхуэ-
дэ зэхыхьэшхуэ япэу къызэ-
рызэрагъэпэщыр ара е нэгъ-
уэщI щхьэусыгъуэхэм къыхэ-
кIа, сытми Iуэхум зэфIэмыхьэ-
ныгъэ гуэрхэри хэлъащ. Гу-
къанэ сщIыуэ къащыхъуну
сыхуейкъым, ауэ абыхэм я
гугъуи мащIэу сщIынут, дяпэ-
кIэ апхуэдэ къэмыхъун щхьэ-
кIэ гу лъезгъэтэжыну сы-
хуейуэ.

Гукъеуэмрэ зэрызехьэмрэ
куэд щыхъуами, хъыджэбз-
хэм я утыку ихьэгъуэм мащIэу
зыхуей хуэмызахэр щыIами,
«Налмэс» къэфакIуэ гупым хэт
щIалэхэм утыкум дахэу дра-
шэри, пэшым къыщызэхуэса-
хэм драгъэцIыхуащ. «Утыкум
лъапэкIэ йохьэри, напэкIэ къо-
кIыж», - щыкIэрахъуэрт си
щхьэм. Узыхэт зэпеуэм, уи
мызакъуэу, лъэпкъым и деж-
кIи мыхьэнэшхуэ зэриIэр зы-
хэпщIэрти, адыгэм и цIэр фIы-
кIэ бгъэIуным уи пщэ къалэ-
нышхуэ къызэрыдилъхьэр
зыхыумыщIэни, пхузэфIэкIыр
къэбгъэлъэгъуэну къэбгъэ-
гугъахэм уемыгупсысыни
плъэкIыртэкъым. А псори яху-
зэхыхьэжауэ, пщащэ псори
пIейтейрт. Си щхьэкIэ, япэу
хъуэхъу жысIэну сыкъихьэху
сыгузэващ. ИтIанэ си пса-
лъэм и мыхьэнэр дэтхэнэм
дежи нэсхьэсыну сыхущIэ-
къуу, тIэу узэрамыгъэпсэум
ещхьу, апхуэдэ Iэмал афIэкIа
сызэримыIэжынур фIыуэ
зыхэсщIэрти, схузэфIэкIыр
къэзгъэнэIуащ. Пэжщ, сызы-
гъэгузавэ гуэрхэри гу лъынт-
хуэм къыщеIэ, си макъыр
нэхъри щабэ щысфIэхъу
къэхъурт, ауэ ар пэшым щIэс
нэхъыжьхэм яхуэсщI пщIэм
къыхэкIыу зэрыщытым се-
гупсысурэ, сызыщIыхуэмыа-

рэзыжхэр зыщхьэщызгъэ-
кIырт. Сценэ къуагъым гуза-
вэу къуэтыр зэпеуэм хэтхэм я
закъуэтэкъым - нэхъыбэм я
адэ-анэхэр, благъэ-Iыхьлыхэр
къызэхуэсати, дэтхэнэми я
щхьэ Iуэху зэрыдагъэкIы-
жын зэрахуэрт. Хьилагъэ тIэ-
кIу халъхьэми, зымащIэкIэ
нэхъ мыхъуми япэ ищыну зи
мурад гуэрхэри къахэкIащ
абыхэм, ауэ бзаджагъэр
къызыпкърыкIым зэран
хуэхъуж хабзэщ… Бзы-
лъхугъэр гумащIэщ, гущ-
кIэщIщ, абы къыхэкIыуи
гуфIэ макъым нэхърэ сценэ
къуагъым нэпсу щытлъэгъуар
нэхъыбэщ жысIэмэ, сыщыу-
энукъым, ауэ дэтхэнэми зэры-
хузэфIэкIкIэ зиIыгъащ.

Зэпеуэр зэрекIуэкIым лъэ-
ныкъуэкIэ къыщыту къеплъа
зыгуэрхэм жаIэрт: «Фыкъызэ-
рыпсэлъэнур, жыфIэнухэр
хьэзыру фIыгъыу утыкум фы-
щихьэкIэ, фыщIэгузэвэн щы-
Iэкъым. ИтIанэ ар сыт хуэдэ
зэпеуэ, къэхъуну псоми фы-
щыгъуазэмэ! Фызыпэмыплъа
гуэрхэри къыхыхьэн хуейщ-
тIэ Iуэхум». Абыхэм: «Хуэмы-
зэ лIыфIщ», - яжепIэ хъунут.
Япэрауэ, ищхьэкIэ зэрыщы-
жысIащи, зэпеуэм хамэ къэ-
рал къикIахэри хэтыну Iэмал
яIащ. Хэкурысхэм ди анэдэлъ-
хубзэр, ди псалъэжьхэмрэ
псалъэ Iущхэмрэ шэрыуэу
тIурылъ, ди хабзэр зетхьэ
щхьэкIэ, хамэщIыр псэупIэ
зыхуэхъуахэм а псор ямы-
щIэжми емыкIутэкъым икIи
ахэр ямыгъэукIытэным,
утыку кърамынэным, я гур
ирамыудыным емыгупсысу
къэнакъым зэпеуэр къызэ-
зыгъэпэщахэр. ЕтIуанэрауэ,
гукIэ зэбгъэщIауэ къыпIуры-
лъэлъу жыпIэмрэ гумрэ псэм-
рэ къабгъэдэкIыу къыупсэ-
лъымрэ зэи зэхэгъуэщэну-
къым. Абыхэми, дауи, гу лъа-
тащ зэпеуэм и къэпщытакIуэ
гупым хэтхэм.

Къэбэрдейм сыкъихьэжа
иужь, зэпеуэр зэрекIуэкIар
Iэджэрэ си щхьэм щызгъэкIэ-
рэхъуэжащи, сигу къеуэжа-
хэм ящыщщ абы кърихьэлIа
пщащэхэр нэхъ гъунэгъуу
дызэрыцIыхуну, дызэпсэлъы-
лIэну, зэпеуэм емыхьэлIа гуэр-
хэмкIэ дызыщIэупщIэну Iэмал
дызэримыIар. Абыхэми егуп-
сысын хуеяуэ къызолъытэ зэ-
пеуэм и къызэгъэпэщакIуэ-
хэр.

ПЩIЫХЬЭПIЭ дахэм хуэ-
дэу екIуэкIа зэпеуэм и

хъыбарыр жыжьэ нэIусащ -
абы зэпиупщIар псиблкъым.
Быдэу си фIэщ мэхъу илъэ-
ситI къэс зэ ирагъэкIуэкIыну
зэпеуэм и джэрпэджэжыр
адыгэ щIэблэм зэралъэIэсы-
нур, лъэпкъым и гъащIэм
къыпызыщэн щIалэхэмрэ
пщащэхэмрэ абыхэм къа-
зэрыхэкIынур. Жыгым къы-
пыкIэ и уасэщ, лъэпкъым и
уасэр и бынщ.

ЩОМАХУЭ Залинэ.

